
ПРАДМОВА

Для паляпшэння ўрадлівасці глебы і павышэння 
ўраджайнасці ўсіх сельскагаспадарчых культур у не- 
чарназёмнай зоне Саюза, асабліва на пясчаных глебах, 
рэкамендуецца развядзенне лубіну. Акрамя таго, лубін 
з'яўляецца высокакаштоўнай кармавой раслінай. Яго 
безалкалоідныя формы па колькасці бялка перавышаюць 
усе вядомыя раслінные кармы. Таму шырокае ўкара- 
ненне. яго ў вытворчасць значна палепшыць кармавую 
базу для жывёлагадоўлі.

Дабіцца высокіх ураджаяў лубіну можна толькі 
пры выкананні ўсяго комплексу мерапрыемстваў, спры- 
яючых павышэнню ўраджайнасці гэтай культуры. Гэта 
значыць, што побач з высокай агратэхнікай неабходна 
адначасова знішчаць насякомых, якія пашкоджваюць 
лубін.

Штогод ад шкоднікаў лубіну (клубяньковые доўга- 
носікі, тлі, растковая муха, драцянікі і інш.) гіне знач- 
ная частка ўраджаю гэтай каштоўнай культуры. Най- 
больш пашкоджваюць яны маладыя, яшчэ не ўзмацне- 
лыя ўсходы. У выніку пашкоджанняў адбываецца не- 
дабор насення, значна змяншаецца колькасць зялёнай 
масы і часта зводзіцца на нішто роля лубіну як азот- 
фіксуючай расліны.

Шкоднікі лубіну слаба вывучаны, і меры барацьбы 
з імі спецыяльна не распрацоўваліся. Літаратура па 
гэтых пытаннях вельмі бедная. Ёсць толькі няпоўныя

даныя, у асноўным рэгістрацыйнага характару. Пака- 
зальна, што нават у дапаможніках 1 даведніках па ахо- 
ве раслін не ўпамінаецца аб шкодніках лубіну 1 мерах 
барацьбы з імі. Гэта вызначыла актуальнасць іх дасле- 
давання.

За кансультацыі і каштоўныя ўказанні ў правядзен- 
ні работы выношу шчырую падзяку доктару біялагіч- 
ных навук, прафесару М. С. Гіляраву.

ЛУБІН І ЯГО ГАСПАДАРЧАЕ ЗНАЧЭННЕ

Лубін—старадаўняя культура. Першыя звесткі аб ’м 
адносяцца да II стагоддзя да н. э. Старажытныя грэкі 
і рымляне выкарыстоўвалі яго як зялёнае ўгнаенне. 
Егіпцяне насенне белага лубіну ўжывалі ў ежу (Жу- 
коўскі, 1929).

У Расію, мяркуюць, лубін быў завезен з Польшчьі 
1 выкарыстоўваўся спачатку як дэкаратыўная расліна. 
Першыя звесткі аб ім паявіліся ў 1811 г. у працах 
Вольнаэканамічнага таварыства, дзе ў прэйскуранце квет? 
кавага насення адзначаны аднагадовыя і шматгадовыя 
віды лубіну.

К сярэдзіне мінулага стагоддзя цікавасць да гэтай 
расліны ўзрастае. Усе часцей паяўляліся звесткі аб м 
у „Сельском хозяйстве“, „Земледельческойгазете“, але 
ўсё-ж выкарыстанне лубіну было вельмі абмежаваным.

Доследы праф. П. В. Будрына (1899, 1907) у Нова- 
Александрыйскім інстытуте б. Люблінскай губ. паказалГ, 
што лубін з вялікім поспехам можна прымяняць у 
сельскай гаспадарцы. Гэтымі-ж доследамі былі выяўле- 
ны віды, якія маглі быць выкарыстаны ва ўмовах Ра- 
сіі. Цікавымі з'яўляюцца таксама працы С. М. Багда1 
нава ў б. Кіеўскай губ. (1915). Аднак доследы гэтый 
мелі вельмі вузкі характар і абмяжоўваліся толькі 
адзінкавымі памешчыцкімі і хутарскімі гаспадаркамі;

У 1914 г. на пясках Украінскага Палесся (б. Кіеў- 
скай губ.) была адкрыта Радомысльская, а ў 1916 г, 
на Чарнігаўшчыне—Новазыбкаўская доследныя станцыі 
(Шарапаў, 1937, 1949).

Работа з лубінам, пачатая П. В. Будрыным і С. М. 
Багданавым, была прадоўжана і развіта Е. К. Аляксее-

вым—арганізатарам і першым кіраўніком Новазыбкаў- 
скай доследнай станцыі. Шырока-ж вывучаць 1 прымя- 
няць лубін пачалі толькі пасля Кастрычніцкай соцыя- 
лістычнай рэволюціі. Пытаннямі культуры лубіну пача- 
лі займацца і іншыя доследныя станцыі (Мінская, Тур- 
ская, Энгельгардаўская, Пскоўская, Носаўская і інш.). 
Заняліся лубінам і навукова-даследчыя інстытуты, у 
прыватнасці Інстытут соцыялістычнай сельскай гаспа- 
даркі АН БССР, Інстытут кармоў (Масква), Усесаюзны 
інстытут раслінаводства (Ленінград). Зараз лубін шы- 
рока прымяняецца ў калгасах і соўгасах з мэтай уз- 
няцця ўрадлівасці малапрадуктыўных пясчаных і су- 
пясчаных глеб, а таксама выведзены формы кармавога 
л'убіну (безалкалоідны—з колькасцю алкалоідаў не 
больш 0,0025^ і малаалкалоідны—алкалоідаў не вы- 
шэй 0,1^).

Род лубін (Lupinus Tourn.) адносіцца да сямейства 
матыльковых (Leguminosae). Сістэматыкамі ў сучасны 
мбмант апісана звыш 400 відаў лубіну, Многія з іх 
б'яўляюцца сінонімамі раней апісаных відаў, так што 
ў выніку крытычнага вывучэння роду права на сама- 
стойнае існаванне атрымаюць, відавочна, не больш 200 
в даў, але і гэтая колькасць гаворыць аб моцным раз- 
віцці роду (Жукоўскі, 1929).

। Больш шырока распаўсюджаны і вядомы 15 відаў 
лубіну; з іх толькі 4 выкарыстоўваюцца ў сельскагас- 
падарчай практыцы; гэта вузкалісты лубін (Lupinus ап- 
gustifolius L.), жоўты (L. luteus L.), белы (L. albus L.) 
і шматгадовы (L. polyphyllus Lindl.).

Большасць відаў лубіну распаўсюджана ў Новым 
Свеце і толькі 10 у Старым Свеце, у мясцовасцях, 
якія прылягаюць да Міжземнага мора. Геаграфічная 
вобласць вырошчвання лубіну не супадае з арэаламі 
яго відаў у дзікім стане (Жукоўскі, 1929).

Сярод лубіну ёсць травы (жоўты, вузкалісты, белы) і 
поўкустарнікі (шматгадовы) У дзікіх форм сустракаюц- 
ца і кустарнікі. Сярод лубіну ёсць аднагадовыя і шматга- 
довыя віды. Характэрнай асаблівасцю лубіну з'яўляецца 
вельмі выражаны геліятрапізм: ад узыходу і да захаду 
сонца расліна паварочвае свае лісгавыя пласцінкі за ім, 
і ў доўгія летнія дні ўся расліна робіць абарот па хо- 
ду сонца. Адсюль на Украіне мясцовая назва расліны 
„вярнісонца", „сонечнік“. Верхняя частка ліставой пла-

сцінкі лубіну знаходзіцца ў перпендыкулярным стано- 
вішчы да сонечных праменняў. Пасля захаду сонца лі- 
сточкі згортваюцца па складках пласцінкі і апускаюцца.

Разгледзім віды лубіну, якія выкарыстоўваюцца ў 
культуры.

Вузкалісты лубін —L. angustifolius L. Mae часцей 
•сінія кветкі, за што іатрымаў назву сіняга лубіну, але 
можа мець фіялетавы, блакітны, чырвоны, ружовы і 
белы вяночак кветак. У СССР вузкалісты лубін вы- 
рошчваецца, пачынаючы зУкраінскага I Іалесся да Поў- 
ночна-Дзвінска, з БССР да Урала. Высяваецца таксама 
ў Польшчы, Германіі, Галандыі. Па скараспеласці лі- 
чыцца лепшым сідэрацыйным відам. Як палявая пуста- 
зельная расліна сустракаецца ва ўсіх Міжземнаморскіх 
краінах (Іспанія, Партугалія, Італія, Марока, Алжыр, 
Туніс, Егіпет, Палесціна, Сірыя 1 інш.). Распаўсюджан 
у Еўропе больш за іншыя віды.

Жоўты лубін—L. luteus L. Mae жоўтыя кветкі з 
моцным прыемным пахам. Вырошчваецца ў СССР і ў 
краінах Заходняй Еўропы. Поўночная мяжа вырошчван- 
ня яго даходзіць да Вяткі. Радзіма—Міжземнамор'е. 
Жоўты лубін больш засухаўстойлівы, таму яго часцей 
вырошчваюць на пясчаных глебах, дзе ён нарошчвае 
вялікую зялёную масу.

Белы лубін —L. albus L. У Совецкім Саюзе распаў- 
сюджан у Закаўказзі, дзе вырошчваецца на зялёнае 
ўгнаенне на чайных і тытунёвых плантацыях, вінаград- 
ніках і ў пладовых садах. Перспектыўны для шырока- 
га выкарыстання на зялёнае ўгнаенпе ў Крыму, у ні- 
зоўях Дняпра і Дона 1 ў паліўных раёнах рэспублік 
Сярэдняй Азіі. Адзначаецца найбольш высокай ура- 
джайнасцю зялёнай масы і зерня.

Пералічаныя аднагадовыя віды лубіну—вузкалістыі 
жоўты і белы—маюць формы як горкія, так і салодкія — 
безалкалоідныя.

Шматгадовы лубін—L. polyphyllus Lindl. Расліна 
поўночных шырынь (поўночны захад Поўночнай Аме- 
рыкі). У параўнанні з іншымі відамі лубіну менш па- 
трабавальны да цяпла і лёгка пераносіць суровыя зімы 
поўночных раёнаў нечарназёмнай зоны Совенкага Саю- 
за. Гэта пакуль адзіная расліна, прыгодная для сідэра- 
цыі ў поўночнай частцы Саюза.

Ідэя прымянення шматгадовага лубіну ў мэтах сі- 
дэрацыі атрымала фактычнае развіццё і ажыццяўленне 
толькі ў СССР (Пранішнікаў, 1919; Аляксееў, 1951). 
Значэнне шматгадовага лубіну ў сельскай гаспадарцы 
ўзрасло з атрыманнем слабаалкалоідных кармавых яго 
форм, выдзеленых Беларускай селекцыйнай станцыяй, 
Інстытутам кармоў і на доследнай станцыі „Бараўля- 
ны“ Інстытута соцыялістычнай сельскай гаспадаркі АН 
БССР.

У вырашэнні задач узняцця ўрадлівасці глеб 1 атрыман- 
ня высокіх ураджаяў усіх сельс.кагаспадарчых культур, 
асабліва на пясчаных глебах і так званых кінутых зем- 
лях, якія павінны быць выкарыстаны пры расшырэнні 
пасяўных плошчаў, лубін павінен адыграць першасту- 
пенную ролю. Вядучае месца зойме гэтая культура іў 
зоне Палескай нізіны пры яе асваенні, дзе каля 50^ 
плошчы складаюць пяскі і супескі (Булгакаў, Мядзве- 
дзеў і Інш., 1948).

Па здольнасці расці на пясках лубін з'яўляецца не- 
пераўзыйдзенай раслінай. Акрамя гэтага, ён засвойвае 
свабодны азот паветра і ўзбагачае ім глебу.

Лубін, асабліва жоўты, здольны ператварыць сыпу- 
чыя пяскі ва ўрадлівую глебу (Якушкін, 1947). Акад. 
Д. Н. Пранішнікаў (1922) пісаў, што няма ніводнай 
расліны, якая магла-б канкурыраваць з лубінам па вы- 
датнай здольнасці расці на самых бедных пясчаных 
глебах. Тлумачыць ён гэта тым, што лубін здольны ў 
большай меры выкарыстаць азот атмасферы, чым ін- 
шыя бабовыя, што яго каранёвая сістэма мае высокую 
раствараючую здольнасць у адносінах да мінеральных 
састаўных частак глебы, і карэнні яго ідуць на знач- 
ную глыбіню і выкарыстоўваюць падглебу ў болыпай 
меры, чым іншыя расліны. У сувязі з гэтым лубін з‘яў- 
ляецца лепшым сідэратам, які прадуцыруе многа зя- 
лёнай масы.Д. Н. Пранішнікаў указваў, што паляпшэн- 
не пясчаных глеб цэнтральна-чарназёмнай паласы і 
правабярэжжа Волгі ў сувязі з больш засушлівым і 
больш гарачым кліматам гэтых раёнаў мэтазгодна вес- 
ці пры дапамозе культуры лубіну. Тое-ж можна ска- 
заць і аб Беларускай рэспубліцы, дзе сярод дзярнова- 
падзолістых значныя плошчы займаюць глебы супясча- 
ныя 1 пясчаныя. Для ўзняцця іх урадлівасці неабходна 
перш за ўсё павялічыць іх вільготнасць і агульную

водазатрымліваючую здольнасць. Для гэтага трэба ўзба- 
гаціць глеоу арганічным рэчывам, што дасягаецца, ак- 
рамя каранёвых і іржышчавых рэштак, унясеннем гною, 
торфу, рознага роду кампостаў і заворваннем зялёнага 
ўгнаення (Ермоленка, Лупіновіч, 1948; Аляксееў, 1951).

У поўночных раёнах СССР больш марозаўстойлівы 
шматгадовы лубін высяваецца нават у Архангельскай 
вобласці, дзе ён можа 1 плоданосіць (Франкоўскі, 1948). 
Прасоўванне аднагадовых форм лубіну на поўнач аб- 
лягчаецца пры яравізацыі насення гэтай культуры, за- 
бяспечваючай ранняе і дружнае паспяванне. Паводле 
даных Інстытута соцыялістычнай сельскай гаспадаркі 
АН БССР, паспяванне аднагадовага яравізаванага лубі- 
ну паскараецца на 15—20 дзён у параўнанні з неяра- 
візаваным (Патрэсава, 1950). Пры сярэдняй агратэхні- 
цы на працягу аднаго лета лубін узбагачае глебу 140 
— 150 кг,га азота, што роўназначна 25—30 т гною 
(Тішчанка, 1947; Аляксееў, Стралкоў, 1950).

Д. Н. Пранішнікаў, прапагандуючы лубін, называў 
яго люпэрнай бедных глеб. У стварэнні кармавой ба- 
зы шляхам шырокага прымянення безалкалоіднага лу- 
біну, а таксама ва ўзбагачэнні глебы арганічным рэчы- 
вам лубін можа разглядацва як аналаг шматгадовых 
траў.

Калі з мэтай узбагачэння глебы азотам і арганічным 
рэчывам, асабліва ў Беларусі, лубін культывуецца 
даўно, то кармавы лубін з'яўляевца новай культурай. 
3 вывядзеннем кармавога лубіну значэнне яго ўзрастае. 
Акад. Пранішнікаў пісаў, што сярод раслін няма ні- 
воднай, якая магла-б канкурыраваць па колькасці бялкоў 
з лубінам.

Безалкалоідны лубін — новая крыніца атрымання 
вялікай колькасці расліннага бялка ў выглядзе канцэн- 
трата (зерне), а таксама зялёнай масы і сіласу. Коль- 
касць кармавога бялка ў зерні лубіну з адзінкі пло- 
шчы пасева перавышае колькасць яго ў аўсе ў 5 pa- 
soy, а ў гаросе і віцы—у 2 разы (Аляксееў, 1951). Ся- 
рэдняя колькасць бялка ў насенні жоўтага і вузкалі- 
стага лубінаў 35%, масла—3—21%. Усё гэта ставіць 
безалкалоідны лубін у рад высокакаштоўных кармавых 
раслін, прыгодных для скармлівання розным відам жы- 
вёл.

Лубін ужываецца ў выглядзе сена, сіласу, зялёнай 
масы, а таксама як канцэнтрат у выглядзе лубінавай 
мукі- Лубін можа стаць і каштоўнай тэхнічнай куль- 
турай. Іпстытутам хіміі АН БССР і лабараторыяй бял- 
ка AH СССР распрацаван спосаб атрымання з бялка 
лубіну валакна тыпу штучнай шэрсці. Акрамя гэтага, 
лубін з'яўляецца сыравінай для атрымання фанерных 
клеяў, пластмас, харчовых прадуктаў і г. д. (Ермо- 
ленка, Лупіновіч, 1948).

Вялікае значэнне лубіну і для лесакультурных мэт. 
Тут асаблівай увагі заслугоўвае шматгадовы лубін. 
Прымяняюць яго ў якасці папярэдняй культуры перад 
развядзеннем лесу або як міжрадковую падгоначную 
культуру пры пасадках сасны на бедных глебах. Глеба 
ў такіх выпадках узбагачаецца азотам і вільготнасць 
яе павышаецца. У глебавым покрыве знікаюць верас 1 
чарнічнік, выцясняемыя лубінам (Богаяўленскі, 1941; 
Пранішнікаў, 1945; Ганчар, 1950; Жылхін, 1951). Пра- 
нішнікаў прыводзіць прыклад, калі ў выніку высева ў 
міжрадкоўі сасны шматгадовага лубіну 20-гадовая сас- 
на дасягнула такога-ж размеру, што і 30-гадовая, вы- 
рашчаная без лубіну. Шматгадовы лубін мае і проці- 
пажарнае значэнне для лесу, а таксама можа мець 
прымяненне 1 ў іншых галінах (медыцына, ветэрынарыя, 
чыгуначная справа, барацьба з ярамі, рыбаводства і г. д.).

ГІСТОРЫЯ СПРАВЫ АХОВЫ ЛУБІНУ 
АД ШКОДНЫХ НАСЯКОМЫХ

Улічваючы, што першыя значныя пасевы лубіну 
былі зроблены ў сярэдняй Еўропе ўсяго каля ста год 
назад (Аляксееў, 1951), а безалкалоідны (кармавы) лу- 
бін быў атрыман толькі ў 1927—1931 гг., можна раз- 
глядаць яго як маладую культуру. Гэтым тлумачыцца 
беднасць літаратуры па вывучэнню шкоднікаў данай 
расліны 1 распрацоўцы мерапрыемстваў барацьбы з імі.

Адно з першых паведамленняў аб пашкоджаннях 
лубіну насякомымі знаходзім у Ф. Кеппена (1882). Ён 
указвае клубяньковага доўганосіка Sitona griseus F. (лу- 
бінавага слоніка) як шкодніка данай расліны на тэ- 
рыторыі сучаснай Калінінградскай вобласці. Услед за 
Ф. Кеппенам асобныя разрозненыя паведамленні аб 
пашкоджаннях лубінавым слонікам лісця, а яго лічын-

камі—клубянькоў жоўтых і сініх лубінаў у Прусіі зна- 
ходзім у Ф. Карша (Karsch, 1884), у Італіі—у Баргальі 
(Bargagli, 1904), у Галандыі—у Рытцэма-Бос (Ritzema- 
Bos, 1915). Акрамя таго, для Італіі Ф. Сільвестры (Sil- 
westri, 1908) адзначае і апісвае розныя стадыі развіцця 
лубінавага камарыка—Asphondylia lupini Silv. (сям. Се- 
cidomyidae), які дэфармуе бабы белага лубіну 1 выклі- 
кае іх недаразвіццё. У 1923 г. Ф. Боас і Ф. Меркен- 
шлегер (Boas und Merkenschlager) на падставе зарэгі- 
страваных імі 1 вядомых з літаратуры даных даюць 
спіс шкоднікаў лубіну: Thrips flava —жоўты трыпс (у 
кветках), Cicadula sexnotata Fil., Oxythyrea (—Epicome- 
tis) hirta Poda.—алёнка, S. griseus F., S. lineatus L., S. 
crinitus Hbst., Antliomyia funesta Meig. i Etiella zincke- 
nella Fr. (вусені пашкоджваюць бабы). Акрамя насяко- 
мых, з шкоднікаў адзначаны павуцінны клешч і кара- 
нёвая нематода. Ф. Бодэнгеймер (Bodenheimer, 1930, 
1935) для Палесціны і К. Андэрсен (Andersen, 1937) 
для Германіі ў якасці шкодніка прыводзяць Sitona gres- 
soritis F. Усе гэтыя аўтары абмяжоўваліся толькі рэгі- 
страцыяй фактаў пашкоджання лубіну тым ці іншым 
насякомым.

Ф. К. Лук‘яновіч (1930) не абмяжоўваецца ўпамінан- 
нем S. griseus F. як шкодніка лубіну, але і дае даволі 
падрабязнае апісанне жука. Н. Н. Багданаў-Кацькоў 
(1931), гаворачы аб клубяньковых доўганосіках S. crini­
tus Hbst. і S. lineatus L. і ўказваючы кармавыя расліны 
для іх, побач з іншымі бабовымі культурамі ўпамінае 
і лубін.

I. М. Сіланцьеў (1931) у спісу насякомых, якія па- 
шкоджваюць кармавыя расліны, указвае для лубіну, 
акрамя ўпамянутых вышэй S. griseus F. і S. lineatus L., 
таксама люцэрнавага клапа —Adelphocoris lineolatus Goe- 
ze, майскага жука—M. melolontha L ., растковую муху— 
Chortophila cilicrura Rond. (=florilega Zeitt.) i азімую 
соўку—Euxoa segetum Schiff.

Б. M. Лібкінд (1931) бегла адзначае як сур'ёзных 
шкоднікаў лубіну лічынак майскага жука і азімай соў- 
кі, якія пашкоджваюць як маладыя, так і дарослыя ра- 
сліны. Асабліва часта гінуць ад іх расліны ў фазе се- 
мядолей, у сырое надвор'е, калі гэтыя лічынкі падгры- 
заюць сцябло. У сухое надвор'е пашкоджанні наносяц- 
ца на вялікай глыбіні, і ад іх расліны праз некаторы

час апраўляюцца, утвараючы другасныя карэнні. Аўтар 
указвае, што не менш сур'ёзныя пашкоджанні нано- 
сяць і драцянікі, якія таксама пашкоджваюць маладыя 
1 дарослыя расліны. Як злосны шкоднік адзначанікраў- 
чык, які згрызае семядолі і почкі маладых парасткаў і 
лісці. Адзначаны нязначныя пашкоджанні доўганосікам 
(від не ўказан). Таксама без указання віду ўпамянута 
тля, адзначана растковая муха (Chortophila funesta Kuhn.).

У спісу шкодных насякомых СССР 1 сумежных краін 
(1932) прыведзена 10 відаў насякомых, якія пашкодж- 
ваюць лубін, зіх не адзначаны вышэй Thrips physopus L., 
які выклікае пустацвет у лубіна, Lygus pabulinus L., 
Otiorhynchus ligustici L.—люцэрнавы каротканосік, які 
аб‘ядае ўсходы, парасткі, почкі 1 лісці лубіну, 1 Sitona 
regensteinensis Hbst.

Першая спецыяльная работа па вывучэнню шкодні- 
каў лубіну была праведзена па даручэнню Інстытута 
біялогіі Акадэміі навук БССР у 1930—1931 гг. І. В. 
Васільевым. У сваім артыкуле (1935) аўтар упамінае 
аб пашкоджаннях лубіну драцянікамі, адзначаю^ы, што 
яны маюць для гэтай культуры другараднае значэнне. 
Гэта ўказанне нявернае, бо ад драцянікаў гіне штогод на 
заражаных імі ўчастках вялікі працэнт не толькі мала- 
дых, але і дарослых раслін.

У выніку даследаванняў І. В. Васільеў (1936) дае 
короткі агляд шкоднікаў лубіну. Укажам тут толькі 
тыя віды, якія раней не ўпаміналіся. 3 трыпсаў Trips 
tabaci Lind, з хобатных Aphis fabae Scop , Acyrthosi- 
phon pisi Ka\t., Nezara wiridula L., Stictopleurus crassi- 
cornis L., Lygus pratensis L., Dolycoris baccartim L., 
Carpocoris nigricornis L., з жукоў Athous haemorrhoi- 
dalis Herm., Selatosomus aeneus L., Melolontha hippo- 
castani L., Subcoccinella vigintiquattuorpunctata L., 
Acanthoscelides obtectus Say, з двукрылых Pachyrhina 
(=Nephrotomd) scurra Mg , Phytomyza atricornis Mg., 
з матылёў Pyrameis cardui L., Feltia exclamationis L., 
Polia persicariae L., Chloridea dipsacea L., Phytometra 
gamma L., Spilosoma lubricipeda L., Biston betularia L., 
Anthrocera trifolii Esp., Loxostege sticticalis L., Pyraus- 
ta nubilalis Hb., Pandemis corylana L., P. rubeana Hb., 
Depressaria castosa Hut., Plodia interpunctella Hb. Ak- 
рамя насякомых, аўтар прыводзіць два віды нематод: 
Heterodera marioni Cornu., крыху раней зарэгістраванай

Усцінавым (1934) у Абхазіі на сінім лубіне, 1 Anguil- 
lulina dipsaci Kiihn. У 1937 г. у Германіі быў адзначан 
на лубіне яшчэ адзін від нематоды—Rhabditis lambdien- 
sis Man. (Goffarr, 1937).

A. Сугак y 1938 г. дае папярэдні спіс шкоднікаў 
безалкалоіднага лубіну, адзначаных ім у працэсе ра- 
боты за 1934—1935 гг. на былым Мінскім апорным пунк- 
це ВІЗР. Да насякомых, якія пашкоджваюць насенне, 
падземныя і прыкаранёвыя часткі, ён адносіць драця- 
нікаў (Selatosomus aeneus L.—бліскучы шчаўкун, Limo- 
nius aeruginosus 01., Agriotes lineatus L.—паласаты 
шчаўкун, Agr. obscurus L.—цёмны шчаўкун, Agr. spu- 
tator L.—пасяўны шчаўкун), лічынак растковых мух 
(Chortophila florilega Lett. (=Ch. cilicrura Rd.), Ch. Tri- 
chodactyla Rd. ( — Ch. funesta Kiihn.), лічынак Dolichopus 
Sp. (указанне сумніцельнае, бо лічынкі Dolichopus — 
драпежнікі) і вусеняў азімай соўкі.

Да насякомых, якія пашкоджваюць лісці 1 сцяблы- 
Сугак адносіць Aphis evonymi Fabr. —берасклетавую 
тлю, Aph. gossypii Glov.—бахчавую тлю, Aph. medica- 
gi.iis Koch.—люцэрнавую тлю, Acyrthosiphon pisi Kalt.— 
гарохавую тлю (y цяпліцы), Sitona griseus F.—лубі- 
навага слоніка, S. lineatus L.—паласатага слоніка, S. 
crinitus Hbst.—шчаціністага слоніка, Phyllopertha horti- 
cola L.—садовага хрушча, Phytomyza atricornis Meld — 
мініруючую муху, Loxostege stlcticalis L.—лугавога ма- 
тылька, Phytometra (Plusia) gamma L.—соўку-гаму, 
Eulia politana Hb., Cnephasia chrysantheana Dup.—ліста- 
вёртку, Pyrausta nubilalis Hb.—сцеблавога (кукурузна- 
га) матылька.

А. Фішэр (Fischer, 1938) адзначае для Германіі зяр- 
ноўку—Bruchus cistis, шкодніка насення салодкага лу- 
біну, як жоўтага, так і вузкалістага. Усходжасць на- 
сення, пашкоджанага гэтым шкоднікам, значна зні- 
жаецца. Па прыведзеных ім лічбах усходжасць здаро- 
вага насення роўна 86%, а пашкоджанага—39%.

У 1946 г. аддзелам аховы раслін Акадэміі навук 
БССР праведзена работа па вывучэнню шкоднікаў без- 
алкалоіднага лубіну (Маркавец, Гарбунова, 1949). У 
выніку была выяўлена ў асноўным фауна шкоднікаў 
безалкалоіднага лубіну для БССР. Трэба адзначыць 
памылковыя ўказанні Р. А. Алімджанава (1951) аб на- 
яўнасці ў БССР S. gressorius F. як шкодніка лубіну.

У Беларусі яго няма. He ўпамінаецца ён для рэспуб- 
лікі і ў І. В. Васільева (1936) і А. Сугака (1938), на 
якіх Алімджанаў_ спасылаецца.

У 1949 г. О. І. Пятруха прыводзіць у спісу шкод- 
нікаў бабовых культур для Украіны яшчэ 10 відаў 
шкоднікаў лубіну, раней не ўпамінаемых іншымі аўта- 
рамі. Гэта Gryllotalpa Gryllotalpa L., Taeniothrips atratus 
Halid., Thrips angustipes Uz., Selatosomus latus Fabr., Ag- 
riotes gurgistanus Falld., Athous niger L., Acanthoceli- 
des obtectus Say Гзернаед фасолевы), Dolichopus Sp., 
Barathra brassicae L., Mamestra persicariae L. i адзін 
сумніцельны від Tanymecus palliatus F., які пры нашых 
назіраннях хоць і сустракаўся на пасевах лубіну, але 
не пашкоджваў яго, не жывіўся лубінам і ў лабаратор- 
ных умовах.

Трэба падкрэсліць, што да 1932 г. работа па выву- 
чэнню шкоднікаў лубіну вялася ў асноўным з горкімі 
лубінамі, галоўным чынам вузкалістым. Толькі ў 1938 г. 
упершыню А. Сугак дае папярэдні спіс шкоднікаў без- 
алкалоіднага лубіну, адзначаных ім у працэсе работ. 
Спецыяльная-ж работа па вывучэнню шкоднікаў без- 
алкалоіднага лубіну была пачата толькі ў 1946г. (Мар- 
кавец, Гарбунова, 1949).

ЭКАНАМІЧНЫЯ СТРАТЫ АД ШКОДНІКАЎ 
ЛУБІНУ

3 насякомых найбольш сур‘ёзную шкоду наносяць 
лубіну тлі, клубяньковыя доўганосікі, драцянікі, а ў 
асобныя гады—растковая муха. Пашкоджанні асаблі- 
ва небяспечны для ўсходаў, на якія ў гэты час напа- 
даюць апошнія тры групы шкоднікаў. Пашкоджанні 
найбольш адчувальны ў сухую вясну. Драцянікі, лі- 
чынкі растковай мухі і лічынкі клубяньковых доўга- 
носікаў пашкоджваюць карэнні, а жукі клубяньковых 
доўганосікаў—лісці. Асабліва небяспечны лубінавы 
клубяньковы доўганосік, які часта поўнасцю з'ядае ра- 
сліну, пакідаючы адны пянькі. Клубяньковыя доўгано- 
сікі пашкоджваюць не толькі ўсходы, але і дарослыя 
расліны. Жукі аб‘ядаюць лісці, а лічынкі жывяцца змесці- 
вам клубянькоў, дзе знаходзяцца сімбіятычныя бактэ- 
рыі, фіксуючыя свабодны азот паветра. Знішчаючы 
клубянькі, лічынкі тым самым перашкаджаюць азота-

накапленню, ад чаго лубін не ўзбагачае глебу азотам, 
а спусташае яе, як і іншыя расліны.

Па даных М. А. Патрэсавай (1929), у 1928 г. на 
Новазыбкаўскай доследнай станцыі ад шкодных нася- 
комых загінула 40% маладых раслін вузкалістага лубі- 
ну, а ў 1945 г., па ўказанню Ф. Ю. Гельцэр, Н. Д. 
Манжалей (1948), на гэтай-жа станцыі пашкоджанне 
лісцяў жукамі, а карэнняў лічынкамі доўганосікаў пры- 
вяло да зніжэння колькасці клубянькоў, асабяіва на 
карэннях вузкалістага сіняга лубіну. У 1931 г. у соўгасе 
„Канстанцінава“ Мазырскага раёна (БССР) доўганосікамі 
было знішчана да 70% лубіну. Па сведчанню І. В. Ва- 
сільева (1935, 1936), у адзначаным годзе на Мазыр- 
шчыне і Магілёўшчыне S. griseus F. рабіў сапраўдныя 
спусташэнні. Пад Мінскам-жа ў 1931 г. пашкоджанні 
лубіну жукамі S. griseus даходзілі да 100%, а клу- 
бянькоў—да 50%, што значна знізіла азотазбіраючую 
дзейнасць гэтай культуры. Па даных А. Сугака (1938), 
у соўгасе „Зазер‘е“ Мінскай вобласці ў 1934—1935 гг. 
ад S. crinitus Hbst. і S. lineatus L. пашкоджанні лубіну 
ў фазе 2—3 пар лісцяў складалі ад 20,1 да 88,4%. 
У Мінскім раёне ў 1945 г. лубін быў пашкоджан на 
14%, а ў 1946 г,—на 38% (Маркавец, Гарбунова, 1949).

А.Брагіна (1910) прыводзіць указанне А. Б. Франка, 
што ў 1893 г. у Германіі лічынкі S. griseus настолькі 
пашкодзілі карэнні белага лубіну, што загінула не- 
калькі моргаў пасеваў. У Ф. Карша (1884) апісана, як 
у адным з маёнткаў у Заходняй Прусіі расліны жоўта- 
га лубіну на 80 моргах былі аб'едзены доўганосікамі 
за некалькі дзён так, што ад лісця засталіся толькі 
жылкі. Гэтым-жа жуком было пашкоджана 50 моргаў 

1 сіняга лубіну. У 1877 г. у тым-жа маёнтку колькасць 
жукоў S. griseus на жоўтым лубіне дасягала 62 на 1 м2, 
1 поле вымушаны былі пераараць.

Клубяньковыя доўганосікі пашкоджваюць не толькі 
лубін, але і іншыя бабэвыя культуры—гарох, канюшы- 
ну, сырадэлю, люцэрну, віку і г. д. А. Д. Баранаў 
(1914) адзначае, што ў Маскоўскім сельскагаспадарчым 
інстытуце ў красавіку 1912 г. было пасеяна некалькі 
соцень сартоў канюшыны, а ў сярэдзіне мая ад усхо- 
даў засталіся адзінкавыя расліны. Д. А. Панамарэнка 
(1940) прыводзіць прыклад, як у Елізавецінскім соўгасе

(Заволжа) жукамі Sitona было знішчана каля 90% ус- 
ходаў люцэрны.

Аб залежнасці ўраджаю ад ступені пашкоджання 
раслін жукамі і лічынкамі Sitona сведчаць дослсды, 
праведзеныя на радзе бабовых культур. Па вегетацый- 
ных доследах І. М. Беляева (1934), ураджай зялёнай 
масы пашкоджаных жукамі раслін вікі быў меншы на 
30—50%, а зерня —на 40—70%. Па даных О. I. Пятру- 
хі (1949), пры 75% пашкоджання ліставой паверхні 
ўпаджай зерня гароху вагаўся ад 32,8 да 44,6%, а ві- 
кі—ад 22,9 да 24,3%. Н. С. Тургеў (1938-1939) на 
падставе вегетацыйных доследаў указваў, што жыўлен- 
не лічынак Sitona адмоўна адбіваецца на ўраджаі ба- 
бовых культур, прычым зніжэнне ўраджаю стаіць у 
прамой залежнасці ад ступені заражэння раслін лічын- 
КаМІ- • <у выніку пашкоджання лічынкамі Sitona клубянь- 
коў зніжаецца азотанакапленне ў глебе на 7—12%, a 
ў асобных выпадках на 20—33% (Сцяпанцаў, 1940). 
Даследаванні Н. С. Тураева паказалі, што жыўленне 
лічынак Sitona з'яўляецца адным з найболіш істотньіх 
фактараў, якія вызначаюць колькасць азота ў каранё- 
вай сістэме аднагадовых бабовых раслін. У яго досле- 
дах з пясчанай культурай гароху жыўленне лічынак 
Sitona выклікала рэзкае зніжэнне колькасці азота ў 
сцяблах 1 зерні, што сведчыць аб зніжэнні колькасці 
пратэінаў у расліне. Колькаснь пратэінаў у сцяблах 
і зерні гароху і вікі пры культуры на розных глебах 
пры розных ступенях заражэння аказалася рознай. Трэба 
адзначыць, што на ўрадлівай глебе шкодная дзейнасць 
лічынак не адбіваецца, бо неабходную колькасць азота 
расліна атрымлівае з глебы, але ў такім выпадку глеба 
не ўзбагачаецца азотам, а спусташаецца.
• Такім чынам, жыўленне клубяньковых доўганосікаў 
адбіваецца не толькі на колькасці, але і на якасці 
ўраджаю бабовых культур, выклікаючы змяншэнне 
колькасці пратэінаў у зерні і саломе пашкоджаных ра- 
слін, і агульнай колькасці азота ў глебе.

у перыяд бутанізацыі і цвіцення лубін пашкодж- 
ваецца тлямі. Дзякуючы хуткаму размнажэнню пры 
спрыяльных умовах развіцця калоніі тлей за некалькі 
дзён могуць скрозь пакрыць лісці і сцяблы раслін. Ча- 
сцей за ўсё пашкоджвае лубін люцэрнавая тля (Aphis

meclicaginis Koch.). У 1934 г. y соўгасе „Зазер‘е“ Мінскай 
вобласці, паводле даных улікаў у першай дэкадзе лі- 
пеня, заражанасць лубіну люцэрнавай тлёй дасягала 
25,3%. Лісці скручваліся, сцяблы скрыўляліся, рост 
раслін затрымліваўся, а пры вялікай заселенасці, асаб- 
ліва на ранніх фазах развіцця, расліны гінулі (Сугак, 
1938). У 1945 г. у Мінскім раёне пасевы жоўтага ма- 
лаалкалоіднага лубіну ў перыяд цвіцення былі скрозь 
заселены люцэрнавай тлёй (Маркавец, Гарбунова, 1949). 
Масавае заражэнне лубіну тлямі ў БССР назіралася ў 
1949 г., калі расліны цалкам гінулі ад іх, у лепшым- 
жа выпадку трацілі да 50% ураджаю.

Люцэрнавая тля —многаядны шкоднік. Акрамя лубі- 
ну, яна пашкоджвае іншыя расліны, пераважна матыль- 
ковыя (фасолю, канюшыну, люцэрну), а ў Сярэдняй 
Азіі з'яўляецца бічом бавоўніка.

У гады масавых размнажэнняў вялікую шкоду па- 
севам лубіну наносяць растковыя мухі—Chortophila tri- 
chodactyla, Rond, i Ch cilicrura Rond. І. B. Васільеў 
(1933, 1936) указвае, што іншы раз яны знішчаюць да 
50% усходаў. Па яго даных, у 1929 г. у Астрашыцка- 
Гарадопкім і Чэрвеньскім раёнах Мінскай вобласці іх 
лічынкамі было знішчана 40% усходаў лубіну на пло- 
шчы звыш 100 га. Падобныя і болып моцныя пашко- 
джанні былі нанесены імі ў 1934 г. пад Мінскам і на 
Носаўскай сельскагаспадарчай доследнай станцыі ў Чар- 
нігаўскай вобласці.

Растковая муха пашкоджвае прарастаючыя зерні і 
ўсходы, галоўным чзінам у фазе першай пары лісцяў. 
У карэньчыку расліны часта бывае па некалькі лічы- 
нак. У Беларусі муха развіваецца ў трох пакаленнях.

Немалыя страты пасевам лубіну наносяць і драцяні- 
кі. Так, у 1925 г. на Новазыбкаўскай доследнай стан- 
цыі ад іх выпала да 75% селекцыйнага лубіну (Патрэ- 
сава, 1929).

Энтамашкоднікі спрыяюць распаўсюджанню захвор- 
ванняў як непасрэдным пераносам узбуджальнікаў, так 
1 ў выніку аслаблення пашкоджаннямі ўстойлівасці 
раслін да захворвання. Баякова (1948) адзначае, што 
карэнні канюшыны, пашкоджаныя лічынкамі клубянь- 
ковых доўганосікаў, маюць пацямнеўшыя тканкі. Яны 
звычайна пашкоджаны грыбамі родаў Fusarium iVerti- 
cillium, а таксама бактэрыямі. Расліны з пашкоджаны-
2. Н. Н. Гарбунова 17



мі карэннямі лёгка вырываюцца з глебы. Пры частко- 
вым пашкоджанні кораня расліна не гіне, але разві- 
ваецца павольна, мае прыгнечаны выгляд і дае дрэнны 
ўраджай насення 1 сена. Падобныя заўвагі знаходзім і 
ў М. А. Патрэсавай (1929) адносна пашкоджанняў, якія 
наносяцца лубіну драцянікамі і лічынкамі хрушчоў. І. В. 
Васільеў (1936) адзначае жучка Notoxus monoceros L. 
(сям. Anthicidae), які, жывячыся сгюрамі паражаючага 
жоўты лубін грыбка Erysiphae communis f. lupini, з‘яў- 
ляецца распаўсюджвальнікам мучністай расы лубіну.

МЕСЦА І МЕТОДЫКА РАБОТЫ
Стацыянарная работа па вывучэнню шкоднікаў лу- 

біну і распрацоўцы мерапрыемстваў па іх знішчэннк> 
праводзілася на эксперыментальнай базе Інстытута со- 
цыялістычнай сельскай гаспадаркі АкадэміІ навук 
БССР (Сляпянка і доследная станцыя „Бараўляны“ 
Мінскага раёна), а таксама ў Батанічным садзе’ АН 
БССР.

У Сляпянцы ўчасткі лубіну акружалі з аднаго боку 
насаджэнні дрэў змешанага тыпу з пераважаннем ліс- 
цяных парод (Батанічны сад АН БССР), з другога—былы 
сасновы лес (парк імя Чэлюскінцаў), а з астатніх— 
адкрытыя палі Сляпянкі. У Бараўлянах на ўсіх 
участках з аднаго або двух бакоў знаходзіўся лес 
змешанага тыпу з пераважаннем хвойных парод, з 
астатніх бакоў—адкрытыя палі.

У Сляпянцы глеба сярэднепадзолістая, на супесках, 
падсцілаемых марэнай; pH ворнага гарызонта 4,6 (Бул- 
гакаў, Стралкоў, 1949). У Бараўлянах глеба дзярнова- 
падзолістая, на лёгкім пылавата-пясчаным суглінку, 
падсцілаемым на глыбіні 0,5 м буйным зярністым пяс- 
ком; pH ворнага слоя 4,4—4,8. У Батанічным садзе 
глеба дзярнова-сярэднепадзолістая супясчаная, якая 
развіваецца на флювіягляцыяльных супесках, падсці- 
лаемых гравійнымі пяскамі.

Для доследу былі ўзяты розныя сарты чатырох ві- 
даў лубіну, высяваемых у вытворчасці: жоўты, вузка- 
лісты, белы і шматгадовы.

Збор матэрыялу і назіранні праводзіліся як на дос- 
ледных участках, так і на вытворчых пасевах. Апрацо- 
ван матэрыял з Сляпянкі, доследнай станцыі „Ba-

раўляны", доследнай станцыі „Зазер‘е“, „Воўчкавіч“, 
Дзіцячай доследнай станцыі, Батанічнагасаду АН БССР, 
Мінскай балотнай доследнай станцыі, калгасаў імя Ста- 
ліна і „Праца“ Дзержынскага раёна; доследнай стан- 
цыі „Вусце", калгасаў „Авангард“, „Ларыёнаўка", „За- 
ра свабоды“ Аршанскага раёна; калгаса „Чырвоны 
маяк“ Капыльскага раёна, калгаса імя Андрэева Скі- 
дзельскага раёна, Косаўскай доследнай станцыі Івацэ- 
віцкага раёна, Брэста, ускраін Полацка, калгаса „Аван- 
гард“ Жыткавіцкага раёна, калгаса імя Сталіна Калін- 
кавіцкага раёна, калгасаў імя Дзержынскага і „Баявік" 
Хойніцкага раёна, Палескай доследнай станцыі Луні- 
нецкага раёна. Акрамя таго, у рабоце скарыстаны ка- 
лекцыйныя матэрыялы па жуках рода Sitona Заалагіч- 
нага інстытута Акадэміі навук СССР.

Пры сортавыпрабаванні лубінаў на іх устойлівасць 
да асноўнага шкодніка—лубінавага слоніка былі абсле- 
даваны:

1. Селекцыйныя гадавальнікі Інстытута соцыялістыч- 
най сельскай гаспадаркі АН БССР (Сляпянка, 1948; 
доследная станцыя „Бараўляны", 1949—1952).

2. Дзяржаўная селекцыйная станцыя „Зазер‘е“ Мін- 
скага раёна (1950—1951).

3. Калекцыйны ўчастак Інстытута біялогіі АН БССР 
(Батанічны сад, 1951 — 1952).

Клімат. Па ападках БССР з'яўляецца найбольш 
увілыатняемай часткай-Еўрапейскайтэрыторыі СССР. Ся- 
рэднегадавая тэмпература ў БССР хістаецца ад4,4°(Ві- 
Цебская вобласць) да 7,3° (Брэсцкая вобласць). Клімат 
заходняй часткі Беларусі значна цяплей і мякчэй, чым 
усходняй. Сярэднегадавая колькасць ападкаў у цэн- 
тральнай частцы БССР 540—700 мм.

Мінімальныя тэмпературы адзначаны на поўночным 
усходзе БССР (да—44°) і менш нізкія—на поўднёвым 
захадзе (да—30°). Вясна наступае ў заходніх абласцях 
4—10 красавіка, а ва ўсходніх—13—19 красавіка. Вяс- 
ной тэмпература паветра дасягае 15—28°, а атмасфер- 
ных ападкаў у параўнанні з летам значна менш. У маі 
адносная вільготнасць паветра дасягае мінімума, што 
прыводзіць да значнага „дэфіцыту вільготнасці“. У чэр- 
вені і асабліва ў ліпені сярэднемесячныя сумы ападкаў 
рэзка павышаюцца (85—99 мм), у жніўні-ж у параў- 
нанні з ліпенем колькасць ападкаў змяншаецца на

40—50% , адначасова наступае мінімум воблачнасці і 
максімум адноснай інсаляцыі.

Прамярзанне глебы ў полі дасягае 50—65 см, у ле- 
се—15—20 см; месцамі ў лесе глеба не прамярзае (Ра- 
гавой, Мядзведзеў, Булгакаў, 1952).

Флора бабовых. Прадстаўнікі сямейства Legymino- 
sae шырока распаўсюджаны ў Беларускай рэспубліцы. 
Паўсюдна растуць Medicago falcata L. (люцэрна серпа- 
падобная) і М. lupulina L. (люцэрна хмелепадобная), 
якія можна сустрэць на сухадольных лугах, узгорках 
і схілах, а часам у пасевах як пустазелле. Зрэдку ў 
пасевах і як адзічэўшая ў поўднёвай частцы рэспублі- 
кі заўважаецца 1 М. sativa L. (люцэрна пасяўная). У 
такой-жа ступені па рэспубліцы распаўсюджаны барку- 
ны, сярод якіх найболын вядомы Melilotus officinalis 
Desr. і М. albus. Desr. Яны часта сустракаюцца на пу- 
стырах, на папарах, узгорках, па абочынах дарог і як 
пустазельныя расліны.

У самых рознастайных месцах па ўсёй рэспуб- 
ліцы вельмі часта сустракаюцца розныя віды канюшын. 
Так, па ўзлесках, па абочынах палёў і дарог, палугах 
і часта як пустазелле распаўсюджаны Trifolium repens L. 
(канюшына паўзучая, белая), Tr. strepens Grantz. (ка- 
нюшына шуршачая), Tr. campestre Schreb. (канюшына 
палявая), Tr. medium L. (канюшына сярэдняя), Тг. рга- 
tense L. (канюшына лугавая% Tr. arvense L. (канюшы- 
на пахацевая) і інш. На гэтых месцах, а таксама на 
палях і радзей у сасновых лясах вельмі часта сустра- 
каецца ружвіца рагатая—Lotus corniculatus L.

3 гарошкаў найбольш распаўсюджаны Vicia сгасса 
(гарошак мышыны) і V. angustifolia L. (гарошак вузка- 
лісты). Сустракаюцца яны на засмечаных месцах, лу- 
гах, сярод кустоў і як пустазелле ў пасевах.

На ўзлесках, па кустах не менш часта расце La- 
thyrus Silvestris L. (чына лясная) 1 L. pratensis L. 
(чына лугавая). Апошняя бывае і на лугах.

У сярэдняй і поўднёвай частках рэспублікі часта 
сярод травяністага покрыва сасновых лясоў расцежоў- 
тазель—Genista tinctoria L. і зрэдку ў поўднёвай част- 
цы рэспублікі G. germanica L. Па сухіх лясах і кустах 
на пясчанай глебе ў поўднёвай частцы рэспублікі шы- 
рока распаўсюджан ракітнік Cytisus ruthenicus Fisch., 
які ўтварае падлесак. Нярэдка ў парках і садах як

культурная расліна расце белая акацыя -Robinia pseu­
doacacia L., якую разводзяць іяк лясную пароду (Фло- 
ра БССР, 1950).

Відавы састаў шкоднай фауны лубіну вывучаўся 
шляхам назірання і збораў насякомых з раслін і мета- 
дам кашэння стандартным сачком, а таксама шляхам 
падкопак (і разборкі глебы) ля загінуўшых раслін 
з адначасовым старанным праглядам апошніх. Насяко- 
мыя, якія яўна жывіліся раслінамі, збіраліся асобна.

Цля даследавання ўплыву спосабаў сяўбы лубіну 
на развіццё тлей вялося назіранне на шырокарадковым 
(міжрадкоўі 25—ЗОсм) і суцэльным радковым (міжрад- 
коўі 12—15 см) пасевах. Мікраклімат прыземнага слоя 
паветра на гэтых пасевах вывучаўся шляхам вымярэн- 
ня тэмпературы і адноснай вільготнасці паветра псіхро- 
метрам Асмана. У 1952 г. вымярэнне вялося тры разы 
ў дзень: у 7, 13 і 20 гадз., летам 1953 г.—2 разы ў 
суткі: у 4 гадз. 30 мін. (мінімальная тэмпература) і 13 
гадз. (максімальная тэмпература). У выніку атрыманы 
параўнальныя сутачныя даныя па хістанню тэмперату- 
ры і адноснай вільготнасці паветра на ўчастках з роз- 
най сяўбой лубіну.

Засяленне тлямі пасеваў улічвалася шляхам узяцця 
проб па пагонных метрах радкоў; на ўчастку да 1 га 
бралася 12 проб.

Ступень засялення раслін тлямі улічвалася па 4- 
бальнай шкале:

0—тлі адсутнічаюць;
1 —адзінкавыя экземпляры тлей, на 10—15% лісця 

адзінкавыя калоніі тлей;
2—адзінкавыя экземпляры тлей, на 50% лісця адзін- 

кавыя калоніі тлей;
3—калоніі займаюць звыш 50% лісцяў.
Для вывучэння кармавых сувязей Aphis medicaginis 

Koch, праводзіліся назіранні на розных бабовых куль- 
турах і пустазеллі з пачатку і да канца іх вегетацыі. 

Для вывучэння зімоўкі гэтых шкоднікаў прымяняла- 
ся таксама перасадка тлей.

Для высвятлення стану і месц зімоўкі галоўнага 
шкодніка лубіну—лубінавага слоніка як на палях лу- 
бінавых севазваротаў, так і на межах, абочынах дарог, 
а таксама па ўзлесках і на розных шматгадовых бабо- 
вых культурах браліся глебавыя пробы 100X 100 см

глыбінёй 10 см. Пробы размяшчаліся па дыяганалі або 
ў шахматным парадку (па 10 проб на ўчастак.да0,5 га).

Феналогія лубінавага слоніка вывучалася як у ла- 
бараторных, так і ў палявых умовах. Акрамя прагляду 
раслін на паверхні глебы, праводзіўся аналіз глебавых 
проб, якія браліся пры дапамозе бура, складаючага 
1/50 м2. На ўчастку да 0,5 га бралася 10—12 проб на 
глыбіню да 30 см. Зямля выбіралася паслойна, кожны 
слой складаў 5 або 10 см. Пробы размяшчаліся па дыя- 
ганалі ўчастка або ў шахматным парадку. Ва ўсіх вы- 
падках пробы разбіраліся .ўручную. Адначасова зузяц- 
цем проб паслойна вымяралася тэмпература глебы на 
глыбінях 5, 10, 15, 20 і 25 см. 3 гэтых-жа гарызонтаў 
паслойна браліся пробы глебы (у бюксы) для вызна- 
чэння вільготнасці.

Паралельна падобныя назіранні былі праведзены ў 
палявых садках, куды папярэдне пад металічную сетку 
былі пушчаны жукі S. griseus. Плошча садка 25 X 25 см, 
глыбіня 50 см; садкібездна (бляшаныя, пафарбаваныя). 
Гэтыя садкі з мэтай захавання структуры глебы і ства- 
рэння ўмоў развіцця лічынак і кукалак, блізкіх да 
прыродных, з вясны на апрацаваным папярэдне ўчастку 
поля забівалі ў зямлю, а над садкамі ставілі з мета- 
лічнай сеткі каўпакі вышынёй 1 м, пад якімі свабодна 
рос лубін.

Дынаміка яйцакладкі S. griseus вывучалася на 19 
самках, адсаджаных папарна з самцамі ў чашкі Петры, 
прыкрытыя зверху накрыўкай з тонкай металічнай сет- 
кі. Чашкі стаялі на падаконніку адкрытага круглыя 
суткі акна. У лабараторыі вымяралася тэмпература і 
адносная вільготнасць паветра. Жукам штодзённа даваў- 
ся свежы корм. Яйкі, адкладзеныя за кожныя суткі, пера- 
носіліся кістачкай у асобны бюкс з адзнакай даты ад- 
кладкі. Улічваючы, што ў прыродзе яйкі S. griseus зна- 
ходзяцца на паверхні глебы, часта нагрэтай сонцам, у 
лабараторных умовах для іх штучна не стваралася 
ўвільготненае асяроддзе. Яйкі знаходзіліся ў адкрытых 
бюксах са свабоднай цыркуляцыяй паветра. У бюксах- 
жа кантраляваўся час выхаду лічынак з яек. Паралель- 
на вывучалася развіццё яйцавай прадукцыі лубінавага 
слоніка ў прыродных умовах шляхам сістэматычнага 
ўскрыцця самак, узятых з прыроды.

22



Цыкл развіцця лубінавага слоніка і яго паводзіны 
вывучаліся ў лабараторных умовах у спецыяльным 
садку, пабудаваным з двух кавалкаў шкла даўжынёй 
25 см і шырынёй 20 см, умацаваных на адлегласці 1 см 
адзін ад другога ў драўлянай рамцы. У прасторы па- 
між шклом засыпалася глеба і высяваўся лубін.У сад- 
кі клаліся яйкі або маладыя лічынкі S. griseus. 1 леба 
ўвільгатнялася знізу праз шкляную трубачку, устаў- 
леную ў садок. Шкло зацямнялася чорнай паперай.

Для вызначэння шкоднасці Sitona, у прыватнасці 
для высвятлення ўплыву пашкоджанняў на нарастанне 
зялёнай масы і ўтварэнне клубянькоў у лубіна, прагля- 
далася па дзве пробы на кожным участку (па 50 рас- 
лін у пробе). Першая проба з непашкоджаных раслін, 
другая з пашкоджаных. Пашкоджанасць вылічвалася 

(т—п) • 100 па формуле К =------- —------- ,

дзе R—паказчык пашкоджанасці ў %;
т—сярэдні ўраджай непашкоджаных раслін;
п—сярэдні ўраджай пашкоджаных раслін.

Для высвятлення прычын сезонных хістанняў устой- 
лівасці жукоў роду Sitona да ядаў, у прыватнасці да 
гексахларана, у апараце Сокслета вызначалася коль- 
касць тлушчаў у арганізме маладых жукоў (якія толь- 
кі што выйшлі з кукалкі) і старых (якія выйшлі з зімоўкі); 
акрамя таго, у дыферэнцыяльным рэспірометры тыпу 
Вінтэрштэйна вызначалася Інтэнсіўнасць дыхання нася- 
комага (спажываемая колькасць О2 у мм3 на 1 г жы- 
вой вагі ў 1 гадз.) пры тэмпературы вады 22°С. У са- 
суд змяшчалася па 5 жукоў лубінавага слоніка. Усяго 
ў доследзе было 80 самак і 80 самцоў. Падлікі рабілі- 
ся праз 15 мін. На кожную партыю жукоў зроблена 
6—7 адлічванняў.

Пры вывучэнні дзеяння ГХЦГ на рост і развіццё 
лубіну, у прыватнасці на ўтварэнне клубянькоў, на 
працягу двух год (1950—1951) праводзіліся дробнадзя- 
лянкавыя доследы (2С0 X 120см) з унясеннем яду ў 
глебу на глыбіню 10 см з разліку 50, 70, 100, 150 і 
200 кг/га. Паўторнасць 4-разовая. У 1952 г. гэты-ж 
дослед быў закладзен у вытворчым пасеве лубіну з 
разбіўкай поля на дзялянкі па 100 м2 кожная і 3-разо- 
вай паўторнасці.

На доследных дзялянках з унясеннем ГХЦГ улічва- 
ліся грунтавая ўсходжасць насення, пачатак, масавае і 
канец цвіцення раслін, ураджай зялёнай масы (у пе- 
рыяд цвіцення), колькасць клубянькоў (у вагавых адзін- 
ках), ураджай насення. Адначасова вызначаўся працэнт 
гібелі глебавых шкоднікаў, у прыватнасці драцянікаў.

3 мэтай вывучэння дзеяння ГХЦГ на кветкі лубіну, 
іх плоданашэнне і прывабліванне пчол да апыленых 
ядам кветак апыльваўся зацвіўшы жоўты лубін, супра- 
ваджаючы кантролем (неапылены лубін), з далейшым 
улікам ураджаю насення.

АГЛЯД ГАЛОЎНЕЙШЫХ ШКОДНІКАЎ ЛУБІНУ

Па сабранаму намі за перыяд 1946—1953 гг. матэ- 
рыялу ўдалося ўстанавіць відавы састаў шкоднай фау- 
ны як алкалоідных, так і кармавых форм (малаалка- 
лоіднага і безалкалоіднага) лубіну. 3 насякомых (Іп- 
secta) шкоднікі лубіну ў асноўным адносяцца да сямі 
атрадаў: Thysanoptera (трыпсы), Homoptera (роўнакры- 
лыя хобатныя), Heteroptera (паўцвёрдакрылыя, або кла- 
пы), Coleoptera (жукі), Hymenoptera (перапончатакры- 
лыя), Diptera (двухкрылыя) і Lepidoptera (матылі). Па 
характару шкоднасці і месцу жыцця іх можна падзя- 
ліць на насякомьіх, якія пашкоджваюць каранёвую сіс- 
тэму, і насякомых, якія пашкоджваюць надземныя ча- 
сткі расліны.

Насякомыя, якія пашкоджваюць каранёвую сістэ- 
му, праводзяць частку жыцця ў зямлі або непасрэдна 
ў самой расліне, жывячыся яе падземнымі часткамі. 
Яны часта з'яўляюцца галоўнай прычынай масавай гі- 
белі раслін лубіну, асабліва ў фазе ўсходаў. Тут перш 
за ўсё трэба адзначыць сям. Elateridae (шчаўкуны). 
Паяўленне шчаўкуноў ва ўмовах БССР пачынаецца 
ў трэцяй декадзе красавіка—пачатку мая ў залежнасці 
ад метэаралагічных умоў вясны. Сустракаюцца яны 
ўсюды. Шкоду наносяць іх лічынкі (драцянікі), якія 
вясной пераходзяць з больш глыбокіх слаёў глебы 
бліжэй да паверхні і знаходзяцца ў ворным слоі. Па- 
шкоджваюць яны пасеянае ў глебу насенне, маладыя 
ўсходы лубіну, а таксама расліны ў больш позніх фа- 
зах развіцця (рыс. 1). Так, у Батанічным садзе АН 
БССР у 1950 г. ад іх выпала 11%, а ў 1951 г, —12%

гаспадарчых пасеваў кармавога лубіну. На доследнай 
станцыі „Бараўляны" Мінскага раёна ў 1952 г. на 4 га 
выпала 40% кармавога лубіну.

Асабліва церпяць ад драцянікаў расліны ў засушлі- 
выя гады, бо драцянікі ў момант свайго развіцця па- 
трабуюць дастатковай колькасці вільгаці. Недахоп

Рыс. 1. Жоўты кармавы лубін у фазе семядолей, 
пашкоджаны драцянікамі.

вільгаці яны кампенсуюць узмоцненым жыўленнем ра- 
слінамі. Напрыклад, у доследзе, праведзеным у 1950г. 
на тэрыторыі Батанічнага саду АН БССР, на адным і 
тым-жа ўчастку (побач) было праведзена два пасевы 
кармавога лубіну (АБ 2261): першы—22.VI, другі— 
8.VII у больш сухі час. У выніку на першым участку 
выпала раслін ад драцянікаў 11,1%, а на другім—45,1 % 
(ад усходжасці).

Пераважаючым відам быў Selatosomus aeneus L., 
які нават у больш сухі час знаходзіўся ля паверхні 
глебы і ўзмоцнена жывіўся сакавітымі ўсходамі лубіну, 
наносячы пашкоджанні галоўным чынам ля каранёвай 
шыйкі.

Пашкоджвалі лубін таксама Brachylacon murinus L., 
Agriotes obscurus L., A. sputator L., A. lineatus L., A.

ustulatus Schall., Agriotes sp., Adrastus nitidulus Mrsh., 
Lirnonius aeruginosus 01., Limonius sp., Athous niger L., 
Melanotus sp. i Corymbites sjaelandicus Miill , які вы- 
яўлен толькі на тарфяных глебах, дзе лубін сеялі з 
мэтай паляпшэння яго насенных якасцей (б. Мінская ба- 
лотная доследная станцыя).

Супаставіўшы відавы састаў Elateridae з розных 
глебавых рознасцей, відаць, што нават у межах 
аднаго 1 таго-ж раёна (Мінскага) яны размяркоўваюц- 
ца па-рознаму. Так, на супесях (Батанічны сад АН 
БССР, Сляпянка, Дзіцячая доследная станцыя) пе- 
раважае Selatosomus aeneus L.,na суглінках (доследная 
станцыя пБараўляны“)—віды роду Agriotes, а на тар- 
фяных глебах (б. Мінская балотная доследная станцыя) 
Agriotes з'яўляецца асноўным (табл. 1/

Т а б л і ц a 1
Размеркаванне лічынак Elateridae на ворных землях 

рознастайных глебавых рознасцей у %

Elateridae

Глебы

супясчаная сугліністая тарфяна- 
балотная

Selatosomus aeneus .... 56.6 36,7 _
Agriotes................................. 30,0 58,7 92
Limonius................................. 1,3 3,3 —
Athous..................................... 3,3 1,3 —
НШЫЯ .......................................................... 8,4 — 8

Аб дамініраванні на супясчаных глебах Selatosomus 
aeneus ёсць указанні ў Л. К. Эстэрберга (1935)і М. С. 
Гілярава (1939, 1949). Як на супясчаных, так I на су- 
гліністых глебах з роду Agriotes пераважаючымі з‘яў- 
ляюцца Agr. obscurus і Agr. lineatus. На пераважанне 
на падзолістых глебах апошніх двух відаў указвае і 
М. С. Гіляраў (1949) для Ленінградскай і Маскоўскай 
абласцей. Неабходна адзначыць, што на тарфяных гле- 
бах нізіннага тыпу дамініруюць віды Agriotes, а на 
тарфлных глебах пераходнага тыпу, па даных А. Ф. 
Кіпенварліц (1952), на 40—50^ засяляюцца Corymbites, 
Limonius 1 інш. На прыкладзе гэтага сямейства відаць, 
як характар глебы абумоўлівае відавы састаў яе жы- 
хароў.

Часамі кармавылубін пашкоджваў жужаль Ophonus 
griseus Pan?., які перагрызаў каранёвую іпыйку ўсхо- 
даў.

3 хрушчоў (сям. Scarabaeidae) пасевы лубіну па- 
шкоджвалі чэрвеньскіхруш—Amphimallon solstitialis L., 
заходні майскі хрушч—Melolontha melolontha L., мета- 
лічны кветкаед—Anomala aenea De Geer. ( = dubia Scop.), 
садовы хрушч—Phyllopertha hortlcola L. і пасяўны хрушч 
(красун) —Anisoplia segetum Hrbst. Яны пашкоджвалі 
лубін як у дарослым стане, аб'ядаючы лісце, так і ў 
лічынкавым, пашкоджваючы каранёвую сістэму раслін.

Назіраліся выпадкі перагрызання карэньчыкаў усхо- 
даў кармавых лубінаў мураўём Formica fusca L.

Вельмі значныя пашкоджанні як аднагадоваму, так 
і шматгадоваму лубіну наносяць лічынкі доўганожак 
(сям. Tipulidae). 3 іх пераважае Nephrotoma (=Pachir- 
hina) pratensis L. i менш шматлікія Neph. cornicina L., 
Neph. scurra Mg., лічынкі якой пашкоджвалі лісце 
шматгадовага кармавога лубіну, і Tipula sp.

У некаторыя гады вялікую шкоду пасевам лубіну 
незалежна ад алкалоіднасці наносяць лічынкі мух (сям. 
Muscid е). Асноўныя прадстаўнікі іх: Hylemyia strigosa 
Flln., Chortophila trichodactyla Rond. (=funesta Kiihn.)— 
лубінавая муха, Ch. florilega Zett (=cilicrura Rond.) — 
растковая муха i Ch. exigu.i Mde.

Ba ўмовах БССР растковая муха мае тры генера- 
цыі. Масавае паяўленне лічынак звычайна бывае ў ся- 
рэдзіне мая. Пашкоджваюць яны прарастаючае насенне 
і маладыя ўсходы раслін, ад чаго апошнія гінуць 
(рыс. 2). На Мінскай селекцыйнай станцыі ў 1934 г. 
лічынкамі растковай мухі было пашкоджана 52% лу- 
біну (Свірскі, 1934), а пры нашым уліку ў 1948 г. у 
гаспадарцы „Сляпянка“ Мінскага раёна выпаўшыя ад яе 
расліны лубіну склалі да 80—90%.

Насякомыя, якія пашкоджваюць надземныя част- 
кі расліны, сям. Aphididae—тлі і Sitona—клубянько- 
выя доўганосікі. Гэта асноўныя шкоднікі лубіну. Акра- 
мя гэтых найбольш распаўсюджаных шкоднікаў, на 
пасевах лубіну часта можна заўважыць клапоў, якія, 
высмоктваючы сокі з лісця, прыводзяпь да агульнага 
аслаблення расліны ў цэлым. 3 сям. Miridae (слепнякі) 
наносяць пашкоджанні люцэрнавы клоп—Adelphocoris

lineolatus Goeze; травяны клоп—Lygus pratensis L.. 
Lygus pratensis pubescens Rent. 3 сям. Coreidae (ром- 
бавікі) зарэгістрананы ромбавік звычайны—Mesocerus 
marginatus L. і Stenocephala albipes F. 3 сям. Pentato- 
midae (шчытнікі) сустракаліся: аўстрыйскі клоп—Eury- 
gaster austriacus Schr. (вельмі рэдка), вострагаловы 
клоп—Aelia acuminata L., Carpocoris pudicus Poda., 

Carp, fuscispinus Boh., ягадны 
клоп — Dolycoris baccarum L., 
рапсавы клоп — Eurydema ole- 
racea L.

Значныя страты пасевам лубі- 
ну наносілі доўганосікі: люцэр- 
навы скасар —Otiorrhynchus ligu- 
stici L., Phyllobius maculicornis 
Germ., грушавы ліставы доўга- 
носік—Ph. piri L., Ph. arborator 
Hbst. i чортапалохавы доўгано- 
сік—Cleonus piger Scop., якія 
аб‘ядалі лісці раслін.

Лісці лубіну пашкоджвалі так- 
сама лічынкі мініруючай мухі — 
Phytomyza atricornis Mg., вусені 
матылёў: кісцехвоста пляміста- 
га—Orgyia gonostigma F., кісце- 
хвоста звычайнага —Org. antiqua 
L., канюшынавай садовай соўкі— 
Mamestra trifolii Rott., агароднай 
соўкі—Mam. oleracea L., Polia 
dissimilis Enoch., Diplodoma ad- 
spersella Hein., соўкі-гамы — 
Phytometra gamma L., сцябло-ж

Рыс. 2. Вузкалісты горкі падгрызалі вусені азімай соўкі— 
лубін у фазё вілачкі, Euxoa segetum Schiff.
МШ;=й ^НМЙ 3 шкоднікаў кветак лубіну 

адзначан трыпс—Aeolothrips fas- 
ciatus L. (хоць прадстаўнікі ро- 

ду Aeolothrips адзначаны ў літаратуры як драпежнікі) 
і бронзаўка — Cetonia aurata L. Апошні абгрызаў 
кветкі.

Акрамя адзначаных, на пасевах лубіну сустракаліся 
і іншыя шкодныя насякомыя. Гэта рапсавы кветкаед— 
Meligethes aeneus F., Chromoderus fasciatusMiill., Apion

meliloti Kirby., рапсавы пілільшчык—Athalia colibri Christ., 
яравая соўка—Apamea paludis Tutt., двухкропкавая 
земляная соўка—Agrotis baja F.

Для БССР намі адзначана 75 відаў насякомых, якія 
пашкоджваюць лубін, з іх 47 відаў зарэгістравана 
ўпершыню. Падаем іх пералік.

Відавы састаў шкоднікаў лубіну
Атр. Physanoptera—трыпсы.

* Aeolothrips fasciatus L.
Атр. Homoptera—роўнакрылыя хобатныя.

Aphidoidea,
Acyrthosiphon onobrychis Boyer de F. (=pisi 

Kalt.) — гарохавая тля,
Aphis fabae Scop. ( = paoaveris F.)—бабовая тля, 
Aph. gossypii Glov.—бахчавая тля,

* Aph. laburni Kalt. — ракітнікавая тля,
Aph. medicaginis Koch.—люцэрнавая тля,
Aph. evonymi Fabr.—берасклетавая тля,

* Brachycaudus cardui L.
Атр. Heteroptera—клапы.

Adelphocoris lineolatus Goeze.—люцэрнавы клоп, 
Lygus pratensis L. —травяны клоп,

* Lygus pratensis pubescens Rent.,
* Mesocerus marginatus L.—ромбавік звычайны,
* Stenocephala albipes F.,
* Eurygaster austriacus Schr.—аўстрыйскі клоп,
* Aelia acuminata L.—вострагаловы клоп,
* Carpocoris pudicus Poda,
* Carpocoris fuscispinus Boh.,

Dolycoris baccarum L.~ягадны клоп,
* Eurydema oleracea L.—рапсавы клоп.

Атр. Coleoptera—жукі.
* Ophonus griseus Panz.,
* Amphlmallon solstitialis L.—чэрвеньскі хрушч, 

Melolontha melolontha L.—заходні хрушч,
* Anomala aenea De Geer. (=dubia Scop.)—металіч- 

ны кветкаед,
Phyllopertha horticola L.—садовы хрушч,

* Anisoplia segetum Hrbst.—хрушч пасяўны (кра- 
сун),

* Cetonia aurata L.—залатая бронзаўка,
* Віды, зарэгістраваныя намі ўпершыню.

* Brachylacon murinus L.—шэры шчаўкун,
* Coryrnbites sjaelandicus Miill.—лугавы шчаўкун, 

Selatosomus aeneus L.—бліскучы шчаўкун, 
Agriotes obscurus L.—цёмны шчаўкун, 
Agr. sputator L. — пасяўны шчаўкун, 
Agr. lineatus L.— паласаты шчаўкун,

* Agr, ustulatus Schall.—заходні шчаўкун,
* Agriotes sp.,
* Adrastus nitidulus Mrsh., 

Limonius aeruginosus 01.,
* Limonius sp.,

Athousniger L.—чорны шчаўкун,
* Melanotus sp.,

Otiorrhynchus ligustici L.—люцэрнавы скасар,
* Phyllobius maculicornis Germ.,
* Ph. piri L. —грушавы ліставы доўганосік,
* Ph. arborator Hbst.,

Sitona griseus F.—лубінавы слонік, 
S. crinitus Hbst. —шчаціністы слонік, 
S. lineatus L. —паласаты слонік,

* S. tibialis Hbst. —ракітнікавы слонік,
v S. suturalis Stph.—гарохавы слонік,
* S. puncticollis Stph.,
* S. callosus Gyll.—эспарцэтавы слонік,
* S. sulcifrons Thnb.—канюшынавы слонік,
* S. hispidulus F.,
* S. flavescens Mrsh ,
* S. Cylindricollls Fahr. — вузкалобы слонік,
* Cleonus piger Scop. — чартапалохавы доўганосік. 

Атр. Hymenoptera—перапончатакрылыя.
* Formica fusca L.

Атр. Diptera—двухкрылыя.
* Tipula sp.,
* Nephrotoma (=pachyrhina) pratensis L.,
* Neph. cornicina L.,

Neph. scurra Mg.,
Phytomyza atricornis Mg.—мініруючая муха, 
Hylemyia strigosa Flln.,
Chortophila trlchodactyla Rond. ( = funesta Kuhn.) — 

лубінавая муха,
Ch. florilega Zett. (—cilicrura Rond.)—растковая 

муха,
* Ch. exigua Mde.

Атр. Lepidoptera—матылі.
* Orgyia gonostigma F. —кісцехвост плямісты,
* Org. antique L—кісцехвост звычайны,
* Mamestra trifolii Rott.—канюшынавая садоваясоў- 

ка,
* Mam. oleracea L. —агародная соўка,
* Polia dissimilis Knoch.,
* Diplodoma adspersella Hein., 

Phytometra gamma L.—соўка-гама, 
Euxoa segetum Schiff.—азімая соўка.

3 агульнага відавога саставу шкоднікаў па сваёй 
шкоднасці першае месца займаюць тлі, шчаўкуны,. 
сітоны і растковыя мухі, прычым апошняй лубін 
пашкоджваецца толькі ў гады масавага размнажэн- 
ня шкодніка, як напрыклад 1948 г., калі ад іх ў БССР, 
па нашых уліках, выпала да 80—90% лубіну.

Па шчаўкунах ёсць вельмі багатая літаратура як у 
Совецкім Саюзе (Гіляраў, 1937, 1941 1 інш.; Грыгор'е- 
ва, 1940 I інш.), у прыватнасці і ў Беларуекай рэспуб- 
ліцы (Арнольд, 19п2; Сугак, 1932; Кіпенварліц, 1951, 
1952 і інш), так і за яго межамі, а таму на іх спы- 
няцца не будзем. Звернем увагу на люцэрнавую тлю і 
лубінавага слоніка.

ЛЮЦЭРНхВАЯ ТЛЯ—Aphis medicaginis Koch.
Штогод пасевам лубіну вялікія страты наносяцьтлі 

(сям. Aphididae). Прадстаўлены яны наступнымі відамі: 
Acyrthosiphou onobrichis Boyer de F. (—pisi Kalt.)—ra- 
рохавая тля, Aphis fabae Scop.—бабовая тля, Aph. gos- 
sypii Glov.—бахчавая тля, Aph. laburni Kalt. —ракітні- 
кавая тля, Aph. medicaginis Koch.—люцэрнавая, Aph. 
evonymi Fabr.—берасклетавая 1 Brachycaudus cardui L. 
3 ix штогадовым шкоднікам лубіну 3‘яўляецца люцэр- 
навая тля. Астатнія віды звычайна сустракаюцца невя- 
лікімі калоніямі або адзінкавымі экземплярамі і не 
кожны год.

Люцэрнавая тля яшчэ не дастаткова вывучана, асаб- 
ліва яе біялогія. He зусім вывучаны кармавыя сувязі, 
зімоўка, міграцыі тлей і інш.

Упачатку люцэрнавая тля была апісана пад двума 
відавымі назвамі: Aphis medicaginis і Aph. craccivora 
(Koch., 1857). У далейшым В. П. Неўскім (1929) было 
даказана, што даныя дзве назвы—сінонімы. Памылку

C. I. Kocha ён растлумачыў тэндэнцыяй да зменлівасці, 
якая ёсць у Aph. medicaginis. Але В. П, Неўскі па- 
мылкова аб‘еднаў у адзін від з Aph. medicaginis Koch, і 
ракітнікавую тлю (Aph. laburni Kalt.), у сувязі з чым 
у літаратуры часта люцэрнавая тля апісваецца падназ- 
вай Aph. laburni Kalt.

A. K. Мардвілка (1933) Aph. medicaginis Koch. I Aph. 
laburni Kalt, прымаў за сінонімы, але ў далейшым у 
вызнач?льных табліцах 1948 г. абодва гэтыя віды ім прад- 
стаўлены як самастойныя. С. Borner (1952) таксама 
ставіць пад сумненне аб'еднанне іх у адзін від. Гэтага 
палажэння прытрымліваецца 1 В. А. Мамантава (1953), 
бо люцэрнавая тля —многаедны, мігрыруючы від, а ра- 
кітнікавая—аднаедная, усе пакаленні яе развіваюцца 
на Cytisus L.—ракітніку і толькі зрэдку іх летнія пака- 
ленні сустракаюцца на іншых бабовых. Гэты вывад 
яна падмацоўвае 1 розніцай іх марфалагічных асаблі- 
васцей. В. А. Мамантава мяркуе, што В. П. Неўскі 
памыліўся, бо ў прыведзеным ім спісу матыльковых 
раслін, з якіх даследаваліся даныя тлі, ракітнік не ўка- 
зан, а між тым Aph. laburni Kalt, жыве іменна на ра- 
кітніку.

Люцэрнавая тля сустракаецца на поўдні Еўрапей- 
скай часткі РСФСР (Рэкач, 1938), паўсюдна ў Закаў- 
каззі 1 ў Сярэдняй Азіі, вядома на Поўночным Каўказе 
1 на Украіне (Неўскі, 1929; Рэкач і Дабрацова, 1933; 
Пятруха, 194 9; Нарзікулаў, 1950; Колабава, 1950; Ма- 
мантава, 1953). Распаўсюджана яна 1 ў Беларускай рэс- 
публіцы (Сугак, 1938; Маркавец 1 Гарбунова, 1949). 
Наогул-жа люцэрнавая тля шырока распаўсюджана ў 
Еўропе, ёсць у Афрыцы 1 Поўночнай Амерыцы.

Спынімся на пакаленнях люцэрнавай тлі1.
Бяскрылая жывародзячая самка. Чорная бліскучая, 

іншы раз галава 1 грудзі чарней за брушка, але бы- 
ваюць яны 1 матава-бурыя (у межах адной калоніі); 
галёнкі жоўтыя; сцёгны, вяршыні галёнак 1 лапкі цём- 
на-бурыя. Трубачкі, хвосцік, членікі вусікаў (3-га, 6-га 
або канец 5-га) цёмна-бурыя, астатнія жоўтыя Цела шы- 
рока-авальнае, амаль грушападобнае. Вусікі ў 2/3даўжын1 
цела, 3-1 членік даўжэй шпіца ў 1,1 —1,8 раза,4-га чле-

1 Вяскрылыя і крылатыя партэнагенетычныя самкі апісаны па 
В. П. Неўскаму (1929, 1942), заснавальніца і палавыя восабі—па В. Н. 
Рэкачу (1938) 1 В. П. Неўскаму (1942).

ніка ў 1,3—1,5 раза; шпіц даўжэй за аснаванне ў 1,5— 
2,4 раза; 4-ы членік крыху даўжэй 5-га. Трубачкі даў- 
жэй хвосціка ў 1,8—2,2 раза. Маргінальныя бугаркі 
высокія і буйныя; маргінальныя валаскі вышэй бугар- 
коў у 1,5—2 разы; на вусіках валаскі кароткія, у па- 
лавіну дыяметра 3-га членіка. Даўжыня цела 1,4—2,1 мм, 
трубачак—0,33 мм, хвосціка—0,16 мм, вусікаў—1,07 мм, 
3-га членіка—0,27 мм, 4-га членіка—0,17 мм, 5-га чле- 
ніка—0,17 мч, 6-га членіка—0,30 мм.

Крылатая жывародзячая самка. Галава і грудзі 
чорныя з бляскам, брушка бурае з чорнымі папяроч- 
нымі палоскамі; трубачкі і хвосцік смуглыя. Вусікі 
бледна-жоўтыя, але 1-ы і 2-і членікі, а часам вяр- 
шыні 3-га і 4-га бурыя. Вусікі даўжэй, а трубачкі ка- 
рацей, чым у бяскрылых; на апошніх двух трэцях 
3-га членіка вусікаў ад 4 да 8 круглых рэнарый у адзін 
рад. Даўжыня цела 1,2—1,8 мм, трубачак—0,15— 
0,21 мм, хвосціка—0,10—0,14 мм, вусікаў—1,23 мм, 
3-га членіка—0.27, 4-га і 5-га членікаў—па 0,21, 6-га 
членіка—0,38 мм.

Яйцародная самка. Уся матава-цёмная, з смаляна- 
чорнымі маргінальнымі плямамі на ўсіх сегменгах і та- 
кімі-ж трубачкамі і хвосцікам, маргінальныя бугаркі 
не развіты. Хвосцік вузкаканічны, трубачкі даўжэй 
хвосціка ў 1,5 раза, цыліндрычныя. Заднія галёнкідаў- 
жэй сярэдніх, патоўшчаныя, са шматлікімі рынарыепа- 
добнымі порамі. Вусікі ў палавіну даўжыні цела, шпіц 
у паўтара раза даўжэй аснавання. Даўжыня цела 1,52 мм, 
шырыня—0,95, даўжыня трубачак—0,19, хвосціка—0,12, 
вусікаў—0,95 мм.

Самец крылаты. Увесь матава-чорны. Будова тру- 
бачак і хвосціка, як у яйцародных самак. Вусікі ад- 
ной даўжыні з целам; рынарыі размешчаны на 3, 4 і 
5-м членіках. Ганапофізы—у выглядзе трох буйных 
канічных вырастаў. Валаскі непрыкметныя. Даўжыня 
цела 1,14 мм, вусікаў—1,1, трубачак—0,13, хвосціка— 
0,6 мм.

Заснавальніца. Бліскуча-чорная; вусікі 5-членікавыя 
ў поўдаўжыні цела; труб.ачкі і хвосцік аднолькавай даў- 
жыні, тыповыя для роду. Маргінальныя бугаркі ёсць 
толькі на пярэднегрудзях; валаскі кароткія. Даўжыня 
цела 1,7 мм, шырыня—1,0; даўжыня вусікаў—0,76, тру- 
бачак і хвосціка—па 0,17 мм.

Лічынкі новароджаныя цёмна-зялёныя, а астатніх 
узростаў бурыя, матавыя ад пакрываючага іх васковага 
налёту.

Зімоўка і міграцыі люцэрнавай тлі. Аб зімоўцы лю- 
цэрнавай тлі ў роЗных месцах Саюза і за яго межамі лі- 
таратурныя даныя няпоўныя і вельмі супярэчлівыя. На- 
прыклад, для Японіі ёсць указанні (Nawa, 1937), што ў 
ваколіцах Джыфу палавыя восабі люцэрнавай тлі не 
былі знойдзены і перазімоўваюць бяскрылыя партэнаге- 
нетычныя самкі. Па назіраннях Сенборна (Sanborn,' 
1918), у штаце Оклахома (ЗША) зімуюць яйкі, якія ад- 
кладаюцца толькі на белую акацыю, з якой вясной тля 
мігрыруе на розныя травяністыя расліны, галоўным чы- 
нам на бабовыя.

Паколькі многія бабовыя культуры з’яўляюцца кар- 
мавымі раслінамі для люцэрнавай тлі, то доўга існавала 
думка аб перазімоўцы яе ў стадыі яек на розных бабо- 
вых, без указання канкрэтнага віду (Неўскі, 1929; Пят- 
руха, 1949; Нарзікулаў, 1950; Колабава, 1950 і інш.).

В. Н. Рэкач (1938) на падставе старанных даследа- 
ванняў даказаў зімоўку люцэрнавай тлі на поўдні Еўра- 
пейскай часткі РСФСР у стадыі яек выключна на люцэр- 
не, як культурнай, так і дзікай. На люцэрне-ж былі зной- 
дзены з восені і палавыя восабі, а вясной—заснаваль- 
ніцы, патомства якіх пераходзіла на белую акацыю і 
іншыя бабовыя расліны. Гэтай-жа думкі пірытрымліваец- 
ца і В. А. Мамантава (1953).

3 мэтай выяўлення месц зімоўкі люцэрнавай тлі ў 
Беларусі мы ўзялі пад назіранне шматгадовыя бабовыя 
расліны: шматгадовы лубін, канюшыну, віку (мышыны 
гарошак), эспарцэт, люцэрну дзікую і культурную, бар- 
кун, жоўтазель, чыну, ракітнік, жоўтую і белую акацыі. 
Люцэрнавая тля была знойдзена на люцэрне, лубіне і 
белай акацыі. На люцэрне і на жоўтым лубіне тлі па- 
яўляліся амаль адначасова (чэрвень), на белай-жа ака- 
цыі значна пазней—у сярэдзіне ліпеня. К моманту па- 
спявання лубіну (пачатак жніўня) колькасць тлей на ім 
змяншаецца, а на люцэрне і белай акацыі хутка ўзра- 
стае, даходзячы да 4-й ступені заражэння. У канцы жніў- 
•ня на белай акацыі тлі пачынаюць паступова знікаць, а ў 
пачатку верасня іх зусім няма. На люцэрне-ж яшчэ не- 
каторы час застаюцца лічынкі і німфы. 11 верасня 
1952 г. пры праглядзе люцэрны ў развілцы галінкі на

маладой частцы расліны пры самай зямлі былі знойдзе- 
ны яйкі люцэрнавай тлі.

Адначасова з назіраннямі над тлямі ў прыродзе быў 
праведзен і лабараторны дослед. Паміж падвойных вок- 
наў (даўжыня 2,1 м, вышыня 2,2 м), якія служылі сад- 
ком, у процілеглых канцах былі пастаўлены ў кветка- 
вых вазонах заражаныя тлямі люцэрна і жоўты лубін. 
Спачатку тлі трымаліся на абедзвюх раслінах, але ў ся- 
рэдзіне жніўня ўсе перайшлі на люцэрну, на якой і за* 
сталіся. На люцэрне спачатку адміралі дарослыя восабі, 
лічынкі-ж і німфы, як і ў прыродных умовах, тірымаліся 
на ірасліне даволі доўга (да пачатку кастрычніка). У ла- 
бараторных умовах яйцакладкі не заўважана.

Паколькі ў канцы вегетацыйнага перыяду (пачатак 
верасня) люцэрнавая тля захоўваецца толькі на люцэрне 
і на ёй-жа адбываецца яйцакладка, якой на астатніх ба- 
бовых не заўважана, то можна думаць, што асноўным 
месцам зімоўкі люцэрнавай тлі ў Беларусі з’яўляецца 
люцэрна.

3 апісанага відаць, што люцэрнавая тля—мігрыруючы 
від. У Амерыцы яе асноўным гаспадаром з’яўляецца бе- 
лая акацыя, а другасным—люцэрна і іншыя бабовыя 
культуры. У Еўропе-ж, наадварот, асноўны гаспадар- 
люцэрна, а другасны—белая акацыя і іншыя бабовыя.

Такім чынам, у люцэрнавай тлі выяўляецца цікавая 
асаблівасць—наяўнасць у залежнасці ад розных экала- 
гічных умоў існавання двух процілеглых біялагічных 
цыклаў у розных месцах зямнога шара; амерыканская ,і 
еўрапейская формы маюць розных першасных і другасных 
гаспадароў у цыкле развіцця.

Асноўнай прычынай расчлянення эвалюцыі цыкла ў 
люцэрнавай тлі па двух розных напрамках В. Н. Рэкач 
(1938) лічыць адсутнасць у мінулым люцэрны ў Поўноч- 
най Амерыцы і белай акацыі ў Еўропе. Люцэрна. з’ядЕ 
лася ў Поўночнай Амерыцы ў. XIX ст., а белая акацыя ’ў 
Еўропе ў XVII ст. 1 Мяркуецца, што люцэрндвая тля 
спачатку была звязана з белай акацыяй, якая з’яўляецца 
старадаўняй раслінай. Зыходзячы з гзтага, . радзімай 
люцэрнавай тлі лічыцца Поўночная Амерыка.

Адным з асноўных палажэнняў тэорыі відаўтва- 
рэння і эвалюцыі цыклаў A. К. Мардвілкі з’яўляецца йа-

1 Робін, наглядальнік батанічнага саду ў Парыжы, утіершынй 
завёз з ЗША насенне белай акацыі; fi

яўнасць у віда многаеднасці, якая дае яму магчымасць 
рассяляцца ад ачага першаснага ўтварэння на іншыя 
расліны. У выніку гэтага акацыевая тля, трапіўшы ў 
Еўропу, змагла пасяліцца на дзікай люцэрне, існаваў- 
шай тут здаўна. У Амерыцы-ж к часу пранікнення туды 
люцзрны тля паспела з заснавальніцамі і палавымі во- 
сабямі спецыялізавацца на белай акацыі, якая стала для 
яе першасным гаспадаром, у выніку чаго тля выкарыста- 
ла люцэрну толькі як другаснага гаспадара. 3 пранік- 
неннем тлі ў еўрапейскія ўмовы эвалюцыя цыкла віду 
пайшла інакш. Тут тля прыстасавалася да развіцця ва 
ўсіх пакаленнях на дзікай люцэрне. Пазней, калі была 
завезена белая акацыя, апошняя змагла стаць толькі 
другасным гаспадаром.

Такім чынам, у розных умовах існавання віду ўтва- 
рыліся дзве біялагічна розныя галіны люцэрнавай тлі. 
В. Н. Рэкач (1938) дапускае наяўнасць і марфалагічных 
адрозненняў паміж амерыканскай і еўрапейскай формамі 
тлей. Таму В. Н. Рэкач (1938) і В. А. Мамантава (1953) 
зусім абгірунтавана прапануюць прытрымлівацца шырока 
распаўсюджанай у літаратуры назвы «акацыевая тля» 
для амерыканскіх форм, а «люцэрнавая»—для еўрапей- 
скіх, тым больш што ўсе пакаленні віду ў першай могуць 
праходзіць на акацыі, а ў другой—на люцэрне.

В. Н. Рэкач, грунтуючыся на палажэнні A. К. Мард- 
вілкі (1926) аб пераходзе факультатыўна мігрыруючага 
віду да законамернай міграцыі, прыходзіць да вываду, 
што і люцэрнавая тля, якая факультатыўна мігрыруе з 
люцэрны на акацыю і іншыя бабовыя расліны, павінна 
стаць законамерна мігрыруючым відам. Маючы на ўвазе 
экалагічныя ўмовы існавання люцэрнавай тлі, В. А. Ма- 
мантава (1953) ставіць пад сумненне падобнае разва- 
жанне. Трэба зыходзіць з таго, што ў Еўропе асноўным 
саспадаром віду з’яўляецца шматгадовая люцэрна, на 
якой няма перашкод для пераходу тлей з падсыхаючых 
частак раслін на свежыя, маладыя, якія даюць не гор- 
шыя для жыўлення ўмовы, чым іншыя расліны (каню- 
ш'ына, бавоўна, белая акацыя і г. д.).

Шкоданоснасць люцэрнавай тлі. Люцэрнавая тля рас- 
паўсюджана ў БССР паўсюдна. Яна многаедная. Акрамя 
лубіну, знойдзена намі на сырадэлі, віцы, люцэрне, эс- 
парцеце, гароху, конскіх бабах, белай акацыі, а таксама 
на пастушай сумцы. Ёсць указанні на пашкоджанне ёю

36



жоўтай акацыі, канюшыны, баркуна, бавоўніка, аморфы 
і інш. (Сіланцьеў, 1931; Рэкач, 1938 і інш.).

Паяўляюцца тлі невялікімі ачагамі на асобных ку- 
стах, з якіх вельмі хутка перасяляюцца на астатнія рас- 
ліны. Спачатку тлі размяшчаюцца на маладых, далікат- 
ных частках расліны каля верхавінкавай почкі. У далей- 
шым, пры павелічэнні 
іх колькасці, тлі расся- 
ляюцца на астатнія лі- 
сці і сцяблы, ад чаго 
расліна вельмі часта 
здаецца зусім чорнай 
(рыс. 3). Лісці адсмак- 
тання тлей вельмі ка- 
рабацяцца. Пры зася- 
ленні тлямі кветак вя- 
ночак абясколеірваецца, 
а кветкі не плодано- 
сяць.

В. Віткоўскі (1938) 
надае тлям на лубіне 
друігараднае значэнне. 
Такое заключэнне па- 
мылковае і абгрунтава- 
на, відаць, назіраннямі 
аднаго года, калі ў 
выніку неспрыяльных 
метэаралагічных умоў 
колькасць іх была ня- 
значнай. Наогул-жа тлі, 
асабліва люцэрнавыя, 
з’яўляюцца сур’ёзнымі 
шкоднікамі кармавога 
лубіну. Напрыклад, у 
1945, 1947 і 1948 гг. у 
БССР назіралася су-
цэльнае засяленне па- Рыс. 3. Галінка жоўтага кармавога 
севаў лубіну ў перыяд лубіну, дэфармаваная ў выніку па- 
цвіцення люцэрнавай шкоджання люцэрнавай тлёй. 
тлёй (Маркавец, Гар- 
бунова, 1949). У 1949 г. у гаспадарцы «Бараўляны» Мін- 
скага раёна жоўты кармавы лубін на ўчастку 9 га быў 
на 100% заселен люцэрнавай тлёй. У 1950 г. у той-жа

гаспадарцы ёю было заселена 60,13% лубіну (на 8 га), 
у 1951 г.—20,8% (на 8 га), у 1952 г.—22,9% (на 4 га).

Тлі (у прыватнасці Aph. medicaginis) выбіраюць сва- 
ёй кармавой раслінай толькі малаалкалоідныя і безалка- 
лоідныя формы лубіну незалежна ад віду яго, г. зн. па- 
шкдджваюць як жоўты, так і вузкалісты з шматгадовым. 
Напрыклад, на Мінскай селекцыйнай станцыі («Зазер’е») 
з адной папуляцыі вузкалістага сіняга лубіну было вы- 
ведзена некалькі ліній з рознай колькасцю алкалоідаў. 
Паводле даных Свірскага (1934), адносіны тлей да гэ- 
тых ліній аказаліся рознымі (табл. 2).

Т а б л і ц a 2
Пашкоджанне сіняга лубіну люцэрнавай тлёй у залежнасці 

ад колькасці алкалоідаў у расліне

№ ліній % алкалоідаў Пашкоджанне тлямі

1 0,023 моцнае
2 О.ОоІ меншае
3 0,113(слабы прысмак 

гаркаты) не пашкоджвалася

3 табліцы відаць, што малаалкалоідныя лініі лубіну 
(1 і 2) пашкоджваліся тлёй, а алкалоідная (3)—не па- 
шкоджвалася.

Паколькі кармавы лубін быў выдзелен толькі ў 1927— 
1931 гг., а масава сеяць яго пачалі многа пазней, тлі як 
шкоднікі лубіну сталі звяртаць на сябе ўвагу параўналь- 
на нядаўна.

У 1933 г. В. Любіменка ўказаў на неабходнасць вы- 
вучэння пашкоджанняў, якія наносяцца насякомымі, з 
пункту погляду ўплыву іх на фізіялагічныя працэсы рас- 
лін і ўліку вынікаў іх на ўраджаі. Але ён меў на ўвазе 
толькі механічныя пашкоджанні, якія рабіліся насяко- 
мымі. Тлі-ж не толькі наносяць сваімі ўколамі механіч- 
ныя пашкоджанні, але, высмоктваючы сокі з расліны і 
ўводзячы ў яе ферменты слінных выдзяленняў, пару- 
шаюць больш глыбока нармальныя фізіялагічныя пра- 
цэсы ў расліне. Пад дзеяннем ферментаў сліны тлей, як 
устаноўлена 3. Л. Неўскай (1945) для бавоўніка, зара- 
жанага бахчавай (Aph. frangule Koch.) і вялікай бавоў-

нікавай (Acyrthosyphon gossypii Mordv.) тлямі, ды- i по- 
ліцукрыды пераходзяць у монацукры — форму, адзіна 
даступную для тлей. Паводле яе-ж даных, у выніку энер- 
гічнага смактання тлямі колькасць растварымых вугляво- 
даў у чарашках лісцяў зніжаецца да 40% ад нармаль- 
най. Такое вугляводнае знясіленне адбіваецца на агуль- 
ным росце і развіцці раслін, а таксама і на іх ураджаі.
Для высвятлення гэта- 
га пытання мы правялі 
марфалагічнае даследа- 
ванне проб, заражаных 
і не заражаных тлямі 
лубінаў

Пробы браліся з ад- 
наго ўчастка, меўша- 
га аднолькавыя ўмовы 
мікрарэльефу, папярэд- 
нік і фон угнаенняў. 
Кожная проба склада- 
лася з 50 раслін жоўта- 
га кармавога лубіну 
(сорт АБ 2261), Уся- 
го прааналізавана 200 
раслін. У выніку двух- 
гадовых даных аналізу 
проб аказалася, што 
агульная вага заража- 
ных тлямі раслін роўна 
38—12% у параўнанні
з незаражанымі, што рыс ^ Жоўты кармавы лубін, не 
складае 62—58% шко- пашкоджаны і пашкоджаны люцэр- 
даноснасці (рыс. 4). навай тлёй.
Колькасць бакавых нар- 
мальна развітых сцяблоў вельмі скарачаецца за кошт 
павелічэння зачаткавых (да 10 см у даўжыню), якія не 
даюць пладоў. У выніку ненармальнага разгалінавання 
расліна набывае ўродлівую форму. На заражаных рас- 
лінах бабы, не паспеўшы добра р.азвіцца, дачасна пачы- 
наюць паспяваць. Калі на здаровых раслінах бабы былі 
ў фазе лахматых і шьгзых, то на заражаных тлёй назі-

1 За незаражаныя прынягы расліны з адзінкавымі экземпля- 
рамі тлей, бо зусім чыстых ад тлей раслін не было.

раліся бабы і ў больш позняй фазе паспявання (пачатак 
бліскучага), якіх было ад 3,15 (1949) да 9,1% (1950) 
ад агульнай колькасці бабоў на данай расліне. Пры па- 
ражэнні раслін тлямі змяншаецца не толькі колькасць 
бабоў, але і іх агульная вага (табл. 3). Значна змянша- 
ецца колькасць лісцяў, ды і тыя ненармальна развіты. 
Змяншэнне-ж агульнай колькасці лісцяў прыводзіць да 
расстройства фотасінтэзу. Усё разам узятае выклікае па- 
рушэнне правільнага прытоку вугляводаў з хларафіла- 
носных органаў (лісцяў) у каранёвую сістэму, а гэта ад- 
моўна адбіваецца і на ўтварэнні клубянькоў.

Ураджай клубянькоў з заражаных тлямі раслін у 
1949 г. складаў 51,07%, а ў 1950 г.—43,3% у параўнанні 
з незаражанымі, вага клубянькоў на якіх прымалася за 
100% (кантроль) (табл. 3, рыс. 5). Змяншэнне-ж масы 
клубянькоў, як вядома, прыводзіць да змяншэння коль- 
касці азота ў расліне, а значыць, і да меншага накап- 
лення пратэінаў. У вьгніку гэтага траціцца значэнне лу- 
біну як расліны, узбагачаючай глебу азотам.

Такім чынам, заражэнне лубіну люцэрнавай тлёй, 
якое парушае вугляводны абмен у расліне, прыводзіць да 
затрымання росту расліны, дачаснага заканчэння цыкла 
яе развіцця і ў выніку да моцнага зніжэння ўраджаю 
зялёнай масы і насення, а таксама адмоўна адбіваецца 
на ўтварэнні азотанакапліваючых органаў—клубянькоў.

Дынаміка з’яўлення і колькасці люцэрнавай тлі. З’яў- 
ляецца тля на лубіне ў залежнасці ад метэаралагічных 
умоў вясны ў канцы першай або сярэдзіне другой дэка- 
ды чэрвеня, што звычайна прыпадае на перыяд яго бута- 
нізацыі. Так, пры сярэдняй тэмпературы паветра ў II дэ- 
кадзе мая 15,7°, а ў III 17,8° тлі з’яўляліся 7 чэрвеня 
(1949), пры крыху паніжанай тэмпературы ў гэты-ж 
перыяд, г. зн. у II дэкадзе мая 12— 12,8°, а ў ІІІ 14,7—■ 
15,8°, тлі з’яўляліся толькі 10 — 12 чэрвеня (1948 і 1950). 
Яшчэ больш паніжаная тэмпература — у II дэкадзе мая 
10,2°, а ў III дэкадзе 9,8° адцягнула з’яўленне тлей да 
18 чэрвеня (1951). Тэмпература-ж 8,9° у II і III дэкадах 
мая і 14,4° у чэрвені затармазіла з’яўленне тлей да 
2 ліпеня (1952). Пры гэтым трэба заўважыць, што роз- 
ніца ў тэмпературы наступнага перыяду (чэрвень) асаб- 
лівага значэння не мае. Напрыклад, крыху паніжаная 
тэмпература ў I дэкадзе чэрвеня 1950 г. (15,3°) у параў- 
нанні з тым-жа перыядам 1948 г. (18,9°) не ўплывала на

час з’яўлення тлей (у абодвух выпадках тлі з’яўляліся 
10—12 чэрвеня).

Адносная-ж вільготнасць паветра ў даны перыяд іс- 
тотнага значэння не мае. Напрыклад, у 1948 і 1950 гг. у 
II дэкадзе мая адносная вільготнасць была рознай 
(1948 г.—72%; 1950 г.—65%), але тлі з’яўляліся ў адзін

89

Д

IKI1

26,8

б 2

Рыс. 5. Развіццё і ўраджай лубіну ў выніку заражэння тлямі: 
1—незаражанага, 2—заражанага; а-вышыня расліны ў см, 
б—вагаяеўг, в—бабоў на расліне, г—вага іх у г, д—вага клу- 

бянькоў у %.

час (10—12.V); у 1948 і 1951 гг. адносная вільготнасць 
была аднолькавая (72%), а тлі з’яўляліся ў розны час 
(табл. 4).

Такім чынам, працягласць развіцця зімуючых яек лю- 
цэрнавай тлі і час з’яўлення заснавальніц абумоўлівае 
і вырашае тэмпература вясны (II і III дэкады мая).

Першыя адзінкавыя экземпляры тлей часам з’яўля- 
юцца значна раней указанага тэрміну, напрыклад, у 
1946 г. яны былі знойдзены 28 мая. Улічваючы хуткасць 
размнажэння тлей, трэба звяртаць увагу не толькі на 
калоніі, але і на асобныя экземпляры, бо па іх можна 
прадбачыць час з’яўлення калоній і ўстанавіць тэрміны 
барацьбы з тлямі.

У гады з рознымі метэаралагічнымі ўмовамі коль- 
касць люцэрнавай тлі бывае неаднолькавая (рыс. 6). Час 
інтэнсіўнага жыўлення тлей прыпадае на пачатак або 

T a б л і ц a 4
Час з'яўлення тлей на лубіне ў залежнасці ад умоў надвор'я

Год

Тэмпература 
і адносная віль- 
готнасць паветра 
перад з‘яўленнем 

тлей

Май Чэрвень

co w re x 
£ 33
ч 4

я
co
сг>

со

5

сО 
l=t 
со 
a 
CD

co 
«J
CD

s
CDKJ

1948 Т° максімальная . 18,6 20,9 23,6 — —
Т° сярэдняя . 
Адносная вільгот-

12.8 15,8 18,9’ — — 10.VI

насць у % . . 72 72 74 — —

1949 Т° максімальная 22,5 23,8 25,4 — —
7.V1Т° сярэдняя . . 

Адносная вільгот-
15,7 17,8 19,3 — —

насць у % 60 60 64 — —

1950 Т° максімальная . 17,9 20 21,5 — —
12.VIТ° сярэдняя 

Адносная вільгот-
12,0 14,7 15,3 — —

насць у % 65 75 56 — —

1951 Т° максімальная . 14,7 15 20,7 22 —
Т° сярэдняя . . 
Адносная вільгот-

10,2 9,8 15,7 16,4 — 18.VI

насць у % 72 69 60 70 —

1952 Т° максімальная . 13,7 13,1 19,9 19,9 18,7
Т° сярэдняя 
Адносная вільгот-

8,9 8,9 14,4 14,4 14,4 2.VII

насць у % 58 77 70 70 78

сярэдзіну чэрвеня і прадаўжаецца да канца жніўня. Паз- 
ней у выніку паспявання раслін і ўсыхання лісцяў коль- 
касць тлей рэзка змяншаецца, а хутка і зусім знікае на 
пасевах лубіну. Максімальная колькасць тлей звычайна 
бывае ў першай палавіне ліпеня, але ў 1952 г. у сувязі з 
познім з’яўленнем тлей (2.VII) максімум іх прыпаў на 
II і III дэкады ліпеня. У гэтым годзе тлі назіраліся на 
пасевах хоць і ў невялікай колькасці, але больш працяг- 
лы час, чым звычайна, што звязана з павольным паспя- 
ваннем лубіну з-за неспрыяльных умоў надвор’я.

Колькасць тлей у летні перыяд, як і час з’яўлення іх, 
абумоўліваецца тэмпературай веснавога перыяду. На- 
прыклад, нягледзячы на тое, што сярэдняя тэмпература 
паветра ў летні перыяд 1949 г. была падобна з 1952 г.,

тэмпература мая гэтых год абумовіла розную іх коль- 
касць у летні час. Больш павышаная веснавая тэмпера- 
тура 1949 г. у параўнанні з 1952 г. абумовіла і большую 
колькасць тлей. Нізкая веснавая тэмпература 1951 г. аб- 
умовіла даволі слабае развіццё тлей у параўнанні з 1948 
і 1949 гг., хоць у летні перыяд (чэрвень—ліпень) тэмпе- 
ратура была значна вышэйшая, чым у 1949 г. (рыс. 6).

1951г . 1952г 3

20

Ю

0
Дзкадо 

Месяц

■J----- 1----- 1----- 1----- 1 A-! 1 ! t--w Ч,
2 3 І_2_3 1—2^ !_23
V VJ VIII

Рыс. 6. Дынаміка колькасці Aphis medicaginis на жоўтым 
кармавым лубіне: 1—адносная вільготнасць паветра ў %, 2— 
развіццё тлей на суцэльным радковым пасеве, 3—развіццё 

тлей на шырокарадковым пасеве.

Можна заключыць, што сярэдняя тэмпература павет- 
ра ад 12 да 16°С у II дэкадзе і ад 15 да 18°С у III дэка- 
дзе мая абумоўлівае не толькі больш ранняе з’яўленче

тлей (I дэкада чэрвеня), але і больш інтэнсіўнае іх раз- 
віццё ў летні перыяд (чэрвень—ліпень).

Вільготнасць мае другараднае значэнне ў развіцці 
тлей, бо ва ўмовах мяккага клімата Беларусі тлі могуць 
у любы час кампенсаваць расход вільгаці ўзмоцненым 
смактаннем сокаў расліны, што асабліва назіраецца ў 
засушлівыя гады.

Вывучэнне сезоннай дынамікі колькасці тлей на лу- 
біне ў сувязі з тэрмічнымі фактарамі мае практычнае 
значэнне, бо на падставе яе можна даць прагноз з’яўлен- 
ня тлей у гады з рознымі метэаралагічнымі ўмовамі ў 
веснавы перыяд, указаць тэрміны правядзення знішчаль- 
ных мерапрыемстваў са шкоднікамі.

Роля мікраклімата ў развіцці люцэрнавай тлі. У вы- 
ніку шматгадовых назіранняў выявілася пэўная закона- 
мернасць размеркавання тлей на пасевах лубіну. Як пра- 
віла, тлі размнажаюцца і сустракаюцца больш на шыро- 
карадковых пасевах, чым на суцэльных радковых. Асаб- 
ліва многа іх бывае на ўчастках з вельмі разрэджаным 
травастоем, які звычайна з’яўляецца вынікам нядобра- 
якаснага насення або выпадзення раслін ад «глебавых» 
шкоднікаў.

Нашы ўлікі на шырокарадковым (міжрадкоўі 25 — 
30 см) і суцэльным радковым (міжрадкоўі 12—15 см) 
пасевах паказалі, што на загушчаным травастоі, як пра- 
віла, колькасць заселеных тлёй раслін рэзка зніжалася, 
нягледзячы на змыканне ўчасткаў гэтых пасеваў (табл. 5).

Т а б л і ц a 5
Заражэнне лубіну тлямі ў залежнасці ад гушчыні пасеву

Пасеў
Сярэдняя 

колькасць 
раслін 
на 1 м2

% заражаных раслін па гачах

1950 1951 1952

Суцэльны рад- 
ковы ....

Шырокарад- 
ковы ....

Вельмі ха] 
Бараўлянах. Ь 
суцэльнага р

100

70

зактэрная
1а дзялянк
адковага п

35

60,13

карціна на 
зх (22X6 n 
асеваў Kaf

0

20,8

зіралася ў 
і) шырокар 
імавога л}

1,4

22,9

1952 г. у 
адковага і 
'біну, якія

чаргаваліся, заражэнне тлямі было толькі на дзялянках 
з шырокарадковым пасевам (табл. 6).

Засяленне тлямі лубіну ў залежнасці ад характару пасеву
Т а б л і ц a 6

Шырокарадковы пасеў Суцэльны радковы пасеў
& с X __ 2 X сз

03X са = X М X X■ 1 1

с 3
ч о id ^ О.

co — х 3 е; оіО SСОСХ— я

1 6 56 46,5 26,8 64 96,3 0
2 6 59 48,5 16,9 81 119,7 0
3 6 71 (0.0 8,45 79 117,0 0
4 6 70 бо,0 1,4 67 99,0 1,5

— — 256 53,7 12,5 на 291 108 0.4 на
дзялянку дзялянку

3 табліцы відаць, што на дзялянках з шырокарадко- 
вым пасевам заражэнне складае 12,5%, а на дзялянках 
з суцэльным радковым пасевам—0,4%. Падобная пры- 
стасаванасць да пасеваў з разрэджаным травастоем на- 
зіраецца ў шведскай мухі і ў зеленавочкі (Шчэгалеў, 
1938; Маркавец і Жабінская, 1952).

Для высвятлення прычын, чаму тлі аддаюць перавагу 
разрэджаным пасевам, а не загушчаным, вывучаўся мік- 
раклімат (тэмпература і адносная вільготнасць паветра) 
на шырокарадковым і суцэль'ным радковым пасевах, раз- 
мешчаных побач. Папярэднік, фон, насенне і тэрмін сяў- 
бы былі аднолькавыя. Вынікі вывучэння зведзены ў таб- 
ліцы 7, з якой відаць, што асаблівай розніцы ў ампліту- 
дзе хістанняў тэмпературы і адноснай вільготнасці па- 
ветра як на шырокарадковым, так і на суцэльным 
радковым пасевах не было. У даным выпадку асноўным 
фактарам з’яўляецца больш высокі тэмператуірны міні- 
мум і наогул больш павышаная тэмпература на шырока- 
радковым пасеве (рыс. 7). Адносная вілыотнасць павет- 
ра на шырокарадковым пасеве хоць крыху і ніжэйшая ў 
параўнанні з суцэльным радковым, але гэта не так 
істотна.

Жыццё тлей вялікімі калоніямі ў некаторай ступені 
спрыяе меншай страце арганізмам вільгаці і ахоўвае на-

сякомае ад пераахалоджання пры паніжаючайся тэмпера- 
туры, асабліва ў начны час. Гладкая-ж бліскучая па- 
верхня цела люцэрнавай тлі спрыяе адбіццю сонечных 
праменняў, ахоўвае яе ад перагравання на сонцы і дае 
магчымасць існаваць на разрэджаных пасевах. У час 
ветру ўмовы шырокарадковага пасеву лепш спрыяюць

Рыс. 7. Тэмпература на пасевах жоўтага лубіну ў перыяд 
развіцця тлей: 1—суцэльны радковы, 2 - шырокарадковы.

пераносу і рассяленню тлей з расліны на расліну, у за- 
гушчаных-жа пасевах (суцэльны ірадковы) зніжаецца 
сіла ветру і ствараюцца горшыя ўмовы для распаўсю- 
джання шкодніка.

Зусім процілеглая карціна назіраецца ў размяшчэнні 
на пасевах люцэрнавай і іншых відаў тлей у гарачых і

засушлівых раёнах Саюза. Па сведчанню В. Н. Рэкача і 
Т. А. Дабрацовай (1933, 1938), у раёне Ганджы (Закаў- 
каззе), у Туркменскай рэспубліцы і іншых месцах у най- 
больш сухі перыяд лета (канец ліпеня—жнівень) тлі 
заўважаюцца выключна ў ценю самкнутага травастою 
люцэрны, на яе ніжніх галінках. На бавоўніку-ж, дзе 
люцэрнавая тля звычайна бывае з пачатку чэрвеня да 
сярэдзіны ліпеня, яна адсутнічае з прычыны даволі рэд- 
ка растучых кустоў раслін. Падобнае размяшчэнне тлей 
у адзначаных раёнах залежыць ад тэмпературы і аднос- 
най вільготнасці паветра. Так, максімальная тэмпература 
ў Ганджы ў даны перыяд лета дасягае ў ценю 41,5°, a 
на сонцы 63,2° пры адноснай вільготнасці паветра, якая 
зніжаецца да 17'—20% (Рэкач і Дабрацова, 1933), у 
Туркменіі-ж, у самай гарачай і засушлівай яе ,частцы 
(р-н Карлюк Чарджоўскай вобл.), максімальная тэмпе- 
ратура на сонцы даходзіць у другой палавіне ліпеня да 
70° пры поўнай адсутнасці на працягу ўсяго лета воб- 
лачнасці і дажджоў. Апошнія бываюць толькі зімой (па 
ўласных назіраннях у 1942—1944 гг.).

Калі для Беларускай рэспублікі адносная вільгот- 
насць паветра ў летні перыяд развіцця тлей адыгрывае 
другарадную ролю, паколькі мяккі клімат спрыяе мен- 
шай страце вільгаці арганізмам і тлі паспяваюць яе 
кампенсаваць шляхам узмоцненага жыўлення раслінамі, 
то для гарачых і засушлівых месц Саюза, дзе ў летні пе- 
рыяд з-за высокай тэмпературы і нізкай вільготнасці па- 
ветра страта вільгаці арганізмам не паспявае кампенса- 
вацца за кошт сокаў раслін, вялікае значэнне мае для 
развіцця тлей не толькі тэмпература, але і вільготнасць 
паветра.

Такім чынам, развіццё тлей залежыць ад умоў ася- 
роддзя, вядучымі фактарамі якога з’яўляюцца тэмпера- 
тура і вільготнасць.

Спосабы рассялення тлей. Тля можа распаўсюджвац- 
ца самымі рознастайнымі спосабамі. Найменшую ролю 
адыгрываюць актыўныя яе перамяшчэнні. Больш істотны 
пераносы, асабліва крылатых восабей, ветрам. Пры моц- 
ных парывах ветру іншы раз з галін зносяцца цэлыя 
калоніі з усімі стадыямі развіцця насякомага, аж да лі- 
чынак (Рэкач і Дабрацова, 1933; Рэкач, 1938). Па свед- 
чанню Сенборна (Sanborn, 1918), штогод з поўднёвых 
штатаў Поўночнай Амерыкі ў Оклахому пераносіцца ба-

воўнікавая тля. Эльтон (Elton, 1925) указвае на перанос 
ветрам піхтавай тлі на адлегласці да 1300 км. Цікава 
паведамленне Коада (Coad, 1931) аб знаходжанні тлей 
у слаях паветра на вышыні 14000 футаў. Спрыяюць пе- 
раносу тлей і патокі вады, якімі расліны з калоніямі 
тлей могуць пераносіцца на вялікія адлегласці. Зусім 
магчымы перанос тлей чалавекам на адзенні і з раслі- 
намі, асабліва пры іх перавозцы. М. Кіслюк (Kisliuk, 
1929) прыводзіць выпадак пераносу М. persicae і іншых 
тлей на дырыжаблі са старога Свету ў новы.

Ворагі люцэрнавай тлі. У лета 1952 г. люцэрнавая тля 
часткова была знішчана яе паразітамі. У апошняй дэ- 
кадзе ліпеня тля была заражана паразітам Aphidius 
cardui March. Акрамя таго, Н. А. Теленга (1950) указ- 
вае як паразіта Aph. medicaginis (для Краснадарскага 
ікраю) Ephedrus plagiator Nees. 15 жніўня 1952 г. намі 
назіраўся масавы выхад пакалення «каровак», якія 
знішчалі тлей. Пераважаючым відам былі сямікропка- 
вая—Coccinel'la septempunctata L., крыху ў меншай сту- 
пені Сос. quinquepunctata L.; акрамя таго, былі выяўлены 
Adal'ia bipunctata L., Halyzia (Propylaea) quatuordecim- 
punctata L. Калі 14 жніўня на асобных галінах белай 
акацыі назіраліся вялікія калоніі Aph. medicaginis 
(4-ая ступень заражэння), то 15 жніўня тлей была ня- 
значная колькасць (1-я ступень заражэння). У месцах 
скаплення тлей сядзелі вялікімі калоніямі «кароўкі» 
(па 5—8 разам)е якія яшчэ праз суткі (г. зн. к 16.VIII) 
зусім знішчылі тлей.

ЛУБІНАВЫ СЛОНІК—SITONA GRISEUS F.

Радзімай лубінавага слоніка, магчыма, трэба лічыць 
краіны, якія прылягаюць да Міжземнага мора. У літа- 
ратуры ён адзначан для Францыі (Olivier, 1807), Італіі 
(Olivier, 1807; Bargagli, 1904) і на Балеарскіх астравах 
(Алімджанаў, 1951). Па калекцыйных матэрыялах 
Sitona ў музеі Заалагічнага інстытута AH СССР можна 
ўстанавіць яго існаванне ў Поўднёвай Францыі, на Сіцы- 
ліі, у Грэцыі і ў Алжыры.

Р. А. Алімджанаў памылкова адносіць побач з нека- 
торымі іншымі Sitona і S. griseus да еўрапейскіх відаў— 
гэтаму супярэчаць калекцыйныя матэрыялы (ЗІН АН 
СССР) з Алжыра.

Гэты від ёсць у Швейцарыі (калекцыйныя матэрыялы 
ЗІН AH СССР), а таксама ў Галандыі (Ritzema Вос, 
1915) і Германіі (Karsch, 1884; Andersen, 1937). Рас- 
паўсюджан уздоўж марскіх берагоў Англіі і Уэльса, але 
становіцца радзей на поўнач. У 'Шатландыі ён вельмі 
рэдкі (Fowter, 1891).

У Совецкім Саюзе распаўсюджан у УССР (Крыш- 
таль і Пятруха, 1937; Крышталь, 1949), дзе, паводле да- 
ных О. Н. Пятрухі (1949), наносіць значную шкоду ў 
палескай яе частцы. Асабліва ў вялікай колькасці ён 
сустракаецца ў Жытомірскай, у поўночнай частцы Кіеў- 
скай і заходняй частцы Чарнігаўскай абласцей. Яго адзін- 
кавыя экземпляры сустракаюцца ў Іванаўскай вобласці 
(Эстэрберг, 1936). Знойдзен у Растоўскай вобласці’, 
ёсць у Крыму і Закаўказзі2.

У Беларускай ССР S. griseus распаўсюджан усюды; 
яго поўночнай граніцай (адначасова і поўночнай грані- 
цай для СССР),па нашых назіраннях, з’яўляецца 56-ая 
паралель, якая з яўляецца і поўночнай граніцай вырошч- 
вання лубіну. 3 поўдня граніца яго распаўсюджання ідзе 
за межы рэспублікі і, па ўкаАанню О. Н. Пятрухі (1929), 
даходзіць да 47-й паралелі (47° паўн. ш.). У лесастэпа- 
вай зоне S. griseus сустракаецца ў невялікай колькасці, 
за выключэннем раёнаў Белай Царквы, Канева, Носіўкі, 
Чарнігаўскай вобласці (Пятруха, 1949).

Лубінавы слонік як новы від упершыню быў выяўлен 
Фабрыцыусам (Fabricius, 1776) для Англіі і Італіі. Ка- 
роткае апісанне адзнак гэтага віду ён прыводзіць у 
«Естественной нсторнн» Бюфона. Апісанні гэтага жука, 
якія даюцца наступнымі аўтарамі, няверныя і не адпавя- 
даюць сапраўднасці. Так, A. Olivier (1807) побач з апі- 
саннем жука S. griseus, які падаецца па Фабрыцыусу, 
дае і яго рысунак, дзе жук паказан жоўтым, скажона і 
форма надкр.ылляў, якія яйцападобна закруглены. Нявер- 
ны рысунак і ў С. Calwers (1893), у якога ён нарысован 
з зусім паралельнымі надкрыллямі з вельмі завостранымі 
вугламі і неіснуючымі шасцю плямамі і двума палосамі 
на пярэднегрудзях. Няверна паказана і галаватрубка. 
Акрамя таго, увесь жук на яго рысунку афарбаваны ў 
рыжы колер. Нажаль, гэта запазычана ў Кальверса 
Г. Г. Якабсонам (1913). Таксама зусім нічога агульнага не

1 Паводле паведамленняў праф. М. С. Гілярава.
2 Паводле паведамленняў праф. К. В. Арнольдзі.

мае з S. griseus i рысунак I. Васільева (1933), дзе над- 
крыллі ў S. griseus як формай, так і рысункам больш на- 
гадваюць S. crinitus, праўда, пры адсутнасці шчацінак. 
Пярэднегрудзі шарападобныя, чаго ніколі не бывае, з 
неіснуючым рысункам на іх у выглядзе двух вялікіх 
круглых чорных плям па іх пярэднему краю і з трыма 
ўздоўжнымі палоскамі, якія даходзяць да палавіны пя- 
рэднегрудкі. Няверна паказаны галаватрубка і вочы.

Вельмі схематычна і не зусім правільна паказан лу- 
бінавы слонік і ў вызначальных табліцах Л. Обера 
(Auber, 1947). Шёнгер (Schoenherr, 1840) разглядае 
S. griseus як рознавіднасць S. gressorius F. I. Уолтон 
(Walton, 1846), падзяляючы род Sitona на тры групы ў 
залежнасці ад ступені выпукласці вачэй, у трэцяй групе 
з вельмі выпуклымі вачыма прыводзіць S. grisea F. 
( = griseus F.). На яго думку, S. griseus F. i S. gressori­
us F.—сінонімы, іаксама як Curculio fuscus Marsch. i 
Cur. trisulcus Kirby. K. Андэрсен-жа з гэтым не згодзен 

і абодва гэтыя віды раз- 
глядае як самастойныя 
(Andersen, 1937).

Імаго. Жук S. griseus— 
самы буйны з усіх відаў 
Sitona, існуючых у СССР, 
даўжыня яго ад 6 да 9 мм 
(рыс. 8). Буйнейшы за 
яго з гэтага роду толькі 
S. gressorius F. (даЮмм). 
Усё цела жука пакрыта 
лусачкамі, якія ёсць нават 
насківіцах (што характэр- 
на для роду Sitona). На 
надкрыллях лусачкі круг- 
лыя, а на брушным баку 
пераважаюць авальныя. 
Акрамя таго, надкрыллі 
пакрыты дробнымі прыля- 
гаючымі шчацінкамі, якія 
лепш відаць пры разгля- 
данні жука ў профіль (пры

Рыс. 8. S. griseus (арыг. рыс.).

павелічэнні 4/4, лепш 4X10). Афарбоўка жука зале- 
жыць ад колеру лусачак, якія звычайна на брушным ба- 
ку серабрыстыя, а на надкрыллях часцей за ўсё шэрыя,

прычым на 2,5—3 прамежках барознак надкрылляў па 
абодва бакі ад шва крыху святлейшыя, як і на сярэдзін- 
най частцы пярэднеспінкі. Сустракаюцца формы цёмна- 
карычневыя і скрозь дымчатыя. Характэрная адметная 
адзнака віду—зоркападобнае размяшчэнне на шчытку 
прадаўгаватых лусачак, якія заўсёды светлыя. Пяты ад 
шва прамежак бароздкі на вяршыні мае невялікі, але 
яўны бугарок. Вочы вельмі выпуклыя. Тазікавыя ўпадзі- 
ны пярэдняй пары ног даходзяць да перацяжкі пярэдне- 
грудзі (асноўнае адрозненне ад S. gressorius). Галава- 
трубка з двума прадоўжнымі кілямі, Пунктыроўка пра- 
межкаў бароздак надкрылляў вельмі грубая, добра 
відаць пры зняцці лусачак. На сцёгнах другой і трэцяй 
пары ног ёсць звонку светлыя плямы.

Асабліва неабходна спыніцца на наяўнасці ў жукоў 
S. griseps, як і ў астатніх відаў Sitona, прысосак на на-

Рыс. 9. Лапка S. griseus: а—прысоска (арыг. мікрафота).

гах. На першым і другім членіках лапак яны слаба раз- 
віты (хоць на другім крыху лепш), на трэцім двухлопас- 
ным членіку прыссскі добра развіты. Кожная з іх скла- 
даецца з шчацінкападобных галоўчатых валаскоў і пры

перапаўзанні жука выдзяляе ліпкую вадкасць (рыс. 9). 
Дзякуючы гэты.м прысоскам жукі добра поўзаюць па 
любых паверхнях, у тым ліку і па вертыкальнаму шклу.

Крыллі як у самак, так і самцоў добра развіты 
(рыс. 10); указанне А. П. Белізіна (1940) на адсутнасць 
у Sitona крылляў не адпавядае сапраўднасці.

Рыс. 10. Крыло S. gnseus (арыг. рыс.).

Самкі адрозніваюцца ад самцоў размерамі (самец 
драбнейшы) і будовай апошняга стэрніта брушка. У ад- 
розненне ад самкі ў самца з брушнога боку добра відаць 
пігідый (рыс. 11).

₽ o'

Рыс. 11. Знешнія адзнакі самкі Рыс. 12. Яйкі S. gri eus (арыг.
і самца S. griseus. У самца мікрафота).

відаць пігідый (арыг.).

Яйцо. Яйкі S. griseus авальныя. Даўжьшя іх 0,72— 
0,79 мм, шырыня 0,64 мм (рыс. 12). Спачатку яны ліп- 
кія, але хутка высыхаюць. Непасрэдна пасля адкладання

яйкі светлыя, малочнага колеру, на другі дзень яны ро- 
бяцца шэрымі, а яшчэ праз дзень—зусім чорнымі з фія- 
летавым адценнем. Яйкі гладкія і вельмі бліскучыя, што 
v пэўнай меры спрыяе адлюстраванню сонечных прамен- 
няў і ахоўвае ад перагравання і высыхання. Характэрнай 
з’яўляецца наяўнасць з боку, звернутага да паверхні 
глебы, прадоўжанай увагнутасці, якая паяўляецца ў хут- 
кім часе пасля адкладкі яек і надае ім устойлівае стано- 
вішча на субстраце.

Лічынка (рыс. 13 і 14). Вышаўшая з яйка лічынка мае 
даўжыню 1,31 —1,20 мм, шырыню 0,37—0,23 мм. Дарос- 
лая-ж лічынка дасягае 8—9 мм. Лічынка белая, бязно- 
гая (як і ўсе лічынкі доўганосікаў), мае С-падобную 
форму. Цела яе складаецца з 12 сегментаў. Галава свет- 
ла-бурая. Усё цела пакрыта мяккімі валаскамі, даўжыня 
якіх большая ў маладых лічынак.

Рыс. 13. Лічынка S. griseus (арыг. рыс.): а—лічынка, б—га- 
лава, в—мандзібула маладой лічынкі, г-мандзібула дарослай 

лічынкі. д—анальны сегмент.

Кукалка (рыс. 15). Даўжыня кукалкі 7—8 мм. Спа- 
чатку яна малочнага колеру, але з цягам часу жаўцее і 
набывае светла-пясочны, а затым і шэраваты колер.

55



Рыс. 14. Выхад лічынак з яек.

Рыс. 15. Кукалка S. griseus: а—са спіннога боку (арыг. мікра- 
фота), б-з брушнога боку (арыг. рыс.).

Лубінавы слонік і яго кармавыя сувязі. У Беларусі 
намі выяўлена 12 відаў клубяньковых доўганосікаў. Гэта 
S. griseus F. (лубінавы слонік), S. crinitus Hbst. (шчаці- 
ністы слонік), S. lineatus L. (паласаты слонік), S. tibia­
lis Hbst. (ракітнікавы слонік), S. suturalis Stph. (гаро- 
хавы слонік), S. puncticollis Stph., S. fl'avescens Mrsh.,

S. callosus Gyll. (эспарцэтавы слонік), S. sulcifrons Thnb. 
(канюшынавы слонік), S. humeralis Stph. (люцэрнавы 
слонік), S. hispidulus F. (жоўтаногі клубяньковы слонік), 
S. cylindricollis Fahr, (вузкалобы слонік). 3 ix толькі 
S. humeral'is Stph. не знойдзен на лубіне.

Такім чынам, лубін пашкоджваюць 11 відаў Sitona. 
3 іх пераважаючымі з’яўляюцца S. griseus, S. crinitus 
і S. lineatus, а астатнія віды прадстаўлены на лубіне 
адзінкавымі экземплярамі.

Для вывучэння кармавых сувязей Sitona вялося на- 
зіранне над наборам бабовых раслін як у прыродных 
умовах, так і ў лабараторных. Для назіранняў быў вы- 
карыстан гадавальнік раслін Батанічнага саду АН БССР. 
Лубінавы слонік у прыродных умовах пры адначасовай 
наяўнасці рада бабовых раслін выбірае выключна лубін. 
У лабараторных умовах назіраецца тое-ж самае, але пры 
адсутнасці лубіну слонік у першую чаргу пачынае жы- 
віцца ракітнікам (Cytisus), жоўтазелем (Genista) або 
баркуном (Melil’otus). Калі няма гэтых раслін, жывіцца 
і некаторымі іншымі, але менш ахвотна.

Лубінавага слоніка можна разглядаць як алігафага— 
спецыфічнага шкодніка лубіну, чаго нельга сказаць аб 
астатніх відах клубяньковых доўганосікаў, якія шкодзяць 
лубіну, бо яны жывяцца і многімі іншымі бабовымі рас- 
лінамі (табл. 8).

Лубінавы слонік жывіцца як безалкалоіднымі, так і 
алкалоіднымі сартамі лубіну, прычым вузкалісты лубін 
лепш любіць, чым жоўты, незалежна ёсць ці няма ў ім 
алкалоіда. Думка, што безалкалоідныя сарты лубіну па- 
шкоджваюцца мацней, чым горкія (Васільеў, 1936; Су- 
гак, 1938), памылковая.

Я. Н. Свірскі (1940) гаворыць, што алкалоіды з’яў- 
ляюцца ахоўным сродкам расліны супраць шкоднікаў. 
Тлі сапраўды не сустракаюцца на алкалоідных формах 
лубіну, але яны не адзіныя праДстаўнікі шкоднай энта- 
мафауны лубіну.

У процілегласць драцянікам, растковым мухам, соўцы- 
гаме і інш., якія ў аднолькавай ступені пашкоджваюць усе 
формы лубіну, S. griseus выбірае вузкалісты лубін, г. зн. 
пэўны від роду Lupinus, але не ступень алкалоіднасці. 
Напрыклад, у 1948 г. на тэрыторыі в. Сляпянкі Мінсікага 
раёна быў пасеян лубін горкі (вузкалісты) і кармавы 
(жоўты). Пасевы іх чаргаваліся ў выглядзе вузкіх доўгіх

T a б л і ц a 8
Доўганосікі р. Sitona, якія пашкоджваюць лубін, 

і іх кармавыя расліны

Расліны S. griseus S. crinitus S. lineatus

Лубін + +
Люцэрна + пры адсутнасці лубіну + 4-
Віка + нязначна
Ракітнік + пры адсутнасці лубіну +
Melilotus +
Genista +
Эспарцэт + неахвотна -1_
Сырадэля — + 4-
I арох — -L —і—
Пялюшка — + +
Соя —
Lotus —
Арахіс — -L
Нут — +
Пажытнік — +
Канюшына — + +
Боб — +
Чына — + +
Astragalus — + +

3 а ў в а г а: +жывіцца, —не жывіцца.

дзялянак (2X36 м). Нягледзячы на тое, што былі ўсе 
магчымасці для свабоднага пераходу шкоднікаў з дзя- 
лянкі на дзялянку, аказалася, што лубінавы доўганосік 
у асноўным на ўсіх чатырох паўторнасцях выбіраў горкі 
вузкалісты лубін (табл. 9 і рыс. 16).

Гэта-ж пацвердзілася і летам 1951 г. У гаспадарцы 
«Бараўляны» быў пасеян вузкалісты горкі лубін (сорт 
мясцовы) у сумесі з жоўтым горкім і жоўтым безалка- 
лоідным. У вялікай ступені пашкоджан быў толькі вуз- 
калісты горкі лубін (на 100%), ад лісцяў якога засталіся 
адны жылкі. Жоўты-ж лубін, як горкі, так і кармавы, 
аказаўся амаль не кранутым (рыс. 17). Падобная карці- 
на назіралася ў тым-жа годзе на тэрыторыі Батанічнага 
саду АН БССР і селекцыйнай станцыі «Зазер’е» Рудзен- 
скага раёна, дзе горкі і малаалкалоідны сарты вузкалі- 
стага лубіну былі таксама вельмі пашкоджаны, а на су- 
седніх дзялянках жоўты безалкалоідны і іншыя амаль не 
крануты (табл. 11). Ва ўсіх выпадках асноўным перава-

T a б л 1 ц a 9
Размеркаванне Sitona на кармавым і горкім лубінах

Лубін
S. griseus S. crinitus і іншыя 

віды Sitona

у абсалютных 
лічбах у »* у абсалютных 

лічбах у %

Жоўты кармавы 51 23,83 152 83,06

Вузкалісты горкі 163 76,17 31 16,94

Разам 214 100 183 100

Рыс. 16. Дынаміка колькасці Sitona (Сляпянка, 1948): 1—S. 
griseus, 2—іншыя віды.

жаючым шкоднікам на вузкалістым лубіне быў лубінавы 
слонік. У рабоце Ф. Ю. Гельцер, Н. Д. Манжалей (1948) 
таксама адзначана значнае пашкоджанне доўганосікам 
лісточкаў вузкалістага лубіну і ў меншай ступені жоўта- 
га лубіну.

Неабходна адзначыць, што пры заражанасці ўчастка 
лубінавым слонікам ён пры адсутнасці вузкалістага можа

Рыс. 17. Расліны лубіну з аднаго гнязда, пашкоджаныя S. 
griseus: а—вузкалісты, б—жоўты кармавы.

ў такой-жа ступені паядаць і жоўты кармавы лубін. Так, 
у 1946 г. у Батанічным садз.е АН БССР жоўты кармавы 
лубін быў пасеян на заражаным S. griseus участку, дзе 
ў папярэдняе лета рос лубіні. У выніку аказалася, што 
лубінавы слонік на 100% пашкодзіў расліны, а яго 
шчыльнасць дасягала 8—10 экз. на 1 м2 у процілег- 
ласць S. crinitus і іншым відам Sitona, якіх было 3—4 
на 1 м2.

Астатнія 10 відаў Sitona жывяцца выключна безал- 
калоіднымі сартамі лубіну. 3 табліцы 9 відаць, што на

кармавым жоўтым лубіне жукоў S. crinitus і іншых ві- 
даў Sitona было 83,06%, а на вузкалістым горкім—16,94%, 
ды і тыя, відавочна, былі выпадковымі, бо алкалоідным 
лубінам яны не жывяцца. Аб гэтым-жа сведчыць і пазйў 
1952 г. (Бараўляны) на ўчастку з-пад сырадэлі, заража- 
най S. crinitus, з адсутнасцю S. griseus. Даныя ўліку на 
гэтым участку гавораць, што S. crinitus аддавалі пера- 
вагу жоўтым кармавым лубінам. На ўсіх чатырох паў- 
торнасцях жоўтага кармавога лубіну, які чаіргаваўся з 
вузкалістым горкім, была вялікая пашкоджанасць раслін 
S. crinitus (83,92%) у параўнанні з вузкалістым (2,77%)

Т а б л і ц a 10
Пашкоджваемасць S. crinitus раслін лубіну ў %

(табл. 10).

Паўторнасць дзялянак Кармавы жоўты Вузкалісты

1 70,0 0,0
2 90,3 6.3
3 80,7 0,98
4 94,7 3,8

Сярэдняя на дзялянку 83,9 2,77

S. crinitus і S. 1'ineatus у лабараторных умовах зусім 
не жывіліся. алкалоідным лубінам, калі-ж праз тыдзень 
ім далі безалкалоідны лубін, то яны адразу пачалі зні- 
шчаць яго. Гэтыя віды сітонаў жывяцца і іншымі бабо- 
вымі культурамі (гарох, люцэрна і інш.), у сувязі з чым 
яны менш небяспечны для лубіну ў параўнанні з лубіна- 
вым слонікам. Акрамя таго, па нашых лабараторных на- 
зіраннях, S. griseus паядае лісцяў у некалькі разоў больш 
у параўнанні з S. crinitus у адзін і той-жа час. Калі 
S. griseus на працягу 12 гадз. з’еў 83,3%, to S. crini­
tus—усяго толькі 16,7% ад агульнай з’едзенай ліставой 
паверхні лубіну.

Такім чынам, пры ацэнцы пашкоджваемасці лубіну 
клубяньковымі доўганосікамі трэба ўлічваць не алкало- 
іднасць расліны, а прыналежнасць яе да пэўнага бата- 
нічнага віду і наяўніасць на пасевах не наогул сітонаў, a 
пэўнага віду—S. griseus. У пацверджанне гэтага падаем 
спіс абследаваных намі сартоў лубіну, на пасевах якіх 
былі S. griseus, а іншыя віды амаль адсутнічалі. У вы- 
ніку жоўты лубін, як кармавы (АБ 2261, Вейка, № 6,

№ 15), так і горкі (сорт Дружны), аказаўся не пашко- 
джаным S. griseus. Нязначна пашкоджан быў і сорт 
Сняжышка (белы лубін). Пашкоджанасць лісцяў яго 
складала толькі долі працэнта. Іншыя сарты лубіну, якія 
адносяцца да іншых відаў, у той ці іншай ступені па- 
шкоджваў лубінавы слонік (табл. 11).

Т а б л і’ц a 11
Сортавыпрабаванне лубіну на ўстойлівасць яго да 

пашкоджанняў S. griseus

Сорт лубіну | Пашкоджанасць

Albococcineus .......
Дробназярністы ....
№ 3'9 (вузкалісты горкі) . . . . . + моцна
Сняжынка (белы лубін) + вельмі слаба
Мутабіліс .......
Вузкалісты горкі мясцовы .
Вейка (жоўты кармавы лубін) .... —
Вузкалісты горкі ружовы Ьеняконьскі
Белазёрны (вузкалісты) 4- моцна
№ к-7 (вузкалісты горкі)
№ 183 Косаўскай досл. ст. (вузкалісты) 4- моцна
Ружовы ранні (гібрыд). .... + моцна
№ 6 жоўты кармавы . —
№ 8 вузкалісты сіні безалкалоідны 4-
№ 155 вузкалісты белы безалкалоідны +
№15 жоўты кармавы ... —
Поўночны (горкі) ..... —
Дружны (горкі жоўты).
Пількай (малаалкалоідны) ..... +
№ 62 (Беняконьскі малаалкалоідны) .
№ 211 (Бенякі'ньскі малаалкалоідны) . 4-
Шматгадовы горкі .....
Шматгадовы кармавы. .....

4- моцна
4- моцна

№ 484 (вузкалісты горкі) ..... 4- моцна
№ 335 (Беняконьскі горкі вузкалісты) 4- моцна
„Мужынок" (вузкалісты горкі) .
Пулаўскага (вузкалісты горкі) .... 4- моцна
№ 3 (малаалкалоідны). ..... —
Вузкалісты кармавы Беняконьскі. 4- моцна
Жоўты кармавы АБ 2261 —
Вузкалісты кармавы № 2 . 4- моцна
Жоўты кармавы № 1 ... . —
№ 74 (белы горкі) +
№ 95 (белы горкі) ......
„Баец“ (жоўты кармавы) .... —
L. insignis ........
L. Barker! ...... 4-
L. ornatus ........ _L

Заўвага: + пашкоджан, — непашкоджан.

Страты ад S. griseus вялікія. Жукі пашкоджваюць 
лісці, а іх лічынкі—клубянькі, ад якіх застаюцца адны 
абалонкі (рыс. 18). Іншы раз колькасць S. griseus на 
лубіне дасягае велізарных размераў. Напрыклад, у 
1951 г. на ўчастку шматгадовага кармавога лубіну на- 
лічвалася ад 71 да 103 жукоў на адну расліну (Бараў- 
ляны, улік 8.VIII).

Рыс. 18. Пашкоджаныя і не пашкоджаныя жукамі S. griseus, 
лісці шматгадовага лубіну.

Разгледзім уплыў пашкоджанняў, нанесеных S. gri­
seus на ўраджай лубіну. 16 мая 1951 г. на доследнай 
станцыі «Бараўляны» на двух участках быў пасеян горкі 
вузкалісты лубін (мясцовы). Размер аднаго ўчастка 
0,08 га, другога—0,7 га. Папярэднік—авёс на абодвух 
участках, аднолькавы фон угнаеніняў (Р45К45), адна і 
тая-ж глеба Б Участкі былі падзелены пасевам жыта 
шырынёй 50 м. Такім чынам, былі ўсе ўмовы для атры- 
мання аднолькавага ўраджаю, але рэзкая розніца ў 
колькасці лубінавага слоніка на ўчастках вырашыла лёс

1 Дзярнова-падзолістая на лёгкім пылавата-пясчаным суглінку 
падсцілаемым на глыбіні 0,5 м буйным зярністым пяском.

ураджаю па-рознаму (табл. 12 і рыс. 19). Калі на непа- 
шкоджаным участку ўраджай складаў 137,82 ц/га, то на 
пашкоджаным S. griseus—44,66 ц/га, што складае 32,4% 
ад першага ўчастка.

Т а б л і ц a 12
Уплыў пашкоджанняў S. griseus на ўраджай лубіну

Участак

Колькасць 
жукоў a to

ГО =5

Ураджай зялё- 
най масы % шкода- 

носнасціу ка-.1на1м2
ШЭННІ і У Ц/ га У %

Непашкоджаны .
Пашкоджаны . .

0 1,66
83 .16,33

29
345

137,82
44,66

100
32,4

0
67,6

Рыс. 19. Вузкалісты горкі лубін. не пашкоджаны 
і пашк оджаны лубінавым слонікам (у снапах па 

50 раслін).

Такім чынам, луб'інавы слонік—спецыфічны шкоднік 
лубіну і пры заражэнні ім пасеваў наносіць вялікія 
страты ўраджаю.

Зімоўка жукоў S. griseus. Новае пакаленне жукоў 
S. griseus, якое паяўляецца ў канцы ліпеня—пачатку жніў- 
ня, у год выхаду з кукалак яек не адкладвае і ў непола- 
васпелым стане ідзе на зімоўку. Такім чынам, думка 
К. Andersen (1937), што маладыя жукі S. griseus у год 
выхаду з кукалак становяцца полаваспелымі і пачы- 
наюць адкладванне яек, якое прадаўжаецца і вясной, 
нашымі даследаваннямі не пацвердзілася.

У сувязі з тым, што ўборка ўраджаю аднагадовага 
лубіну (вузкалісты, жоўты і інш.) адбываецца ў другой 
палавіне жніўня, на месцах пасеваў аднагадовага лубіну 
ствараюцца неспірыяльныя ўмовы для існавання жукоў, 
якія на зімоўку адыходзяць толькі з надыходам зама- 
разкаў (сярэдзіна—канец кастрычніка). Перад адыходам 
на зімоўку жукам патрэбна ўзмоцненае жыўленне. Чым 
больш разаўецца ў жука тлушчавае цела, тым лягчэй 
яму перазімаваць (зімуе на паверхні глебы). Таму пры 
асенне-веснавым абследаванні глебы для выяўлення месц 
зімоўкі і стану зімуючага шкодніка на ўчастках з-пад 
аднагадовага лубіну сітона не аказваецца, калі не лічыць 
адзінкавых экземпляраў, якія засталіся выпадкова 
(табл. 13).

3 літаратуры па клубяньковых доўганосіках вядома, 
што ўсе сітоны зімуюць толькі на ўчастках шматгадовых 
бабовых культур, дзе яны жывяцца з восені да надыходу 
замаразкаў. Розніца толькі ў прыстасаванасці віду да той 
ці іншай бабовай расліны (Грэбнер, 1856; Дабрадзееў, 
1915; Гросгейм, 1928; Селаўры і Пілюгіна, 1930; Кола- 
бава, 1950; Пятруха, 1949; Алімджанаў, 1951 і інш.). 
Каб знайсці тыя шматгадовыя бабовыя, на якіх лубіна- 
вы слонік жывіцца пасля ўборкі аднагадовага лубіну і 
дзе ён застаецца зімаваць, мы правялі выпрабаванне 
шматгадовых бабовых раслін, у тым ліку дзікіх траў і 
пустазелля, на паяданне іх S. griseus (канюшына, мы- 
шыны гарошак, люцэрна, чына, ракітнік, баркун, жоўта- 
зель і інш.) з адначасовым выяўленнем яго знаходжання 
на гэтых раслінах у прыродных умовах і ўзяццем у асен- 
не-вясенні перыяд глебавых проб на такіх месцах. Выдат- 
най прыроднай лабараторыяй паслужыў Батанічны сад 
АН БССР, дзе на адной і той-жа тэрыторыі непадалёку

адна ад другой знаходзіліся ўсе неабходныя бабовыя 
расліны (уключаючы і лубін) і дзе была прадастаўлена 
поўная магчымасць свабоднага пераходу S. griseus з 
адной расліны на другую.

Як ужо адзначалася, лубінавы слонік пры адсутнасці 
лубіну выбірае ракітнік, баркун і жоўтазель, у сувязі з 
чым на іх і была звернута ўвага пры вывучэнні месц зі- 
моўкі.

Пры асеннім і веснавым абследаваннях шматгадовых 
бабовых раслін аказалася, што асноўная .маса жукоў 
канцэнтруецца ў гэтыя перыяды на шматгадовым лубіне 
як у культурных пасевах, так і ў яго зарасніках у лесе і 
на ўзлесках, якія ў Беларусі сустракаюцца часта 
(табл. 13) Ч

Трэба адзначыць, што на пасевах лубіну блізка каля 
лесу жукі канцэнтруюцца ў асноўным на прылягаючых 
да яго ўчастках. Цікава адзначыць выпадак мінулага 
стагоддзя, калі S. griseus палічылі за ляснога жука, які 
з паяўленнем усходаў аднагадовага лубіну пераходзіць 
на яго (Karsch, 1884).

Улік лубінавага слоніка на палях лубінавых севазва- 
ротаў (табл. 14) паказаў, што і ў палях севазваротаў 
доўганосік зімуе на шматгадовым лубіне 2 і толькі ў ня- 
значнай колькасці на ўчастках з-пад вузкалістага лубіну. 
На апошнім ён сустракаўся ў месцах дрэнна заараных 
раслін, якія былі яшчэ зялёныя, бо лубін сеялі пасля 
ўборкі азімага жыта — пажніўны лубін 3 (севазварот II, 
1951 г.). На ўчастках-жа з-пад лубіну, незалежна ад яго 
віду, пасля заворвання якога (прыблізна праз тры ты- 
дні) сеюць азімае жыта, лубінавага слоніка зусім не за- 
стаецца, бо асноўная маса жукоў гіне, а адзінкавыя ўца- 
леўшыя эхземпляры адыходзяць у пошуках ежы (сеза- 
зварот I, 1951 —1952 гг.).

Такім чынам, асноўным месцам зімоўкі лубінавага 
слоніка з’яўляецца шматгадовы лубін, а пры адсутнасці 
яго—ракітнік (Cytisus L.), баркун (Melilotus Juss.) і 
жоўтазель (Genista L.). Перазімоўваюць жукі каля да- 
ных раслін як на паверхні глебы, так і ў яе шчылінах, 
пад камячкамі зямлі, апаўшым лісцем і іншым смеццем,

1 Пры ўліку праглядалася па 10 проб, кожная ў 1 м2.
2 Падсеўны лубін, які засіаўся на другі год у выг.іядзе зялё- 

нага папару.
3 Пажніўны лубін быў заараны з восені.

іншы раз залазяць і ў глебу на глыбіню да 3 см. Акрамя 
таго, у S. griseus назіраюцца вясеннія міграцыі з шмат- 
гадовых бабовых раслін на аднагадовы лубін, а ўво- 
■сень—з аднагадовага лубіну на шматгадовыя бабовыя.

У 1933 г. упершыню I. Васільеў апісвае ў агульных 
рысах жыццё лубінавага слоніка. Неўзабаве ў Германіі 
выходзіць артыкул К. Андэрсена (1937), у якім асноў- 
ная ўвага ўдзяляецца вывучэнню колькасці адкладае- 
мых самкай яек і іх развіццю пры розных тэмпературах. 
Вільготнасць н< ўлічвалася. Але біялогія S. griseus 
засталася нявывучанай К- Андэрсенам нават для Гер- 
маніі, бо работа праводзілася пры канстантных тэмпе- 
ратурах у політэрмастаце, у адрыве ад прыродных умоў 
існавання і развіцця насякомага. Акрамя таго, у гэтай 
адзінай рабоце, прысвечанай S. griseus, зусім не раз- 
глядаецца пытанне барацьбы з гэтым шкоднікам.

Яйцакладка. Лубінавы слонік выходзіць з зімоўкі за- 
доўга да паяўлення першых усходаў аднагадовага лубі- 
ну, якія звычайна бываюць у канцы першай дэкады мая 
(пры сяўбе 25—25 красавіка). Першыя экземпляры жу- 
коў, якія выйшлі з зімоўкі, намі адзначаны для Мінскай 
вобласці ў першай палавіне красавіка (11.IV 1950 г., 
4.IV 1951 г., 8.IV 1952 г.).

Спачатку лубінавы слонік жывіцца ў месцах зімоўкі 
(шматгадовы лубін, ракітнік, жоўтазель, баркун), з па- 
яўленнем-жа першых усходаў аднагадовага лубіну пера- 
сяляецца на яго. Пасля дадатковага жыўлення жукі 
спарваюцца і самкі пачынаюць адкладваць яйкі ў мес- 
цах, дзе ірастуць кармавыя расліны. Дадатковае жыўлен- 
не мае вялікае значэнне для яйцакладкі. Самкі, якія жы- 
еіліся, адклалі ад 3 да 15 яек, а якія не жывіліся, ?а 
той-жа перыяд (5 дзён) зусім не адклалі яек (табл. 15).

Жукі жывяцца больш інтэнсіўна ў засушлівую пару 
года, калі неабходную арганізму вільгаць атрымліваюць 
за кошт соку лісцяў. Прывядзем просты, але вельмі на- 
глядны дослед. У два эксікатары было пасаджана па 
10 жукоў S. griseus. У адным з іх была створана вільгот- 
ная атмасфера (на дно наліта вада), а ў другім—сухая 
(пакладзен СаС12). Пры праверцы праз суткі аказалася, 
што ў сухой атмасферы жукі з’елі 93,2%, а ў вільготным 
асяроддзі толькі 6,8% агульнай паверхні лісцяў. Гэты

T a б л і ц a 15
Уплыў дадатковага жыўлення ў веснавы перыяд 

на яйцакладку S. griseus (Мінск, 1951)

Самкі, якія не жывіліся Сам КІ, ЯІ<ія жывіліся

№
колькасць адкладзе- 

ных яек №
колькасць адкладзе- 

ных яек

са.мкі >
ю СО

> > самкі 4 ю ю
т—<

00Т-Н

1 0 0 0 0 0 1 0 0 0 1 4
2 0 0 0 0 0 2 0 0 2 0 1
3 0 0 0 0 0 3 0 0 2 1 1
4 0 0 0 0 0 4 0 0 0 1 8
5 0 0 0 0 0 5 0 0 0 2 8
6 0 0 0 0 0 6 0 0 4 7 4

Усяго 0 0 0 0 0 Усяго 0 0 8 12 26

дослед дазваляе сказаць, што ў засушлівыя гады шко- 
даноснасць жукоў значна ўзрастае.

У перыяд яйцакладкі 'назіраецца шматразовае спар- 
ванне жукоў, але нельга лічыць, як пісаў Н. А. Гросгейм 
(1928), што для нармальнага ходу яйцакладкі Sitona 
неабходны паўторныя і шматлікія капуляцыі. Адносна 
S. griseus гэта не' пацвердзілася. Напрыклад, 5 самак 
S. griseus былі ізаляваны ад самцоў 19 мая 1953 г.; пры 
праверцы праз тыдзень аказалася, што ўсе яны адклалі 
яйкі. У залежнасці ад індывідуальных асаблівасцей жука 
колькасць адкладзеных яек хісталася ад 6 да 49. He па- 
цвердзілася заключэнне Н. А. Гросгейма і пры работах 
Р. А. Алімджанава (1951), які адзначае нармальную 
яйцакладку без самцоў для S. cylindricollis.

У Мінскай вобласці яйцакладка S. griseus пачынаец- 
ца ў сярэдзіне мая. Так, у 1951 г. яе пачатак адзначан 
16 мая, а масавая—18 мая; у 1952 г. першая яйцакладка 
зарэгістравана 14 мая (пры ўскрыцці жукоў паспеўшыя 
яйкі знойдзены 5 мая), масавая-ж яйцакладка ў сувязі з 
неспрыяльнымі метэаралагічнымі ўмовамі (больш халод- 
нае надвор’е) адцягнулася да 5—6 чэрвеня (рыс. 20).

70



19
5 I

r



Перыяд яйцакладкі вельмі расцягнуты. Яна пачына- 
ецца з сярэдзіны мая і цягнецца да канца ліпеня, а ў 
асобных выпадках назіраецца і ў першых чыслах жніўня. 
Канец яйцакладкі супадае са з’яўленнем жукоў новага 
пакалення і гібеллю старога. Гэта пацвердзілася пара- 
лельнымі ўскрыццямі самак, узятых з прыроды (табл. 16)

Т а б л і ц a 16
Дынаміка паспявання яек у самак S. griseus

1951 г. 1952 г.

Дата 
ўскрыцця 

самак
Стан яечнікаў

Дата 
ўскрыцця 

самак

Стан 
яечнікаў

7.IV Яек няма 23. IV яек няма
13.IV Яйкі пачынаюць развівацца 30. IV яек няма
24.IV Яйкі амаль развітыя 5.V 5 яек
14.V 4 яйкі паспеўшыя 8 V 0-7 „
26. V 12—15 яек паспеўшых 11.V 0-16 ,
31.V 0—11 яек 28. V 4-12 ,

1.VI 7-13 . 7.VI 0-6 ,
20.VI 12-43 , 9.VI 0-11 ,
23. VI 1-15 , 14.VI 3-9 „
29. VI 2 . 20. VI 0-11 ,
7.V1I 0-7 „ 28.VI 4-7 „

14.VII 0-8 , 2.V1I 0-12 ,
17.VI1 0-7 „ 11.VII 0-8 .
2.VII1 2 . 15.VII 0-21 „

24.VII 0-7 .
29.VII 1-16 .
2.VIII 0-7 „

1
6.VJI1 0-2 „

Такім чынам, яйцакладка ў S. griseus назіраецца з 
сярэдзіны мая і да канца ліпеня.

Самка адкладае ад 1 да 18 яек за адзін раз на па- 
верхню зямлі або на лісці лубіну. Спачатку яйкі ліпкія, 
але хутка падсыхаюць і скочваюцца з лісцяў на зямлю.

Паколькі жукі звычайна знаходзяцца каля расліны, 
ля якой жывяцца, ноч праводзяць галоўным чынам у 
шчылінах зямлі каля прыкаранёвай разеткі лубіну, a 
яйцакладка бывае пераважна ноччу, то адкладваемыя 
самкай яйкі знаходзяцца пераважна каля самай рас- 
ліны. У залежнасці ад індывідуальных асаблівасцей 
самкі вельмі хістаецца як тэрмін пачатку яйцакладкі, 
так і колькасць адкладаемых ёю яек.

Пры даследаваннях 1951—1952 гг. намі ўстаноўлена, 
што пладавітасць S. griseus даходзіць да 227 яек. Але 
бываюць самкі, якія, нягледзячы на працяглае жыццё, 
пры іншых. аднолькавых умовах адкладаюць ад 1 да 
3 яек, a то і зусім не адкладаюць (табл. 17).

К. Андэрсен (1937) атрымаў для S. griseus некалькі 
меншую яйцапрадукцыю. Максімальная аднаразовая 
кладка даходзіла да 16 яек, а агульная колькасць — 
да 100. Параўноўваючы яйцакладку S. griseus з іншымі 
відамі Sitona, відаць, што гэты від адкладвае многа 
менш яек, чым іншыя віды. Напрыклад, калі для S.'gri­
seus максімальная адначасовая кладка складае 18 яек 
(па нашых даных), то для S. cylindricol'lis—47 (Алім- 
джанаў, 1951), для S. gressorius—80, а для S. lineatus— 
92 яйкі (Andersen, 1937). Але затое выхад лічынак з 
яек у S. griseus складае значна большы працэнт, чым у 
іншых відаў Sitona.

Неабходна адзначыць, што колькасць адкладваемых 
яек залежыць не толькі ад індывідуальных асаблівасцей 
самкі, але і ад якасці ежы. Пры кармленні жукоў лубі- 
навага слоніка шматгадовым лубінам максімальная 
колькасць адкладзеных самкай яек была 141, а ў агуль- 
ным падліку 9 самак адклалі 274 яйкі, што ў сярэднім 
складае 30,4 яйка на самку. Пры кармленні-ж жукоў 
вузкалістым лубінам яйцакладка самак павялічылася. 
Максімальная колькасць адкладзеных самкай яек скла- 
дала 227, a 10 паддоследных самак адклалі 657 яек, 
г. зн. у сярэднім самка адкладала 65,7 яйка за сезон. 
іКалі пры кармленні шматгадовым лубінам сярэдні тэр- 
міні яйцакладкі 17 дзён, то пры кармленні вузкалістым— 
34 дні. Такія-ж суадносіны назіраліся і ў працягласці 
жыцця. На шматгадовым лубіне самкі жылі 8—67 дзён 
(у сярэднім 26,4 дня), а на вузкалістым—76—125 дзён 
(у сярэднім 84 дні) (табл. 17 і рыс. 21).

T a б л i u, a 17
Яйцапрадукцыя самак S. griseus

Дата 
закладкі 
доследу 

і кармавая 
Iасліна

2

Яйцакладка
3 X 
— я
X С2
^ 2

5 х

u £ х
5 К
15 5

3
S
2

с<3

cd

стз
5

5

? *

CD 
r< 05 
cd 
- 3S 
9 33 
5 s 

£ 3

c * 

a § 

CD J 
K cd 
J c 

5'5пачатак канец 5

cd

14.V 17.V 7.VII 51 _ 141
Шматгадо- ‘2 16.V 24.V 8 65 20.VII 11 няма
вы лубін 3 I7.V 24.V 7 12 29. V 10 няма

4 19.V 26.VI 38 48 6.VII 16 няма
5 17.V 22.VI 34 64 20.VI1 38 няма
6 21.V 2I.V 1 8 29.V 4 7
7 18 V I8.V 1 — — 9
8 17.V 24.V 7 67 23.V1I 23 —
9 17.V і 24.V 7 — — 22 —

Разам -- — 154 — 274 —

13.V 1 6.VI 20.VII 44 76 28 VII 126 няма
Вузкалісты ‘2 11.VI 9 VII 28 121 11.1X 10 —

лубін 3 14.V 3 VII 50 79 20. IX 52 —
4 20.V 3.V 11 121 11.IX 3 —
5 5.V1 19.VI1 44 77 29 VII 59
6 17.V 17.V 1 121 11.IX 1
7 — — 0 125 6 VIII 0 няма
8 15.V 16.VII 62 — — 227
9 14.V 17.VI 35 — — 23

10 15.V 16.V11 62 120 11.IX 156 —

Разам — — 337 — 657 —

Уплыў якасці корму на пладавітасць самак пацвяр- 
джае і наступны дослед. У два сасуды з шматгадовым і з 
вузкалістым лубінам (абодва горкія) было адсаджана 
па 10 самак і 10 самцоў (усяго па 20 жукоў) лубінавага 
слоніка. 3 4 па 16.VI на вузкалістым горкім лубіне было 
адкладзена 202 яйкі, а на шматгадовым горкім—114 
(рыс. 22).

Рыс. 21. Працягласць жыцця і яйцапрадукцыя S. griseus у 
залежнасці ад кармавой расліны: 1—вузкалісты лубін, 2— 
шматгадовы лубін; а працягласць жыцця самкі ў днях, б 

працягласць яйцакладкі ў днях, в—коль 
адкладзеных яек.

Павелічэнне працягласці жыцця і яй- 
цакладкі, а таксама колькасці яек, якія 
кладзе самка пры жыўленні вузкалістым 
лубінам у параўнанні з шматгадовым, 
пацвярджае, што S. griseus аддаюць пе- 
равагу вузкалістаму лубіну ў параўнанні 
з астатнімі.

Яйцапрадуктыўнасць таксама знахо- 
дзіцца ў прамой залежнасці ад умоў на- 
двор’я. У 1951 г. максімум яйцакладкі 
назіраўся ў маі, а ў 1952 г.—у чэрвені. 
Розніца ў часе максімальнай яйцакладкі 
тлумачыцца тым, што адносная вільгот- 
насць паветра была ў III дэкадзе краса- 
віка і I дэкадзе мая 1952 г. значна ніжэй 
чым у 1951 г., што затрымала развіццё 
яйцапрадукцыі жукоў, а больш паніжа- 
ная тэмпература паветра ў II дэкадзе 
мая 1952 г. у параўнанні з 1951 г. ад- 
моўна адбілася на паспяванні яек і ад- 
цягнула масавую яйцакладку ў 1952 г. 
да чэрвеня.

Рыс. 22. Пладаві- 
тасць S. griseus у 

залежнасці ад кар- 
мавой расліны (10 
самак): a—нэ вуз- 

калістым лубіне, 
б—на шматгадо- 

вым лубіне.

Гакім чынам, яйцапрадуктыўнасць лубінавага слонііка 
вызначаецца індывідуальнымі асаблівасцямі самак і ўмо- 
вамі іх існавання.

Трэба сказаць, што фактар адноснай вільготнасці 
паветра ў ранні перыяд паспявання яек (III дэкада 
красавіка), калі яшчэ мала зялёнага корму, які кампен- 
суе неабходную для нармальнага развіцця арганізма 
колькасць вільгаці, мае большае значэнне, чым пазней 
пры вялікай колькасці сакавітага корму.

Развіццё яек S. griseus у асноўным цягнецца ад 5 да 
22 24 дзён, у асобных вьшадках—да 41 дня, што зале- 
жыць ад тэмпературы асяроддзя (рыс. 23).

аоклаокіібч 28.V 5.W 17.41 29.VIZVIII4.VII 144 24'J ZVI 28Vi I0VUI7W 
яек 3.VII

Рыс. 23. Працягласць развіцця яек S. griseus у залежнасці 
ад гідратэрмічнага рэжыму: 1—сярэдняя адносная вільготнасць 
паветра ў %, 2—сярэдняя тэмпература паветра, 3—працяг- 

ласць развіцця яек у сутках.

Паколькі яйкі S. griseus маюць даволі шчыльную 
абалонку, то яны мала адчувальны да недахопу вільгаці.

Нягледзячы на тое, што ў працэсе доследу яйкі ляжалі 
на адкрытым падаконніку і падвяргаліся ўздзеянню вет- 
ру і прамых сонечных праменняў *, яны не гінулі і з іх 
нармальна выходзілі лічынкі. Летам 1951 г. выхад лічы- 
нак складаў 83,9% ад агульнай колькасці яек, а ў 
1952 г.—86,4% (табл. 18).

Т а б л і ц a 18
Выхад лічынак S. griseus у залежнасці ад тэмпературы 

і вільготнасці асяроддзя

Гады

Q
о
о

к

»»

“ І

t°C за перыяд 
развіцця яек

Адносная віль- 
готнаспь за перыяд 
развіцця яек у %

CDСХ “X к о X

х
х
a co co 

s s

X 
CO
X

'x ^
—. co

8CD
х 2

к 
.Д х
CO co

X 
co 
X 

• X

1951 318 83.9 19,3 28,0 14,5 78 91 66

1952 551 86,4 17,9 25,0 5,2 62 95 42

У S. cylindricol'lis максімалыны выхад лічынак скла- 
даў 34%, а часам не перавышаў 27% (Алімджанаў, 
1951). Такім чынам, вялікі працэнт выхаду лічынак з яек 
у S. griseus у значнай ступені кампенсуе малую яйца- 
прадукцыю віду.

У процілегласць вільготнасці, да якой яйкі мала адчу- 
вальныя, тэмпература абумоўлівае працягласць развіцця 
іх і час выхаду лічынак. Пры тэмпературы 15,5—16° лі- 
чынкі выхсдзілі з яек на 19—20-ы дзень, а пры 23—24°— 
праз 8—5 дзён. Такім чьгнам, вядучым фактарам у раз- 
віцці яек з’яўляецца тэмпература.

Трэба адзіначыць, што выхад лічынак залежыць і ад 
індывідуальных асаблівасцей яек. Як правіла, выхад лі- 
чынак S. griseus з адкладзеных у адзін час яек пры ад- 
нолькавых умовах расцягнуты. Звычайна разыходжанне 
бывае ад 1 да 8—10 дзён, а ў асобных выпадках—да 
29 дзён (табл. 19) 2. Гэтая розніца ў развіцці назіраецца

1 Яйкі знаходзіліся ў адкрытых бюксах і без увільгатнення,
чым набліжаўся рэжым іх утрымання да прыродных умоў на 
паверхні нагрэтай глебы.

3 Гэтая з'ява прасочана на 902 яйках.

T a б л і ц a 19
Вар'іраванне працягласці развіцця яек S. griseus

Гады
Дата 

яйцакладкі

Працягласць развіцця 
ў днях Разыхо- 

джанні 
ў дняхмінімум максімум

1951 16.V 19 24 5
17.V 17 21 4
18 V 17 24 7
20.V 17 18 1
22.V 16 18 2
16.VI 9 12 3
21.VI 10 15 5
24.VI 10 13 3
14.VII 8 12 4

1952 14 V 20 23 3
17.V 19 21 2
18.V 20 21 1
24.V 15 23 8

1.VI 12 41 29
3.VI 10 16 6

12. VI 12 22 10
13. VI 12 15 3
25.VI 9 12 3

8. VI 8 11 3
E.VI1 6 12 6

не толькі ў яек ад розных самак, але і ў кладцы ад ад- 
ной самкі. Напрыклад, з адкладзеных 15 ліпеня 1952 г. 
адной самкай ІОяек дзве лічынкі выйшлі21, чатыры—22, 
адна—24, а апошнія тры—27 ліпеня. Такім чынам, выхад 
лічынак расцягнуўся на тыдзень.

На прыкладзе развіцця яек S, griseus відаць, што ін- 
дывідуальныя асаблівасці арганізма праяўляюцца на 
ранніх стадыях развіцця, у даным выпадку—у эмбры- 
янальны перыяд.

Біялогія лічынак. Сфарміраваная лічынка надгрызае 
ў шкарлупіне дзірачку, націскае галавой, шкарлупіна 
яйка лопаецца і лічыжа выходзіць. Вылупіўшыся з яйка 
лічынка праяўляе вялікую рухомасць. У вільготным асч- 
роддзі (адносная вільготнасць паветра 80—90%) яна 
можа пражыць без ежы да 3—4 дзён, захоўваючы ак- 
тыўнасць, але пры недахопе вільгаці і без сакавітай рае-

ліннай ежы гіне праз суткі. Гэта мае вялікае значэнне 
ў жыцці лічьгнкі ў час пошукаў ёю клубянькоў.

Месцазнаходжанне яек ля каранёвай шыйкі лубіму, 
рыхласць глебы і шчыліны ў ёй, а таксама актыўнасць 
лічынак спрыяюць пранікненню іх да каранёвай сістэмы 
расліны. Дасягнуўшы клубянька, лічынка ўгрызаецца ў 
яго і жывіцца ім, пакідаючы адны абалонкі. Дарослыя 
лічынкі жывяцца клубянькамі, залазячы ў іх пярэдняй 
часткай цела, а заднюю пакідаючы ў глебе.

Паколькі лічынкі цалкам або часткова пранікаюць у 
сакавітую тканку клубянька і недахоп вільгаці кампен- 
суюць узмоцненым жыўленнем клубянькамі, то яны мо- 
гуць перавосіць значныя хістанні вільготнасці глебы, a 
таксама параўнальную яе сухасць. Так, летам 1952 г. 
(Бараўляны) вільготнасць глебы ў месцах развіцця лі- 
чынак S. griseus складала 9,8—16,7%, часамі зніжаючы- 
ся да 3,8%, пры хістаннях тэмпературы глебы 12—25°С 
(табл. 20).

Першыя лічынкі S. griseus паяўляюцца ў Мінскай 
вобласці ў першых чыслах чэрвеня. Развіццё іх цягнец- 
ца 45—50' дзён. Сустракаюцца яны ў глебе на працягу 
ўсяго лета, а адзінкава іх можна знайсці і ў сярэдзіне 
верасня. Максімальная колькасць іх у глебе бывае да 
сярэдзіны ліпеня, а з 20—23 ліпеня ідзе на зніжэнне ў 
сувязі з тым, што пачынаецца масавае акукліванне. Ас- 
ноўная маса лічынак залягае на глыбіні да 10 см, у мен- 
шай ступені ў слоі 10—20 см. На глыбіні 25 см сустра- 
каюцца толькі адзінкавыя экземпляры. Лічынкі апошняга 
ўзросту (8—9 мм даўжыні) знаходзяцца толькі ў верх- 
нім слоі глебы, на глыбіні 5—6 см, дзе яны і акукліва- 
юцца. Указанне Сцяпанцава (1946) аб акукліванні лічы- 
нак Sitona на глыбіні ад 10 да 50 см у нашых умовах не 
пацвердзілася.

Такім чынам, назіраецца вертыкальная міграцыя лі- 
чьшак, якія спачатку апускаюцца, дасягаючы ніжніх гра- 
ніц ворнага гарызонта, а к моманту акуклівання пады- 
маюцца да паверхні (табл. 21).

Перад акукліваннем лічынка робіць калыбельку, - 
ушчыльняючы вакол сябе глебу і склейваючы яе частачкі 
выдзяленнямі. Заўвага Мадэстава (1926) аб акукліванні 
лічынак Sitona ў рэштках выедзеных клубянькоў не па- 
цвердзілася.

T a б л i u. a 20
Развіццё S. griseus у прыродных умовах

Дата 

назірання

Слаі 
глебы 
ў см

Фаза развіцця
t °C

глебы

Вільгот- 
насць 
глебы 
ў %

21.V1 0-5 — 14,0 15,99
5—10 — 14,0 16,10

10-15 лічынкі 1 1,0 16,70
15-20 12,0 14,39
20-25 — 12,0 10,60

3.VII 0-5 лічынкі 22,0 14,09
5-10 18,0 11,80

10-15 — 17,3 15,20
15-20 лічынкі 16,0 15,40
20-25 — 16,0 12,90

12.VII 0-5 лічынкі 25.0 9,84
5—10 — 20,0 10,60

10-15 лічынкі 20,0 12.06
Ь-20 — 19,0 12,20
20 -25 — 18,0 12,80

24.VII 0-5 лічынкі т кукалкі 21.0 3,80
5-10 лічынкі 19,0 5,60

10—15 17,3
17,2

5,70
15-20 6,00
20-25 17,2 5,20

5.VIII 0-5 лічынкі + кукалкі 25 0 5,69
5-10 22,0 4,89

10—15 — 19,4 5, (3
15—20 — 19,0 6,50
20—25 — — 5,27

7.VIJI 0-5 лічынкі + кукалкі—жукі — —
5-10 лічынкі — —

10 - 15 — — — '
15-20 — — —
20-25 — — —

Біялогія кукалкі і выхад маладых жукоў S. griseus. 
Як адзначана, кукалкі S. griseus размешчаны ў верхнім 
слоі глебы, на глыбіні 5—6 см. Калыбелька ахоўвае ку- 
калку ад неспрыяльных знадворных уздзеянняў, у пры- 
ватнасці ад высыхання, Так, кукалкі нармальна развіва-

ліся пры вільготнасці 3,8—4,9% і тэмпературы глебы 
17,2—25°С (табл. 20). У такіх умовах развіццё кукалкі 
цягнецца 11—12 дзён. У 1952 г. у Бараўлянах кукалхі 
паявіліся 24 ліпеня, а першыя жукі новага пакалення 
выйшлі на паверхню глебы 7 жніўня.

Час паяўлення жукоў новага пакалення лубінавага 
слоніка залежыць ад характару глебы, у якой жывуць 
яго лічынкі і кукалкі. Так, на супясчанай глебе Батаніч- 
нага саду АН БССР у 1952 г. жукі новага пакалення 
з’явіліся 29.VII, а на сугліністай глебе гаспадаркі Бараў- 
ляны—7.VIII, г. зн. на 9дзён пазней; у 1953 г. на супе- 
сках жукі з’явіліся 16.VII, а «а суглінках—22.VII.

Супясчаная глеба лепш праграецца, асабліва верхнія 
слаі, дзе сканцэнтравана асноўная маса лічынак і кука- 
лак. Так, у 1953 г. з 8 па 16.VII тэмпература на супесях 
на глыбіні 5 см была на 3—6°, а на глыбіні 10 см на 
1—2,5° вышэй, чым на суглінках (табл. 22).

Толькі што вышаўшыя жукі светлыя, пясочнага ко- 
леру, але хутка цямнеюць, становяцца шэрымі або цём- 
на-карычневымі. Маладыя жукі знаходзяцца дні два ў 
глебе, а потым выходзяць на паверхню. Як і яйцакладкл, 
выхад маладога пакалення жукоў S. griseus вельмі рас- 
цягнуты. Так, у 1952 г. маладыя жукі назіраліся 16 ка- 
стрычніка.

На працягу года ў лубінавага слоніка, як і ў боль- 
шасці відаў Sitona, бывае толькі адно пакаленне. У су- 
вязі з расцягнутай яйцакладкай іншы раз у прыродзе 
адначасова назіраюцца ўсе стадыі развіцця і нават ад- 
начасовая прысутнасць жукоў старога і новага пакалея- 
няў (табл. 23).

Вясенне-летняя актыўнасць і дынаміка колькасці жу- 
коў S. griseus. Жукі лубінавага слоніка пасля выхаду з 
зімоўкі (першая палавіна красавіка) адразу-ж прысту- 
паюць да актыўнага жыцця. Часта можна бачыць, як 
яны перабягаюць з месца на месца або кормяцца на пер- 
шых маладых лісточках жоўтазеля, баркуна, ракітніка і 
асабліва шматгадовага лубіну. Неўзабаве адбываецца і 
спарванне жукоў, што звычайна бывае задоўга да яйца- 
кладкі. Жукі прытрымліваюцца больш сухіх і асветленых 
месц, якія лепш награюцца. Напрыклад, на ўчастку 
шматгадовага лубіну з зацененым дрэвамі адным бокам 
і асветленым сонцам другім (Батанічны сад АН БССР,

T a б л і ц a 22
Час паяўлення новага пакален’ня жукоў S. griseus 

на супяічаных і сугліністых глебах

Год і дата 

назірання

І)
^

к

Ю s

I- »>

Супясчаная глеба 
(Батанічны сад)

Сугліністая глеба 
(Бараўляны)

t ’С
вільготпасць

У %

к

Е-* ^ S

co оз Г?
^ Е ~

t °C

с '

2 £ 
.5 2

5

н к Г co £ Г-

1952 — 5 — — 29.VII — — 7.VIII

1953 8.VII 5 27,7 напярэдадні 25 10,3
быў дождж

10 25 24 8,2
15 23 21 10,2
20 20,5 20 6,8

13.VII 5 24 9,8 20,1 14,3
10 21 8,7 20 15,0
15 19 6,8 19 15,1
20 18 7,2 18 15,6

16.V1I 5 27 8,6 16. VII 21 12,8
10 22,5 9,1 20 15.1
15 21 9,3 19 16,7
20 19 7,9 18 14,0

20.VII 5 — — 24 14,5 22.V11
10 — — 22 14,9
15 — — 20 15,7
20 — — 19 15,6

1952) пры кашэнні больш 
ным баку (табл. 24).

жукоў выяўлялася на сонеч-

Аб часе найбольшай актыўнасці жукоў Sitona ёсць 
розныя выказванні. Bargagli (1904) піша, што жукі сі- 
тоны вядуць начны спосаб жыцця. Па сведчанню А. Бра- 
гінай (1910), сітоны жывяцца ўночы. Улашкевіч (1935) 
адзначае найбольшую актыўнасць іх у начны час. Па 
В. В. Мадэставу (1926), сітоны жывяцца галоўным чы- 
нам вечарам і ўночы, па Н. М. Кулагіну (1922) —пера- 
важна вечарам. А. Дабрадзееў (1915) сустракаў жукоў 
сітонаў на раслінах часцей пад вечар. Баранаў-жа (1914) 
гаворыць аб найбольшай актыўнасці жукоў у раннія га-

T a б л і ц a 24
Размеркаванне жукоў S. griseus на сонечным і ценевым 

баку пасеву шматгадовага лубіну

Дата кашэння і
Колькасць S. griseus на баку

ценевым сонечным

22.V 7 18
5.VI 5 13

27.VI 3 10
11.VII 1 8
16.VII 1 1

15.VIII 1 28

23.V1I1 2 8

дзіны дня. А Селіванава (1938), наадварот, адзначае гэ- 
тую актыўнасць у дзённы час. Гэтыя супярэчлівыя ўка- 
занні тлумачацца, відаць, тым, што назіранні вяліся ў 
розную пару года і ў розных месцах. У гарачых месцах 
жукі актыўныя ўночы, у халодных—днём.

Па нашых назіраннях, найбольшая актыўнасць жукоў 
лубінавага слоніка адзначана вясной (красавік—май) у 
13—14 гадз.; летам-жа (чэрвень—ліпень, пачатак жніў- 
ня) а поўдні жукі сустракаюцца рэдка, бо хаваюцца ад 
гарачыні пад раслінным смеццем або ў цяню раслін. Ак- 
тыўная іх жыццедзейнасць праяўляецца ў 17—20 гадз. 
У цёплыя летнія ночы, калі тэмпература паветра дахо- 
дзіць да 16—17°, жукі лубінавага слоніка знаходзяцца 
на раслінах і імі жывяцца, што намі назіралася летам 
1951 г. (Бараўляны, 5—9 жніўня). Восенню (канец ве- 
расня—кастрычнік) лубінавы слонік сустракаецца на рас- 
лінах пераважна а поўдні. У халодныя дні з вялікім вет- 
рам і пры дажджы жукі хаваюцца пад камочкі глебы і ў 
іншыя заціШ'Ныя месцы.

Пасля выхаду з зімоўкі, калі жукам патрэбна ўзмоц- 
пенае жыўленне, іх можна ўбачыць на раслінах і пад 
цёплым дробным дажджом у бязветраны дзень, што намі 
назіралася ў Батанічным садзе 12 мая 1952 г.

1 У кашэнні 50 узмахаў.

На раслінах жукі знаходзяцца да позняй восені, да 
пастаянных замаразкаў. У 1951 г. іх знаходзілі 22 каст- 
рычніка. Гэта адмоўна адбіваецца на шматгадовым лу- 
біне і асабліва на селекцыйных пасевах.

Працягласць жыцця жука 12 месяцаў. Адмірае старое 
пакаленне лубінавага слоніка вельмі хутка. Так, калі 
17.VII 1951 г. іх было 83 экз. у кашэнні, to 21.VII—толь- 
кі 12 экз., a 2.VIII на гэтым-жа ўчастку з 67 жукоў 
толькі адзін быў старога пакалення, а ўсе астатнія—ма- 
ладыя з мяккімі надкірыллямі (Бараўляны, вузкалісты 
лубін). Такім чынам, старое пакаленне жыве да паяў- 
лення маладых жукоў, а ў лабараторных умовах і даў- 
жэй. Пры лабараторных доследах 1952 г. яны пражылі 
да сярэдзіны верасня.

Пры вывучэнні дынамікі колькасці лубінавага слоні- 
ка намі вялося назіранне на трох відах лубіну: шматга- 
довым, вузкалістым і жоўтым. Пасевы вузкалістага і 
жоўтага лубінаў прымыкалі да шматгадовага. Аказа- 
лася, што лубінавы слонік з вясны паяўляецца на шмат- 
гадовым лубіне, дзе і пачынае жывіцца. 3 паяўленнем-жа 
аднагадовых відаў лубіну пераходзіць на іх, часткова 
застаючыся і на шматгадовым. Асноўная маса шкод- 
ніка сканцэнтроўваецца на вузкалістым лубіне і толькі 
невялікая частка перасяляецца на жоўты лубін. На 
аднагадовым лубіне доўганосікі праводзяць асноўную 
частку вегетацыйнага перыяду, жывяцца і размнажаюц- 
ца. На аднагадовым-жа лубіне галоўным чынам адбы- 
ваецца адміранне старога пакалення і паяўленне новага, 
якое трымаецца тут да ўборкі ўраджаю. Пасля ўборкі 
жукі, страціўшы корм, пераходзяць на шматгадовы лу- 
бін, дзе і застаюцца зімаваць. Гэтая з’ява назіралася ў 
1951 г. у Бараўлянах і ў 1952 г. у Батанічным садзе АН 
БССР (рыс. 24).

Разглядаючы дынаміку колькасці лубінавага слоніка, 
бачым, што першы пад’ём кірывой звычайна бывае ў ся- 
рэдзіне мая, што мае месца на шматгадовым лубіне, дру- 
гі пад’ём -— у I дэкадзе чэрвеня (на вузкалістым 
лубіне). У далейшым актыўнасць жукоў на лубіне зні- 
жаецца, у выніку чаго крьівая паступова падае. Але 
ў 1951 г. (Бараўляны) у пачатку і сярэдзіне ліпеня за- 
мест паступовага зніжэння крывой дынамікі колькасці 
назіраўся круты ўздым, які тлумачыцца засушлівасціе

данага года. Агульная сума ападкаў за вегетацыйны пе- 
рыяд гэтага года была роўна 229 мм, што складае 51,9% 
ад сярэдняй шматгадовай у 449 мм (рыс. 25). У сувязі з 
гэтым лубінавы слонік, яікі звычайна прыстасаван да 
наземнага жыцця, вымушан быў знаходзіцца не на га- 
рачай, сухой глебе, вільготнасць якой у гэты перыяд да- 
ходзіла на глыбіні 20 см да 5,34—2,56%, на паверхні-ж 
была роўна 0%, а на расліне, папаўняючы неабходную

Рыс. 25. Сума месячных ападкаў у мм Мінску: 1—за 1951 г., 
2—за 1952 г„ 3—сярэдняя шматгадовая.

для арганізма колькасць вільгаці за кошт амаль беспе- 
рапыннага жыўлення лісцямі лубіну. 3 канца ліпеня 
колькасць жукоў рэзка зніжаецца, бо пачынаецца адмі- 
ранне жукоў старога пакалення.

У першыя дні жніўня адбываеівда масавы выхад з ку- 
калак жукоў новага пакалення, таму назіраецца новы 
ўздым колькасці жукоў, які з уборкай ураджаю на вуз- 
калістым лубіне зніжаецца, бо жукі пераходзяць на 
шматгадовы лубін, дзе сустракаюцца да надыходу зама- 
разкаў.

Такім чынам, выявілася ясная карціна міграцыі жу- 
коў у вясенні перыяд з шматгадовага лубіну на аднага- 
довы, а ў перыяд уборкі апошняга—'Пфасяленне з адна- 
гадовага на шматгадовы. У Беларусі асноўным месцам 
зімоўкі лубінавага слоніка з’яўляецца шматгадовы лубія.

Ворагі Sitona. У літаратуры ёсць указанні на зні- 
шчэнне Sitona ва ўсіх фазах іх развівдя рознымі драпеж-

нікамі і паразітамі. На жужаліц, галоўным чынам 
Harpal'us pubescens Miill., паядаючых жукоў, лічынак і 
кукалак, указваюць А. Брагіна (1910) і А. Дабрадзееў 
(1915). Акрамя таго, А. Брагіна адзначае як ворагаў 
Sitona мураўёў, a А. Дабрадзееў—стафілінід Philontus 
ebeninus Grav., Н. А. Гросгейм (1928) адзначае наезніка 
Pygostolus fal'catus Nees, лічынка якога развіваецца ў 
жуку, і падобнага на яго Perilitus labilis Ruthe. М. I. 
Улашкевіч (1935) упамінае павукоў. Ёсць указанні на 
белы грыб, ад якога гінуць жукі, асабліва ў час зімоўкі. 
У паражонага жука паміж сегментамі выступае белы, як 
вата, міцэлій грыба, які з цягам часу пакрывае ўсё цела. 
Доўганосік, гінучы, засыхае разам з грыбам і распадаец- 
ца на кавалкі. Па сведчанню Улашкевіча, у УССР гібель. 
жукоў ад яго ў 1931 г. даходзіла да 45%, а ў 1932 г.— 
18—24%. У вільготныя гады назіраецца захворванне лі- 
чынак і кукалак ружовай мюскардынай (Гросгейм, 1928; 
Улашкевіч, 1935).

У сырое лета 1952 г. у Мінскім раёне (Бараўляны) 
намі выяўлена захворванне некаторых жукоў лубінавага 
слоніка грыбам Trichoderma lignorum Tode.

К. Андэрсен (1937) адзначае, што лічыінкі і кукалкі 
сітонаў заражаюцца спорамі грыба Beanveiria bassiana,. 
ад якога праз 9—13 двён гінуць.

Назіраюцца і бактэрыяльныя захворванні, калі лі- 
чынка перастае жывіцца, чарнее, робіцца мяккай і гіне. 
3 мёртвай лічынкі, нават пры слабым дакрананні, выця- 
кае брудна-бурая вадкасць. Па даных Улашкевіча (1935), 
на пасевах гароху ў 1931 г. ад гэтага захворвання загі- 
нула да 31% лічынак Sitona, а ў 1933 г.—ад 15 да 25%.

Уілдэрмут (Wildermuth, 1910) прыводзіць спіс пту- 
шак (з сям. вераб’іных, шызаваронкавых, дзятлавых і 
дзённых драпежнікаў), у ежы якіх былі знойдзены жукі 
S. hispidulus F.

МЕРЫ БАРАЦЬБЫ 3 ГАЛОУНЕЙШЫМІ 
ШКОДНІКАМІ ЛУБІНУ

Распрацоўка мерапрыемстваў па знішчэнню шкодні- 
каў лубіну была накіравана намі супраць галоўнейшых 
з іх: тлей, драцянікаў, сітонаў і растковай мухі. Распра- 
цоўваліся агратэхнічныя і хімічныя мерапрыемствы.

Мерапрыемствы па барацьбе з тлямі. Суцэльныя рад- 
ковыя пасевы (міжрадкоўі 12—15 см) у параўнанні з

шырокарадковымі (міжрадкоўі 25—30 см) значна змян- 
шаюць заражэнне раслін люцэрнавай і іншымі відамі 
тлей. Добраякаснасць насення данай культуры таксама 
спрыяе роўнамернасці і загушчанасці травастою, што мае 
немалаважнае значэнне ў зніжэнні колькасці тлей на рас- 
лінах.

Такім чынам, побач з іншымі мерапрыемствамі па ба- 
рацьбе з тлямі на лубіне неабходны выключна суцэльныя 
радковыя пасевы яго добраякасным насеннем.

Выпрабоўваліся апырскванне і апыльванне супраць 
тлей інсектысідамі. У 1949 г. прымянялі два ўзоры тар- 
фянога карболінеума 1 вытворчасці Інстытута торфу АН 
БССР. Апырскванне рабілі ў доследнай гаспадарцы «Ба- 
раўляны» (на 0,6 га) і на гаспадарчых пасевах Батаніч- 
нага саду АН БССР (на 0,5 .га). Канцэнтрацыя карболі- 
неума 1, 1,59 і 2%. Узор № 6 не выклікаў гібелі тлей, 
але моцна апякаў лісці лубіну. Узор № 4 апёкаў на ліс- 
цях не даваў. Гібель тлей ад яго падана ў табліцы 25.

У 1952 г. (14—17 мая) на гаспадарчых пасевах Бата- 
нічнага саду АН БССР (1 га) выпрабоўваўся прэпарат 
НІУІФ-100 (дыэтылпаранітрафенілтыяфасфат). Апырск- 
ванне раслін 0,03-працэнтнай эмульсіяй НІУІФ-100 (3 г 
яду на 10 л вады) дало станоўчыя вынікі. Выпрабаванне 
рабілі два разы. У абодвух выпадках як на вузкалістым, 
так і на жоўтым лубіне апёкаў не было, тлі-ж гінулі цал- 
кам.

У 1949 г. (Бараўляны) на 9 га ў перыяд бутанізацыі 
лубіну быў выпрабаван 12-працэнтны дуст ГХЦГ з раз- 
ліку 15 кг/га. Апыльванне праводзілася адначасова на 
ўсім участку з некалькіх апыляльнікаў (апыльвалі па 
pace). Пры праверцы на трэція суткі аказалася, што тлі 
цалкам загінулі. На лісцях і бутонах апёкаў не было. 
ГХЦГ прымяняўся супраць тлей і ў наступныя гады і 
заўсёды з добрым вынікам.

Апыльванне дустам ДДТ менш эфектыўна, бо тлі гі- 
нуць толькі на 85—90% (пры расходзе яду 20 кг/га).

3 мэтай высвятлення ўплыву ГХЦГ на развіццё кве- 
так і плоданашэнне 14 ліпеня 1954 г. (Батанічны сад) 
былі апылены расцвіўшыя суквецці лубіну. Побач раслі 
неапыленыя расліны (кантроль), але ў момант апыль-

1 Састаў карболінеума: 40% нейтральных тарфяных масел, 
10% фенолаў тарфяных, 50% эмульгатара (каніфольнае мыла).

вання былі з падветранага боку. Аналіз раслін у фазе 
бабоў паказаў, што ГХЦГ не дзейнічае пагубна на ор- 
ганы плоданашэння (табл. 26).

Т а б л і ц a 26
Вынікі апыльвання цвітучага лубіну ГХЦГ

Варыянты 

доследу

Колькасць 
раслін 

у пробе

ГЗ 
it 

X ю

Колькасць зярнят
Вага добраякас- 

ных зярнят у гразам
добра- 
я k ас-
ных

1 £

Кантроль
50 

сярэдняе на 
1 расліну

602

12,04

2004

40,08

1865

37,3

138

2,76

270,88

5,42

Апыльванне
50

сярэдняе на
1 расліну

558

11,16

1896

37,92

1784

35,68

76

1,52

258,51

5,17

3 табліцы відаць, што на апылсных у перыяд цвіцення 
раслінах развіліся бабы, прычым ураджай іх быў такі-ж, 
як і на кантрольных. Зусім магчыма, што гэта звязана з 
хуткім раскладаннем ГХЦГ на святле.

Такім чынам, апыльванне раслін гексахларанам у пе- 
рыяд бутанізацыі і цвіцення не дзейнічае на расцвіўшыя 
суквецці. Але каб не патруціць пчол, апыльванне трэба 
праводзіць пры паяўленні першых ачагоў тлей, што звы- 
чайна супадае з пачаткам бутанізацыі.

Намі заўважана, што пах ГХЦГ адганяе пчол ад 
апыленага лубіну. Аднак, у час апыльвання пчолапасекі 
з наветранага боку неабходна ўдаляць на 5 км ад месца 
работы.

Мерапрыемствы па барацьбе з драцянікамі. Штогод 
частка лубіну выпадае за кошт пашкоджандя драцяні- 
камі ва ўсіх фазах развіцця. Прэпарат ГХЦГ танны і 
вельмі эфектыўны супраць драцянікаў. Намі праведзены 
яго выпрабаванні і выпрацаваны дазіроўкі, якія можна 
прымяняць на бабовых і ў прыватнасці на лубіне.

Папярэднія даныя аб адсутнасці ў ГХЦГ бактэры- 
цыдных уласцівасцей атрыманы Усесаюзным інстытутам 
сельскагаспадарчай мікрабіялогіі (Рыжкова, 1947). Ад- 
нак гэтыя вывады базіруюцца на лабараторных даследа- 
ваннях у чашках Петры і вегетацыйных сасудах. У апош-

нія высявалася па 5 зерняў фасолі (двухразовая паў- 
торнасць) пры дазіроўцы яду 1 : 1 і 2 : 1 (у адносінах да 
насення). Натуральна, што такія дазіроўкі выклікалі зні- 
жэнне ўсходжасці насення на 80—90%.

Некаторыя аўтары, рэкамендуючы ГХЦГ для бараць- 
бы з драцянікамі, прапануюць яўна завышаныя дазіроў- 
кі. Так, Касіхін і Яцына (1948) прапануюць 40 кг/га чы- 
стага прэпарата. В. Лазарава (1951) таксама рэкамен- 
давала 30—40 кг/га яду (250—335 кг/га 12-працэнтнага 
дусту).

Для высвятлення магчымасці прымянення ГХЦГ су- 
праць драцянікаў на пасевах лубіну і ўстанаўлення яго 
дазіровак намі праводзіліся доследы на працягу трох гоц 
(1950—1952). Вывучаўся ўплыў на «глебавых» шкодні- 
каў апудрывання насення і непасрэднага ўнясенмя яду ў 
глебу.

У 1950 г. у Батанічным садзе АН БССР 28.IV быў 
пасеян кармавы лубін (сорт АБ 2261) па схеме: кант- 
роль, 2 кг ГХЦГ (на норму высеву 150 кг/га) і 4 кг (яа 
тую-ж норму высеву). Паўторнасць чатырохразовая, раз- 
мер дзялянак 2\12 м.

У пачатку ўтварэння бакавых парасткаў у лубіна 
(21.VI) правераны вынікі апудрывання насення. 3 кож- 
най паўторнасці была ўзята проба ў 50 раслін (г. зн. па 
200 раслін на кожны варыянт). У выніку аказалася, што 
пашкоджанасць лубіну «глебавымі» шкоднікамі ў кант- 
ролі была роўна 30%, на дзялянках з дазіроўкамі ГХЦГ 
2 кг/га—28,0%, a 4 кг/га—30,5%- Інакш кажучы, апуд- 
рыванне насення лубіну супраць «глебавых» шкоднікаў 
станоўчых вынікаў не дало (табл. 27).

У 1950 г. на тэрыторыі Батанічнага саду АН БССР 
быў пасеян жоўты безалкалоідны лубін (АБ 2261). Зы- 
ходзячы з таго, што лубін сеюць на пясках на глыбіню 
3—4 см, а на суглінках—2—3 см, ад драцянікаў-жа ў 
асноўным гіне пасеянае насенне і маладыя расліны. 
то ГХЦГ уносіўся ў глебу (перад сяўбой) на глыбіню да 
10 см. Дазіроўкі яду 50 і 70 кг/ra. Участак з дазіроўкай 
50 кг/га ГХЦГ быў засеян 28.IV. Размер дзялянак 
2\12 м з чатырохразовай паўторнасцю, у суправаджэнмі 
кантролю.

3 мэтай атрымання больш дакладнага ўліку вынікаў 
дзеяння ГХЦГ як на «глебавых» шкоднікаў, так і на рас-

T a б л і ц a 27
Вынікі апудрывання насення лубіну ГХЦГ супраць 

„гле авых“ шкоднікау

№ пробы

Кантроль
Дазіроўка ГХЦГпа 1 га
2 кг | 4 кг

пашкоджаных раслін у пробе

^ 2 ^
у %

у абса- 
лютных 
лічбах

у %
у абса- 
лютных 
лічбах

У %

1 9 18,0 19 38,0 16 32,0
2 15 30.0 5 10,0 19 38,0
3 19 38,0 16 ЗлО 12 24,0
4 17 34,0 16 32,0 14 28,0

Сярэдняе на 
дзялянку 30,0 14 28,0 15,25 30,5

ліны, быў праведзен дадатковы дробнадзяляначны пасеў 
у два тэрміны (22.VI і 8.VII) пры чатырохразовай паў- 
торнасці. Размер дзялянак 1,2X2,0 м. На кожную дзя- 
лянку высявалася па 100 зерняу лубіну.

У 1951 г. (Батанічны сад АН БССР) дослед право- 
дзіўся з дазіроўкамі яду 50, 100, 150 і 200 кг/га. Харак- 
тар сяўбы і размер дзялянак тыя-ж. Паўторнасць чаты- 
рохразовая.

У 1952 г. дослед быў паўторан на вытворчым пасеве 
гаспадаркі «Бараўляны», дзе ГХЦГ уносіўся ў глебу пе- 
рад сяўбой у дазіроўках 50, 70, 100, 150 і 200 кг/га, су- 
праваджаючы кантролем, пры 4-разовай паўторнасці. 
Плошча кожнай паўторнасці была 100 м2. ГХЦГ рассы- 
паўся роўнамерна па паверхні глебы з апыляльнжа і ад- 
разу-ж задзелваўся культыватарам з бараной на глыбіню 
10 см. Вьшікі трохгадовых доследаў зведзены ў таблі- 
цы 28.

На дзялянках з унесеным у глебу ГХЦГ паказчыкі па 
ўсіх уліках значна лепшыя, чым у кантролі. Калі ў кант- 
ролі драцянікаў 83,3 экз. на 1 м2, то на дзялянцы з 
50 кг/га ГХЦГ іх знойдзена 16,6, на дзялянках з 70 кг/га— 
13,3, з 100 кг/га—10 экз., пры 150 кг/га на ўсіх чатырох 
паўторнасцях драцянікаў не знойдзена, але пры 200 кг/га 
адзінкавыя экземпляры былі (3,3 экз. на 1 м2). Змяншзн-

не колькасці драцянікаў павысіла ўсходжасць насення 
лубіну (драцянікі пашкоджваюць не толыкі ўсходы рас- 
лін, але і прарастаючае насенне), якая даходзіла на асоб- 
ных дзялянках да 100%, а ў сярэднім была 99%. У сувязі 
з гэтым гушчыня стаяння раслін павялічылася, вагаючыся 
ў залежнасці ад дазіровак ГХЦГ і даходзячы да 156% у 
параўнанні з кантролем (100%). Таксама павялічыўся і 
ўраджай зялёнай масы, якая пры 100 кг/га ГХЦГ дахо- 
дзіла да 165,3% У параўнанні з кантролем. ГХЦГ у да- 
зіроўках, якія намі выпрабоўваліся, шкоднага дзеяння на 
цвіценне лубіну не аказваў. Цвіценне пачыналася адна- 
часова і ў аднолькавай ступені з кантрольнымі дзялянка- 
мі (без ГХЦГ), часам нават дружней. Так, у доследзе 
1951 г. на кантірольнай дзялянцы ў пачатку цвіцення бы- 
ло 3,2% цвітучых раслін, а з ГХЦГ—6,3—8,4%. Ураджай 
насення ўзрос да 149,1% (пры 100 кг/га яду) у параўнан- 
ні з кантролем. Развіццё клубянькоў на дзялянках, апра- 
цаваных ГХЦГ, значна лепшае, чым на кантрольных. 
У параўнанні з апошнімі вага іх узрастала да 142,8% 
(50 кг/га ГХЦГ, 1952).

Такім чынам, ГХЦГ у адпаведных дазіроўках не аказ- 
вае адмоўнага ўплыву на рост і развіццё лубіну, станоўча 
адбіваецца на ўтварэнні клубянькоў.

Адносна дзеяння ГХЦГ на мікрафлору можна ска- 
заць, што ён не толькі не забівае яе, але і не затірымлівае 
яе развіццё. Гэта ўскосна відаць з развіцця клубянькоў 
лубіну, а таксама па адзначаных намі загінуўшых ад фу- 
зарыёза раслінах, якія сустракаліся на ўсім участку і на- 
ват у крыху большай колькасці на дзялянках з 200 кг/га 
яду (табл. 29).

Т а б л і ц a 29

Дзеянне ГХЦГ на мікрафлору (Батанічны сад 
АН БССР, 1951)

Паказчыкі ўліку Кантроль
Дазіроўка яду ў кг/га

50 100 150 200

Вага клубянькоў у % да 
кантролю . . • . . 100 117,0

1
128,0 128,4 128,4

% раслін, загінуўшых 
ад фузарыёза .... 2,25 1,3 0,26 1,3 2,6

Неабходна адзначыць, што на дзялянках з унясеннем 
ГХЦГ з разліку 200 кг/га, хоць гушчыня стаяння раслін 
была большая, расліны былі развіты слабей, назіралася 
іх прыгнечанне, што і выклікала зніжэнне ўраджаю як 
зялёнай масы, так і насення лубіну.

Паколькі асноўная маса драцяніка гіне пры дазіроў- 
ках да 100 кг/га ГХЦГ, а ўраджай зялёнай масы і насен- 
ня лубіну пры больш высокіх дазіроўках не павяліч- 
ваецца, а нават крыху зніжаецца, то мы рэкамендуем для. 
вытворчасці дазіроўкі ў 80—100 кг/га.

Трэба адзначыць, што ўнясенне ГХЦГ у глебу адна- 
часова зніжае заражэнне лубіну тлямі. Так, пры ўліку 
24.VII 1952 г. на дзялянках без ГХЦГ было 8,2% заселе- 
ных тлямі раслін, а з ГХЦГ—1,8%. Гэта тлумачыцца 
рознай гушчынёй стаяння раслін на дзялянках з ГХЦГ 1 
без яго. Гэты дослед яшчэ раз пацвярджае, што тлі ў 
большай колькасці развіваюцца на разрэджаных пасевах.

Мерапрыемствы па барацьбе з сітонамі. Літаратурныя 
рэкамендацыі па барацьбе з сітонамі на розных бабовых 
шляхам адгароджваыня пасеваў дошкамі (Дабрадзееў, 
1915), адпужвання дымам (Дабрадзееў, 1915; Сіланцьеў, 
1931), ручнога збору^Перасвет-Солтан, 1929) або кашэн- 
ня сачком (Васільеў, 1933) нерэальны па свайму ха- 
рактару. Прапановы А. Д. Баранава (1914), О. Н. 
Пятрухн (1931, 1949), М. I. Улашкевіча (1932, 1935) аб 
пераворванні палёў пасля ўборкі аднагадовых бабовых 
культур з разлікам, што глыбока заараныя жукі вясной 
не змогуць выйсці на паверхню, а лічьшкі і кукалкі за- 
гінуць ад высыхання і разразання, для культуры лубіну 
не могуць даць належных вынікаў, паколькі к часу ўбор- 
кі лубіну выхад жукоў з кукалак поўнасцю заканчваецца, 
у выніку чаго ў глебе не застаецца ні лічынак, ні кука- 
лак. Лубін к моманту ўборкі застаецца без лісцяў, з 
высахшымі адзеравянеўшымі сцябламі і сухімі бабамі’, і 
маладыя жукі ў пошуках ежы вымушаны адыходзіць, за- 
стаючыся на пасевах у нязначнай колькасці.

Прыводзім распрацаваныя намі мерапрыемствы. па 
барацьбе з сітонамі на лубіне.

3 агратэхнічных мерапрыемстваў вялікае значэнне 
мае размяшчэнне лубіну ў севазвароце сярод злакавых 
культур, што ахоўвае ад напаўзання лубінавага слоніка. 
Пажадана пазбягаць размяшчэння пасеваў аднагадовага
7. Н. Н. Гарбунова 97



лубіну паблізу ўчасткаў шматгадовага лубіну (пажніў- 
нага або падсеўнага ў выпадку яго заворвання з вясны, 
або шматгадовага пасеву), бо гэтыя месцы з’яўляюцца 
асноўнымі ачагамі зімоўкі лубінавага слоніка. Так, у 
1948 г. селекцыйны гадавальнік лубіну (Сляпянка) быў 
размешчан у акружэнні жыта і амаль не пашкоджваўся 
сітонамі (пашкоджана 2—3% ліставой паверхні). У той- 
жа час астатні лубін гаспадаркі быў моцна пашкоджан 
(40—50% ліставой паверхні). У 1951 г. (Бараўляны) 
на ўчастку лубіну, ізаляваным пасевам жыта шырынёй у 
50 м, сітоны амаль адсутнічалі (у кашэнні 0), а на раз- 
мешчаным па другі бок жыта ўчастку, дзе ў папярэдняе 
лета былі побач пасевы шматгадовага падсеўнага лубіну, 
які застаўся зімаваць, заражанасць была высокая (у ка- 
шэнні 83 жукі). У выніку на апошнім участку ураджай 
лубіну быў моцна зніжан, складаў 32,4% ад ураджаю 
першага ўчастку, узятага за кантроль.

3 трох відаў лубіну, якія сеюць у калгасах^ больш 
устойлівым да лубінавага слоніка з’яўляецца жоўты, не- 
залежна ад наяўнасці або адсутнасці ў ім алкалоідаў.

Рад кішэчных інсектысідаў аказаўся недастаткова 
эфектыўным супраць клубяньковых доўганосікаў. На- 
прыклад, па даследаваннях Улашкевіча, апырскванне па- 
рыжскай зеленню (10, 20 і 30 г на 10 л вады) дае гібель 
жукоў 21,7, 42,7 і 49,0%, а апыльванне—47,9%. Паводле 
яго-ж даных, арсеніт кальцыя пры тых-жа дазіроўках дае 
15,4—43,4% гібелі жукоў, а арсеніт натрыя—8,3—28,2%. 
Крыху лепшыя вынікі дае хлорысты барый, 4-працэнтпы 
раствор якога знішчае жука на 52,4%, а 5-працэнтньі— 
да 78,5%. Аднак хлорысты баірый эфектыўны толькі ў 
вельмі сухое і гарачае надвор’е і дае на раслінах апёкі.

У сувязі з недастатковай эфектыўнасцю гэтых і мно- 
гіх іншых ядаў у барацьбе з сітонамі мы выпрабавалі 
супраць лубінавага слоніка ГХЦГ.

Літаратура рэкамендуе ГХЦГ супраць жукоў сітонаў 
на аднагадовых зернявых бабовых, але без указання да- 
зіровак, або ў адных дапаможніках супраць клубянько- 
вых доўганосікаў рэкамендуецца апыльванне ГХЦГ у 
колькасці да 15 кг/га, а ў другіх прапануецца дазіроўка 
да 20 кг/га (Біранцаў і Добразракава, 1950; Бездэнка 
і інш., 1952). Намі вялася работа ў напрамку магчымага 
зніжэння рэкамендуемых для вытворчасці дазіровак з 
улікам фізіялагічных асаблівасцей лубінавага слоніка.

Уплыў ГХЦГ на гэтага шкодніка вывучаўся пры дзе- 
янні яду на розныя фазы яго развіцця. Адкладзеныя 5 - 
9.VI 1951 г. яйкі S. griseus былі падзелены на дзве ча- 
сткі. Адна частка іх знаходзілася ў чыстай чашцы Пет- 
ры, а другая—апудрана ГХЦГ. 18.VI у абедзвюх чашках 
з яек выйшлі лічынкі. Тыя і другія асобна былі перанесе- 
ны ў шкляныя бюксы з увільготненай глебай (па 60 лі- 
чынак у бюкс). Лічынкі, якія выйшлі з неапудраных ГХЦГ 
яек, адразу-ж углыбіліся ў глебу, а вышаўшыя з апудра- 
ных яек засталіся на паверхні. Пры піраверцы 20.VI ака- 
залася, што лічынкі з незаражанай чашкі актыўна пера- 
соўваліся паміж частачкамі глебы, што добра відаць бы- 
ло праз шкло, а лічынкі з яек, апрацаваных ГХЦГ, ля- 
жалі на паверхні мёртвымі, пабурэўшымі.

Дослед сведчыць, што ГХЦГ не аказвае дзеяння яа 
развіццё яек, але лічынкі, сутыкаючыся з ядам у момант 
выхаду з яек, у далейшым гінуць.

Выпрабоўваўся ГХЦГ і на дарослых лічынках (апош- 
няга ўзросту), для чаго 23.VII яны былі змешчаны ў гле- 
бу, перамешаную з ГХЦГ (100 кг/га на глыбіню вор- 
нага слоя). Пры праверцы 24.VII яны аказаліся жывымі, 
але не актыўнымі. 25.VII лічынкі не рухаліся, але былі 
яшчэ жывыя, 27.VII яны загінулі. У кантролі лічынкі 
былі жывыя і вельмі актыўныя.

Такім чынам, ГХЦГ выклікае гібель лічынак лубіна- 
вага слоніка.

У 1949 г. у гаспадарцы «Бараўляны» на ўсходах кар- 
мавога жоўтага лубіну супраць жукоў клубяньковых доў- 
ганосікаў было выпрабавана апыльванне пасеваў 12-пра- 
цэнтным дустам ГХЦГ з разліку 20 кг/га (2 га). Правер- 
кай на другія суткі была выяўлена поўная гібель шкод- 
ніка.

У далейшым выпрабоўваліся зніжаныя дазіроўкі 
ГХЦГ. 20. VI у чашкі Петры, унутранае дно якіх было 
злёгку апудрана 12-працэнтным дустам ГХЦГ (ледзь 
прыкметна для вока), апусцілі .на 3 сек. жукоў S. griseus 
(15 жукоў), якія дакрануліся да яду толькі кончыкамі 
лапак. Затым жукоў перанеслі ў чысты садок са свежым 
кормам. Праз 20 мін. у жукоў пачаліся адзнакі параліча, 
праз 1 гадз.—поўны параліч, а праз суткі—гібель.

Яшчэ больш паказальным быў другі дослед. Кавалак 
пісчай паперы нацёрлі невялікай колькасцю дусту ГХЦГ 
і выцерлі ручніком. Затым на паперу пусцілі 10 жукоў.

Праз 30 мін. у іх паявіліся адзнакі параліча, праз 2 гадз. 
35 мін.—поўны параліч. Другія 10 жукоў лубінавага 
слоніка пабьілі на той-жа паперы некалькі секунд, пасля 
чаго былі змешчаны ў чысты садок з кормам. Праз 
1 гадз. 40 мін. у некаторых жукоў пачаўся параліч, a 
пазней і ў астатніх. У выніку ўсе жукі загінулі.

Гэтыя доследы сведчаць, што ГХЦГ у барацьбе з сі- 
тонамі можна прымяняць у дязначных дазіроўках. Замест 
рэкамендуемых 15—20 кг/га можна прымяняць дозы ў 
6 кг/га, што і было выпрабавана ў вытворчых умовах у 
1951 і 1952 гг. (Батанічны сад—1 га; Бараўляны—3 га).

Яд пранікае ў арганізм насякомага праз прысоскі на 
лапках. Напрыклад, калі ГХЦГ нанесці кістачкай на над- 
кірыллі, то жук не загіне, але пры малейшым дотыку яго 
да яду лапкамі хутка наступае параліч, які прыводзіць 
насякомае да гібелі. Калі-ж пасля дотыку да ГХЦГ лап- 
кі адрэзаць, то жук не гіне. Дзякуючы таму, што пры- 
соскі выдзяляюць лііпкае рэчыва, яд добра прыстае да 
лапак насякомага.

Значыць, апыльванне супраць клубяньковых доўгано- 
сікаў трэба рабіць не па pace, як рэкамендуецца ў літа- 
ратуры, а ў бязветраную раніцу, як толькі высахне раса, 
з тым разлікам, каб парашковы яд не прыліпаў да рас- 
лін і лепш прыліпаў да лапак перапаўзаючых з месца на 
месца жукоў.

У сувязі з распрацоўкай мер барацьбы з лубінавым 
слонікам, мы вывучалі сезонныя хістанні ўстойлівасці да 
ядаў імагінальнай стадыі. У працэсе работы высветлі- 
лася, што пры дзеянні ГХЦГ на жукоў лубінавага сло- 
ніка, якія выйшлі з зімоўкі (з мая па ліпень), нават пры 
нязначным іх кантакце з ядам і вельмі малой экспазіцыі 
(3 сек.) жукі хутка гінуць. Маладыя-ж жукі новага па- 
калення (канец ліпеня—жнівень) праяўляюць вялікую 
ўстойлівасць да ядаў. Так, 4.VIII 1951 г. у лабараторыі 
звычайным спосабам былі апрацаваны ГХЦГ 25 жукоў 
новага пакалення. Hi гібелі, ні параліча ў іх не назіра- 
лася. 6.VIII гэтыя-ж жукі зноў былі апрацаваны ГХЦГ у 
павышанай дазіроўцы (апудраны да белага), але ўсё-ж 
не загінулі. Тое-ж самае атрымалася і ў палявых умовах 
пры апрацоўцы ГХЦГ шматгадовага селекцыйнага лубі- 
ну (Бараўляны, 7.VIII 1951). Аднак пры трохразовым 
апыльванні лубіну пасля захаду сонца (22 гадз.) і 
пры павышанай дазіроўцы ГХЦГ (замест 6 узята

30 кг/га на 1 апрацоўку) атрымаліся нядрэнныя вынікі. 
3 348 сабраных пасля апрацоўкі жукоў толькі 28 заста- 
ліся жывымі, што складае 92% гібелі.

У верасні ўстойлівасць жукоў да яду зніжаецца і яны 
такія-ж успрыймальныя да ГХЦГ, як і перазімаваўшыя 
жукі.

Такім чынам, у жукоў лубінавага слоніка выяўляецца 
сезонная зменлівасць успрыймальнасці арганізма да ядаў. 
Апыльванне супраць іх гексахларанам трэба праводзіць 
пры першым масавым паяўленні жукоў (пачатак мая). 
У гэты час яны найбольш успрыймальныя да яду. Зні- 
шчэннем шкодніка з вясны да пачатку яйцакладкі вы- 
ключаецца паяўленне лічынак, якія знішчаюць клубянькі 
раслін, а таксама паяўленне новага пакалення шкоднікаў. 
Напрыіклад, у 1951 г. (Бараўляны) на заражаным сіто- 
намі і неапрацаваным участку лубіну (0,08 га) пры май- 
скай заражанасці ўчастка 16,33 жука ма 1 м2 21—24.VII 
колькасць шкодніка ўзрасла да 355 (лічынкі, кукалкі 
і жукі новага пакалення). На апрацаваным-жа ГХЦГ 
участку лубіну (0,15 га), дзе ў маі налічвалі да 50 сіто- 
наў на 1 м2, у ліпені аказалася ўсяго толькі 15.

У 1952 г. у гэтай-жа гаспадарцы былі апрацаваны су- 
праць сітонаў 29 га лубіну, а ў 1953— 17 га з такім-жа 
добрым вынікам, як і ў 1951 г.

Для праверкі фумігацыйных уласцівасцей ГХЦГ быў 
зроблен спецыяльны садок з падвойным дном. 4.IX 
1950 г, на першае дно быў пастаўлен у скрыначцы ГХЦГ, 
а на другое сетчатае дно пакладзен свежы корм і зме- 
шчаны 30 жукоў S. griseus. Пры праверцы 6.IX аказа- 
лася, што паралізавана 6 жукоў, 7.IX—26, 8.IX—астат- 
нія, 10.IX усе жукі загінулі. Такім чынам, ГХЦГ дзейні- 
чае на насякомых не толькі як кантактны яд, але і як 
фумігант.

Існуе думка, што ГХЦГ устойлівы да святла (Рыж- 
кова, 1947; Руднеў, 1947; Сазонаў, 1948). Нашы доследы 
гэтага не пацвердзілі. Так, 26.VI 1951 г. ГХЦГ, насыпа- 
ны тонкім слоем у чашку Петры, быў пакінуты на суткі 
на святле (у ценю), 27.VI нават пры трохразовай апра- 
цоўцы і апудрыванні жукоў да бяла ён не аказаў ніякага 
дзеяння, у той час як жукі, апрацаваныя ГХЦГ, які за- 
хоўваўся не на святле, праз 20 мін. праявілі адзнакі па- 
раліча, праз гадзіну поўны параліч, a 28.VI загінулі.

У 1952 г. мы выпрабавалі ступень іразлажэння ГХЦГ 
на святле пры нізкіх тэмпературах. Для гэтага частку ду- 
сту ГХЦГ у зімовы час (з 5 па 6 і 7.II) вытрымалі ад 1 
да 2 сутак на святле пры тэмпературы ад —2,0 да 7,2°, 
пасля чаго яд захавалі ўпакаваным у чорнай паперы. 
Частку гэтага-ж дусту, але без выцрымкі на святле, так- 
сама захавалі. 14.VII пасля апрацоўкі ГХЦГ, вытрыма- 
ным на святле ў перыяд паніжаных тэмператур, жукі ўсе 
загінулі, але толькі праз 10 дзён.

Такім чынам, пры павышаных тэмпературах (г. зн. у 
летні перыяд) ГХЦГ даволі хутка разлагаецца на святле, 
нават не знаходзячыся пад прамым уздзеяннем сонечных 
праменняў; пры паніжаных тэмпературах разлажэнне яго 
на святле адбываецца павольна. Значыць, ГХЦГ трэба 
захоўваць у добрай упакоўцы, не апрацоўваць ім пасе- 
ваў у поўдзень, а пры ўнясенні ў глебу адразу-ж задзел- 
ваць культыватарам або плугам.

Супраць жукоў сітонаў прымянялі і дуст ДДТ. Леп- 
шая дазіроўка яго 10 кг/га, пры якой праз суткі жукі 
гінулі на 45%, а праз двое сутак—поўнасцю. Трэба ад- 
значыць, што шкодная дзейнасць жукоў спыняецца праз 
5 гадз. пасля апыльвання іх ДДТ, бо ва ўсіх жукоў на- 
ступае параліч. Апыльванне ДДТ праводзілі на дослед- 
най станцыі «Бараўляны» і на гаспадарчых пасевах Ба- 
танічнага саду АН БССР.

Летам 1952 г. быў выпрабаван прэпарат НІУІФ-100 
шляхам апырсквання. Гэты прэпарат у 0,03-працэнтным 
растворы эмульсіі з’яўляецца смяртэльным для перазіма- 
ваўшых жукоў сітонаў, праз суткі яны поўнасцю гінуць. 
Пры апрацоўцы гэтай-жа дазіроўкай жукоў новага пака- 
лення (канец ліпеня—жнівень) 80% жукоў аказваюцца 
паралізаванымі, але не гінуць, а астатнія застаюцца ў 
актыўным стане і нармальна жывяцца. Пры апырскваіші 
жукоў новага пакалення 0,06-працэнтным растворам 
эмульсіі НІУІФ-100 праз 5 гадз. наступае 'Параліч, a 
праз суткі яны поўнасцю гінуць (табл. 30).

10.IX 1952 г. пры масавым паяўленні жукоў лубіна- 
вага слоніка новага пакалення НІУІФ-100 быў выпраба- 
ван у прыродных умовах на шматгадовым лубіне ў 0,03 га 
(Батанічны сад АН БССР). Калі напярэдадні назіралася 
масавае жыўленне жукоў лісцем лубіну (36 жукоў на 
50 узмахаў сачка), то праз суткі пасля апырсквання 
0,06-працэнтным растворам ПІУІФ-100 жывячыхся жу-

T a б л і ц a 30
Вынікі апырсквання жукоў S. griseus НІУІФ-100

Дазіроўка яду

Колькасць перазі- 
маваўшых жукоў

Колькасць жукоў 
новага пакалення

у до- 
следзе

загі- 
”УЎ' 
шых гібелі

У ДО- 
следзе

пара- 
ліза-
ваных

загі- 
нуў- 
шых

% 
гібелі

0,03% 50 50 100 50 40 0 0

0,03% — — — 55 55 55 100

коў не назіралася. Пры кашэнні-ж было знойдзена 7 жу- 
коў, якія, відаць, напаўзлі з боку. На другім-жа ўчастку 
шматгадовага лубіну, які знаходзіўся ў другім канцы 
Батанічнага саду (кантроль), на 50 узмахаў сачка было 
знойдзена 48 жукоў лубінавага слоніка.

Такім чынам, супраць жукоў сітонаў новага пакален- 
ня (канец ліпеня—жнівень) эфектыўным з’яўляецца 
апырскванне прэпаратам НІУІФ-100 у канцэнтрацыі 
0,06% (6 г на 10 л вады).

Для высвятлення прычын сезоннага змянення адчу- 
вальнасці лубінавага слоніка да ГХЦГ і ДДТ мы выву- 
чалі інтэнсіўнасць дыхання жукоў і вызначалі колькасць 
тлушчу ў арганізме насякомага ў розныя перыяды яго 
жыцця: вышаўшых з зімоўкі і маладых жукоў (у канцы 
ліпе.ня—жніўні). Інтэнсіўнасць дыхання жукоў гэтых уз- 
ростаў у асноўным адрозніваецца ў перыяд энергічнага 
руху насякомага. Так, удзённы часужукоў, якія выйшлі 
з зімоўкі, пры энергічным руху колькасць спажываемага 
кісларода ў 1 гадз. на 1 г жывой вагі ў самак роўна 
100,7 мм3, а ў самцоў — 103 мм3, у маладых-жа самак — 
121,9 мм3, у самцоў— 134,4 мм3. Пры нармальным руху, 
у нерухомым стане і ў начны час інтэнсіўнасць дыхання 
маладых жукоў амаль такая-ж, як і ў старых жукоў, a 
часам нават і ніжэй (рыс. 26, дослед пры 22°С).

Такім чынам, пэўнай сувязі паміж інтэнсіўнасцю ды- 
хання жукоў і іх успрыймальнасцю да ядаў у розныя пе- 
рыяды жыцця не назіраецца.

Некалькі іншая карціна атрымалася ў адносінах коль- 
касці тлушчу ў жукоў розных перыядаў жыцця. Больш 
тлушчу аказалася ў жукоў, якія выйшлі з зімоўкі і жы-

віліся вясной перад яйцакладкай (у старога пакален- 
ня),—35,4—32,1% і менш у маладых жукоў (новага па- 
калення) — 19,80 — 19,04% ад сухой вагі арганізма 
(табл. 31).

Устойлівасць жукоў S griseus да ГХЦГ у залежнасці 
ад узросту'і колькасці тлушчу ў арганізме

Т а б л і ц a 31

ST
Дата збору

Колькасць 
у аналізе

Вага 
жукоў

У МГ

Тлушчу ў 
% да вагі Устойлі- 

васць жукоў 
да ГХЦГ

са-

мак

сам-

ЦОў S
ІІ IS о a

IS о 
*

1 10.VI 1953 39 — 899 381 135 15,00 35,40 няўстойлі- 
выя

2 10.V1 — 38 653 302 97 14,85 32,10 няўстойлі- 
выя

3 7.V11I 50 — 809 288 57 7.05 19,80 устойлівыя
4 7.V11I 39 523 210 40 7,61 19,0-1 устойлівыя

Такім чынам, думка Пайкіна (1946), Берым і Эдэль- 
ман (1949, 1950) аб бар’ернай ролі тлушчаў у арганіз- 
ме, здольных іраствараць выпрабоўваёмыя яды, не па- 
цвердзілася. На прыкладзе жукоў лубінавага слоніка ба- 
чым, што багаты тлушчамі арганізм успрыймальны да 
ядаў, а менш багаты—неўспрыймальны. Здольнасць ДДТ 
і ГХЦГ растварацца ў тлушчы спрыяе распаўсюджанню 
яду па ўсяму арганізму і больш хуткаму яго атручэнню.

Устойлівасць насякомага да яду залежыць ад сукуп- 
насці розных фактараў. Напрыклад, В. Шмялёва (1950) 
адзначае рознае дзеянне ДДТ на бурачнага клапа пры 
розным рэжыме жыўлення. Пры жыўленні старымі рас- 
лінамі ва ўмовах засухі клапы ўстойлівыя да яду, але 
пры такой-жа засусе і наяўнасці сакавітай ежы хутка 
гінуць. Тлумачыць яна гэтую з’явупавышанай колькасцю 
ў раслінах у гарачае і сухое надвор’е солей, якія з’яўля- 
юцца проціяддзем супраць ДДТ.

Такім чынам, устойлівасць насякомага да ядаў зале- 
жыць ад фізіялагічнага стану арганіз.ма і ўмоў яго існа- 
вання ў розныя перыяды жыцця.

Падобнае неаднолькавае рэагаванне на ДДТ у роз- 
ныя перыяды жыцця насякомага назіраецца і ў шкоднай 
чарапашкі (Фядотаў і Бачарова, 1950).

Вывучэнне сезоннай устойлівасці шкоднага насяко- 
мага да ядаў мае не толькі тэарэтычную цікавасць, але 
і практычнае значэнне, бо дае магчымасць выбраць леп- 
шыя тэрміны барацьбы з ім і забяопечыць найбольшы 
эфект правсдзімага мерапрыемства.

Барацьбу з лубінавым слонікам трэба весці пры пер- 
шым-жа яго масавым паяўленні ў веснавы перыяд, калі 
пры найменшай затраце ядаў можна дабіцца найболь- 
шай эфектыўнасці, а разам з тым папярэдзіць яйцаклад- 
ку і паяўленне лічынак, якія пагубна дзейнічаюць на раз- 
віццё клубянькоў лубіну.

Мерапрыемствы па барацьбе з растковаіі мухай. 
У асобныя гады пасевы лубіну пашкоджвае растковая му- 
ха, лічынкі якой пасяляюцца ўнутры сцябла маладых рас- 
ліц (у фазе семядолей і першай пары лісцяў) і жывяцца 
іх мякаццю, ад чаго сцяблы загніваюць і расліны гінуць. 
Меры барацьбы з ёю амаль адсутнічаюць. У выніку на- 
зіранняў над ёю і ўлікаў пашкоджанняў высветліласч, 
што менш за ўсё муха пашкоджвае лубіны пры ранніх 
пасевах. Так, у 1948 г. (Сляпянка) пры сяўбе 15 мая 
было 80—90% пашкоджаных раслін, ад 5 мая—9,6%, a 
пры сяўбе ў красавіку (26—28.IV)—усяго 3%. Такім чы- 
нам, асноўным мерапрыемствам у барацьбе з растковай 
мухай павінны быць красавіцкія тэрміны сяўбы.

Сістэма мерапрыемстваў супраць комплексу шкодні- 
каў лубіну. Веснавы перыяд (красавік—май). Пры зара- 
жанасці драцянікамі ўчастка пад лубін апрацоўваць яго 
12-працэнтным дустам ТХЦГ з разліку 80—100 кг/га 
або 25-працэнтным глебавым дустам—40—45 кг/га. Для 
гэтага яд рассыпаецца роўнамерна па полю і безадкладна 
задзелваевда культыватарам на глыбіню да 10 см (пры 
веснавой культывацыі). ГХЦГ можна ўносіць і ўвосень 
пры зяблевым ворыве. Перад сяўбой рабіць інакуляцыю 
(заражэнне насення) клубяньковымі бактэрыямі, якая v 
значнай меры кампенсуе пашкоджанні, што наносяцц’а 
лічьгнкамі клубяньковых доўганосікаў.

Для забеспячэння лепшай усходжасці, лепшага росту 
і развіцця раслін і большай іх устойлівасці да пашко- 
джанняў насякомымі (растковай мухай) сеяць лубін 
трэба ў самыя раннія тэрміны, якія дапускаюцца ўмовамі

данага раёна (юрасавіцкія). Прымяняць толькі д'обра- 
якаснае насенне, сеючы яго суцэльным радковым пасг 
вам (міжрадкоўі 12—15 см), што значна зніжае засялен- 
не лубіну тлямі. Пажадана пасевы лубіну размяшчаць у 
палях севазвароту сярод злакавых культур, аддаляць ад 
участкаў падсеўнага і пажніўнага лубіну, які застаўся 
на вясну, а таксама лубіну шматгадовага пасеву, што 
ахоўвае ад заражэння лубінавым слонікам і асабліва 
важнае значэнне мае для селекцыйных пасеваў.

Клубяньковых доўганосікаў, асабліва лубінавага сла- 
ніка, трэба знішчаць з вясны, не даючы ім магчымасці 
адкласці яйкі; гэтым папярэджваецца паяўленне жукоў 
новага пакалення. Пры першым-жа паяўленні слонікаў 
на ўсходах (семядолі і першая пара лісточкаў) пра- 
весці апыльванне пасеваў 12-працэнтным дустам ГХЦГ 
(6 кг/га+6—7 кг прасеянага дарожнага пылу) або ДДТ 
(10 кг/га), ці апырскванне 0,03-працэнтным растворам 
НІУІФ-100.

Летні перыяд (чэрвень—жнівень). Пры паяўленні 
тлей, што звычайна бывае ў пачатку фазы бутанізацыі, 
рабіць апыльванне па pace 12-працэнтным дустам ГХЦГ 
(15 кг/га) або ДДТ (20 кг/га), або апырскванне зара- 
жаных раслін прэпаратам НІУІФ-100 (0,03-працэнтным 
растворам), ці 2-працэнтным растворам тарфянога кар- 
болінеума № 4 (вытворчасць Інстытута торфу АН БССР).

Знішчаць тлю 'неабходна пры паяўленні першых яе 
ачагоў, не даючы размножыцца к моманту цвіцення лу- 
біну, пакуль няма наведваемых пчоламі кветак.

Для знішчэння ўстойлівых да ядаў жукоў лубінавага 
слоніка новага пакалення (канец ліпеня—жнівень), што 
звычайна мае месца на селекцыйных пасевах шматгадо- 
вага лубіну, прымяняць апырскванне 0,06-працэнтным 
растворам прэпарата НІУІФ-100 (табл. 32).

